
តារាង4. 6: តំបន់រារាំងដែលមានឥទ្ធិពលលើបាក់តេរីគិតជាមធ្យម	46

ក្រាប4. 1: ខ្សែកោងនៃការលូតលាស់នៃបាក់តេរី E.coli	44
ក្រាប4. 2: ខ្សែកោងនៃការលូតលាស់នៃបាក់តេរី Micrococcus ​luteus	45
ក្រាប4. 3: ខ្សែកោងនៃការលូតលាស់នៃបាក់តេរី Staphylococcus sp. 	45

ពាក្យគន្លឹះ
-​ ប្រេង​សារវន្ត(Essential Oil)	:គឺ​ជា​ល្បាយនៃសមាសធាតុសរីរាង្គប្រហើរដែលត្រូវ​បាន​ទាញ​ចេញ​ពី​ស្លឹក​ ដើម ផ្កា សំបក គ្រាប់​ មែក​ ផ្លែ និងឬសរបស់​រុក្ខជាតិ​​។
- Myrtaceae 	:គឺ​ជា​​គ្រួសារ​រុក្ខជាតិ​ដ៏​ធំ​មួយ​ដែល​មានប្រភេទជាច្រើនមានផ្ទុកទៅ​ដោយប្រេង​សារវន្ត​​។
- ​ប្រចាក់	:ឈ្មោះរុក្ខជាតិ​តូចៗ​មួយ​ប្រភេទ​​ដែល​ដុះ​លូត​លាស់នៅ​តំបន់​មួយ​ចំនួន​​ក្នុងខេត្ត​ស្វាយរៀង​នៃ​ប្រទេស​កម្ពុជា។
- ​Meleleuca 	:ជាឈ្មោះអម្បូររុក្ខជាតិមួយនៃ​គ្រួសារ​Myrtaceae។
- ​Melaleuca quinquenervia	:ជា​ឈ្មោះវិទ្យាសាស្ត្ររបស់​រុក្ខជាតិមួយប្រភេទ​។
- បំណិត​ដោយ​ចំហាយ​ទឹក  (steam distillation)	:​ជា​វិធីសាស្ត្រ​មួយ​សម្រាប់ទាញ​យក​សមាស​ធាតុ​​សរីរាង្គ​ប្រហើរ​ឬ​ក្រអូបចេញ​ពី​​រូបធាតុ​រុក្ខជាតិ​ដូចជា​ស្លឹក​ ផ្កា​ និង​មែក​ជាដើម ​ដោយ​មិន​បំផ្លាញ​រូបធាតុ​របស់​រុក្ខជាតិ​នោះ​ឡើយ។
-ក្រូម៉ាតូក្រាហ្វីឧស្ម័ន	:គឺ​ជា​​វិធីសាស្ត្រក្រូម៉ាតូក្រាហ្វី​មួយ​ដែល​ត្រូវបាន​គេ​ប្រើ​សម្រាប់​កំណត់​និង​វិភាគសមាស​ធាតុ​សរីរាង្គ​ប្រហើរ​និង​សមាសធាតុ​គីមី​ផ្សេងៗ​ទៀត​ដែល​មាន​ផាសចល័តជាឧស្ម័ន។
-វិធីសាស្ត្រ​ថាស​បន្សាយ​(Disk Diffusion Method):ជា​វិធីសាស្ត្រ​ងាយ​និង​មានប្រសិទ្ធភាព​ដ៏ល្អ​មួយ​សម្រាប់​ពិសោធន៍​ពី​ឥទ្ធិ​ពល​របស់​សារ​ធាតុគីមី​ឬ​ថ្នាំ​ដែល​អាច​ប្រឆាំង​ទៅ​នឹង​មីក្រូសារពាង្គកាយ។
អក្សរកាត់
	C.albicans : Candida albicans

	CDC          : Centers for Disease Control

	EUSCAT  : European Committee on Antimicrobial Susceptibility Testing 

	E.coli         : Escherichia coli 

	FID            : Flame Ionization Detector

	GC             : Gas chromatography

	GC-FID     : Gas chromatography- Flame Ionization Detector

	GC-MS      : Gas chromatography- Mass Spectroscopy

	MS             : Mass Spectroscopy

	NIST          : National Institude of Standard and Technology

ខ្ញុំបាទឈ្មោះ ថន សុភត្រា ជានិស្សិតថ្នាក់បរិញ្ញាបត្រផ្នែកគីមីជីវៈជំនាន់ទី​២៨​មហាវិទ្យា​ល័យ​​វិទ្យាសាស្ត្រនៃសាកលវិទ្យាល័យភូមិន្ទភ្នំពេញឆ្នាំសិក្សា ២០០៧ - ២០១១។
	ខ្ញុំបាទ​សូមប្រកាស​ថា​ សារ​ណា​ក្រោមប្រធានបទ“​ការកំណត់លក្ខណៈប្រេងប្រចាក់”​ដែល​ត្រូវ​បាន​​​​​​រៀបចំឡើង​សម្រាប់​បំពេញ​ចំណេះ​ដឹងថ្នាក់​បរិញ្ញាបត្រ​ផ្នែកគីមីជីវៈ​នេះ ពិត​ជាត្រូវ​បានរៀបរៀង​ដោយ​​​រូបខ្ញុំបាទផ្ទាល់ និងក្រោមការដឹកនាំដោយសាស្ត្រាចារ្យ David Ford ពិតប្រាកដមែន។ ខ្ញុំ​បាទ សូម​ដាក់ជូនដេប៉ាតឺម៉ង់គីមីមហា​វិទ្យាល័យ​វិទ្យាសាស្ត្រ​នៃសាកលវិទ្យាល័យភូមិន្ទភ្នំពេញ​ដើម្បី​សំរេច​​​​​​នូវ​ថ្នាក់បរិញ្ញាបត្រផ្នែកគីមីជីវៈនៅក្នុងឆ្នាំបញ្ចប់នេះ។
	អត្ថបទស្រាវជ្រាវនេះពុំមានចំនុចណាមួយដែលដកស្រង់ខ្លឹមសារដើមដោយពុំមានយោង​ទៅ​តាម​ឯកសារដើមនោះទេ ដោយរក្សាបាននូវខ្លឹមសារពុំមានការកែច្នៃនោះឡើយ ហើយ​មិន​ត្រូវ​បាន​​​  បង្កើ​ត​ឡើង​សារ​ជាថ្មីដោយយកសារណាទាំងមូលទៅប្តូរឈ្មោះរបស់ខ្ញុំបាទ ហើយដាក់ឈ្មោះ​របស់​គេ​ឡើយ។ ខ្ញុំបាទពិតជាមានសេចក្តីសោមនស្សរីករាយនិងគាំទ្រចំពោះរាល់ការយកស្នាដៃ​របស់ខ្ញុំ​នេះធ្វើ​ជា​ឯកសារយោងសម្រាប់ការសិក្សាស្រាវជ្រាវដែលពាក់ព័ន្ធនៅពេលក្រោយទៀត។

						រាជធានីភ្នំពេញ, ថ្ងៃទី ១១ ខែមិថុនា ឆ្នាំ២០១១


								ថន សុភត្រា

	ខ្ញុំបាទឈ្មោះ ថន សុភត្រា ជានិស្សិតជំនាន់ទី ២៨ ដេប៉ាតឺម៉ង់គីមីនៃសាកលវិទ្យាល័យ​ភូមិន្ទភ្នំពេញ។
សូមថ្លែងអំណរគុណយ៉ាងជ្រាលជ្រៅជូនចំពោះ
· លោកឪពុក យ៉ង់ ចាន់ធី និងអ្នកម្តាយ រស់ លាភ ដែលបានផ្តល់កំណើតនិង​ខិត​ខំ​​ចិញ្ចឹមបីបាច់ថែរក្សារូបកូនរហូតមក។
· ឯកឧត្តម​ ឡៅ ឈីវអ៊ាវ សាកលវិទ្យាធិការនៃសាកលវិទ្យាល័យភូមិន្ទ​ភ្នំពេញ​ដែល​បានទទួលនិងផ្តល់ឱកាសឲ្យខ្ញុំបាទបានបន្តថ្នាក់បរិញ្ញាបត្ររយៈពេល​ ៤ ឆ្នាំកន្លងទៅនេះ។
· លោកសាស្រ្តាចារ្យ ជ័យ ថាវី ប្រធានដេប៉ាតឺម៉ង់គីមីដែលបានអនុញ្ញាត​ឲ្យខ្ញុំ​បាន​ប្រើ​ប្រាស់ម៉ាស៊ីន ឧបករណ៍​ និងសារធាតុគីមីមួយចំនួនសម្រាប់ការពិសោធ​កន្លងមក។
· លោកសាស្រ្តាចារ្យ ឡុង ឡាយ អតីតប្រធានដេប៉ាតឺម៉ង់គីមីដែលបានផ្តល់​ជាសម្ភារៈនិងគំនិតយោបល់ល្អៗមួយចំនួនសម្រាប់ការពិសោធ​កន្លងមកនេះ។
· លោកសាស្ត្រាចារ្យ David Ford ដែលជាសាស្ត្រា​ចារ្យ​ណែនាំ​ដ៏​ពិសេស​ម្នាក់​ដែល​បាន​ផ្តល់ជាគំនិតល្អៗ ឯកសារនានា​ និងបានបង្ហាត់បង្ហាញពីវិធីសាស្ត្រស្រាវជ្រាវ​សម្រាប់​ការ​សរ​សេរ​សារ​ណា​នេះឡើង។
· លោកសាស្ត្រាចារ្យ Michael Strandell ដែលជាសាស្ត្រាចារ្យជំនាញការខាង​ឧប-​ករណ៍និងម៉ាស៊ីនដែលបានបង្ហាត់បង្រៀនខ្ញុំឲ្យចេះប្រើប្រាស់ម៉ាស៊ីន GCនេះ។
· អ្នកស្រីសាស្ត្រាចារ្យ Juliet Curry ដែលជាសាស្ត្រាចារ្យផ្នែកមីក្រុបវិទ្យាមកពី​ប្រទេស​អង់់គ្លេសដែលបានបង្ហាត់បង្រៀនខ្ញុំឲ្យចេះពីវិធីសាស្រ្តផ្សេងៗទាក់ទងនឹងមីក្រុប និង​ការ​តេស្ត​​ពីឥទ្ធិពលរបស់ប្រេងសារវន្តប្រឆាំងនឹងមីក្រូសារពាង្គកាយ។
· លោកសាស្ត្រាចារ្យ ហេង សាវឿន ដែលជាសាស្ត្រាចារ្យគីមីជីវៈនៃដេប៉ាតឺម៉ង់គីមី ដែលខិតខំស្វែងរកជំនួយឧបត្ថម្ភដល់ខ្ញុំ។
· លោកសាស្ត្រាចារ្យ លី​ វិបុត្រ ដែលជាសាស្ត្រាចារ្យនៃដេប៉ាតឺម៉ង់ជីវវិទ្យាដែល​បាន​ចំនាយពេលដ៏មានតម្លៃរបស់គាត់ជួយក្នុងការចាត់ថ្នាក់​​​រុក្ខជាតិប្រចាក់នេះ និង​ផ្តល់់​ជា​ឯកសារ​ជំ​នួយ​មួយចំនួនដល់រូបខ្ញុំ។
· សាស្ត្រាចារ្យដេប៉ាតឺម៉ង់គីមីទាំងអស់ដែលបានបង្ហាត់បង្រៀន និងផ្តល់ជាគំនិត​ល្អៗ​ជា​ច្រើនដល់រូបខ្ញុំរយៈពេលកន្លងមកនេះ។
· និស្សិត ប៊ុន ស្រីឈូក ឃិន បូរ៉ា និងចាន់ ទី ដែលបានផ្តល់ជាគំនិតល្អៗ ការសហ​ការក្នុងការប្រើប្រាស់ម៉ាស៊ីន និងការចេះជួយគ្នាទៅវិញទៅមក។
· មិត្តរួមថ្នាក់គីមីជំនាន់ទី២៨ ​និងនិស្សិតគីមីទាំងអស់គ្នាដែលបានផ្តល់គំនិត​និង​គាំ​ទ្រ​សារ​​​ណារបស់ខ្ញុំនេះ។
· ខ្ញុំសូមជូនពរដល់អ្នកមានគុណទាំងពីរ សាស្ត្រាចារ្យ និងនិស្សិតទាំងអស់ឲ្យ​ជួប​ប្រទៈ​​​តែពុទ្ធពរទាំងបួនប្រការគឺ អាយុ វណ្ណៈ សុខៈ ពលៈ កុំបីឃ្លៀងឃ្លាតឡើយ។

	ប្រេងប្រចាក់ គឺជាប្រេងសាវន្តមួយប្រភេទត្រូវបាន​គេបិត​ចេញ​ពីរុក្ខជាតិ​ ​Melaleuca quin-quenervia​​ ដុះ​លូត​លាស់នៅ​តំបន់មួយចំនួន​ក្នុងខេត្ត​ស្វាយរៀង​នៃ​ប្រទេស​កម្ពុជាដែលមាន​សមាស​​​​ធាតុ​​ផ្សំ​មានសារៈសំខាន់និងមានឥទ្ធិពល។ ការ​សិក្សា​នេះ​ត្រូវ​បាន​រៀបចំឡើងដោយសារ​តែមិនមាន​របាយការណ៍ណាមួយស្តីអំពី​ការ​ស្រាវ​ជ្រា​​វទាក់ទាងនឹង​ប្រេង​ដែល​បិត​ចេញ​ពីរុក្ខជាតិ​ប្រចាក់នេះ​នៅ​ក្នុង​​​ប្រទេសកម្ពុជាឡើយ។ ផងដែរនោះ ប្រេងប្រចាក់ត្រូវបានប្រមូលទិញដោយ​ឈ្មួញ​ជន​ជាតិ​វៀត​ណាម​ពីប្រជាជនដោយពួកគាត់មិនបានដឹងពីសក្តានុពលរបស់ប្រេងនៅឡើយទេ។ ជាងនេះទៅ​ទៀត​​ប្រេង​​ប្រ​ចាក់​នេះត្រូវបានប្រើប្រាស់ជាថ្នាំ​ដោយប្រជាជននៅតាមភូមិ ប៉ុន្តែ​មិនមាន​ភស្តុតាង​បែប​វិទ្យា​សាស្ត្រ​​ណាមួយ​ដើម្បីបញ្ជាក់អំ​ពី​ប្រសិទ្ធ​ភាពរបស់ប្រេងប្រចាក់នោះទេ។​ គោលបំណង របស់​ការ​ស្រាវ​​ជ្រាវ​នេះ​ គឺ​ដើម្បី​កំណត់​លក្ខណៈរបស់​ប្រេងប្រចាក់នេះ​ដោយយោង​ទៅលើ​សមាស​ធាតុ​ផ្សំ​ដែល​​មាន​នៅក្នុង​ប្រេង​ និង​ដើម្បីអង្កេតពីស​កម្ម​ភាពជីវៈរបស់ប្រេងប្រឆាំងនឹងបាក់តេរី។
​	ស្លឹក​ប្រចាក់​ និងប្រេងប្រចាក់មួយចំនួនត្រូវបានប្រមូ​លដោយ​ផ្ទាល់​ពី​ភូមិ​​ចំនួនពីរគឺ​ ភូមិអូ​តា​មោរ​និង​ភូមិ​ថ្លុកព្រីងស្រុកស្វាយទាបខេត្ត​ស្វាយរៀង។​ ប្រេងប្រចាក់ត្រូវបានបិត​យកតាម​រយៈ​បំ​ណិត​​​ដោយ​ចំ​ហាយទឹក និងវិភាគដោយម៉ាស៊ីនGC-FIDនិងGC-MS។​ ប្រេងប្រចាក់នេះត្រូវបានយក​ទៅ​ពិ​សោធន៍​ពី​សកម្ម​ភាព​ជីវៈប្រើប្រាស់វិធីសាស្ត្រថាសបន្សាយដោយ​ប្រៀបធៀបជា​មួយប្រេង​ Euca-lyptus និងប្រេង​Tea treeប្រឆាំងនឹងបាក់តេរី E.coli, Micrococcus​ luteus និង​Staphylococcus sp.​ដែលជាពពួកបាក់តេរីបង្កផលប៉ះពាល់ដល់សុខ​ភាព​មនុស្ស​នៅពេលខ្លះ។​ តាម​ការពិសោធ​បាន​បង្ហាញថា​សមាស​ធាតុ​ផ្សំ​សំ​ខាន់​ៗរបស់ប្រេងប្រចាក់មាន 18 ត្រូវបាន​បញ្ជាក់​ដោយ​ភាគរយ​ខុសៗ​គ្នាតំណាងឲ្យ 98% នៃប្រេងប្រចាក់ ។ សមាស​ធាតុ​ចំ​បង​​គឺ1,8-cineol​(71.06%) និងសមាស​ធាតុ​ដ៏ទៃ​ទៀតដូចជា Terpineol (10.38%​​)​​, α-Terpinene(2.69%), α-Pinene​(1.90%)​, β-Pinene​(1.73%),  Isoterpinollene(1.05%), Terpinene-4-ol(0.75%),​ និង​សមាស​​ធាតុផ្សេងៗ​ទៀត​ដែល​មានភាគរយនីមួយៗតិចជាង1%។ 
ប្រេងប្រចាក់មានសកម្មភាព​ប្រឆាំង​នឹង​បាក់​តេ​រី​ប្រសើរជាង​ប្រេង​ Eucalyptus ​ប៉ុន្តែវាមាន​ប្រសិទ្ធភាព​ប្រ​ហែល​គ្នា​នឹងប្រេង ​Tea tree​ ប្រឆាំងនឹងបាក់​តេរីមួយចំនួន។
សរុបមក ប្រេងប្រចាក់គឺជា​ប្រេងប្រ​ភេទគីមីដែលមាន 1,8-cineol ខ្ពស់នៃ ​Melaleuca quinquenervia ហើយវាមានសកម្មភាពសំខាន់ប្រឆាំងនឹងបាក់តេរី​​ដែល​មាន​សារៈ​ប្រយោជន៍​សម្រាប់​សេដ្ឋកិច្ចនិងឱសថសាស្ត្រ។



Abstract
3e3

	Prachak oil is an essentail oil distilled from the leaves of Melaleuca quiquenervia in Svay Rieng Province in Cambodia which contains some fragrent and bioactive components. This project arose because threre had been no published reports about this oil from trees in Cambodia. Also, the oil was being bought by Vietmanese merchants from villagers who did not know all the potential uses of the oil. Moreover, this oil was been using by people in the villages as a medicine, without scientific evidence of its effectiveness.The purpose of this project were to characerize the oil based on components in the oil and to invest of bioactivity of the oil against microorganism such as bacterial.
	    Prachak leaves and some oil were directly collected from two different villages: Thlok Pring and Otamor, Svay Teap District, Svay Rieng Province. The oil was extracted by steam distillation and analysed by GC-FID and GC-MS. The oil was tested for antibacterial activity, by using the disk diffusion method to compare with Eucalyptus oil and Tea tree oil against E.coli, Micrococcus luteus and Staphylococcus sp. that sometimes affect human health. After analysing the oil by GC-FID and GC-MS, 18 important components were identified that represent about 98% of the oil. The major component was 1,8-cineol(71.06%) followed by α-Terpineol (10.38%​), ​           α-Terpinene (2.69%), α-Pinene(1.90%), β-Pinene(1.73%), Isoterpinollene(1.05%), Terpinene-4-ol (0.75%) and other components that contributed less than 1% each. 
	 Prachak oil was more effective than Eucalyptus oil, but similar to Tea tree oil against some bacteria.     
	In conclusion, Prachak oil is a high 1,8-cineol chemotype of Melaleuca quinquenervia with significant antibacterial activity that is potentially  important economically and as a natural medicine. 

ប្រេង​ប្រចាក់ជាប្រេង​ម្យ៉ាងដែល​​ត្រូវ​បាន​គេបិតចេញ​​ពី​​ស្លឹក​រុក្ខ​ជាតិ​មួយ​​ប្រ​ភេទ​​​មាន​ឈ្មោះ​ថា​”ប្រចាក់”​​​​​​ដែលមានដុះនៅក្នុងតំបន់មួយចំនួននៃ​ខេត្ត​​​ស្វាយរៀង​ហើយវា​មាន​ក្លិនស្រដៀង​នឹង​ក្លិន​របស់​ប្រេង​ខ្យល់​​​ដែរ។ បច្ចុប្បន្ននេះប្រេងប្រ​ចាក់​ត្រូវបាន​ឈ្មួញ​ជន​ជាតិ​វៀតណាម​បាន​នឹង​កំពុង​ប្រមូល​ទិញ​ប្រេង​ទាំង​​​​នេះ​​ពីប្រជាជនដោយមិនមានព័ត៌មានច្បាស់ការណ៍​ណាមួយថាតើពួកគេទិញយក​ប្រេង​នេះ​ទៅ​ធ្វើអ្វីខ្លះនោះទេ ហើយប្រជាជនមិនបានដឹងអំពីសកត្តានុពលរបស់ប្រេងនេះ​ឲ្យ​បានស៊ី​ជំរៅ​នោះ​ដែរ​។ ម្យ៉ាង​ទៀត​ប្រេង​នេះត្រូវបាន​អ្នកភូមិ​ប្រើប្រាស់ធ្វើជាថ្នាំ​នៅក្នុង​គ្រួសារ​របស់ពួកគាត់​ទៅ​តាម​ទំលាប់​​ដោយ​មិន​មាន​ភស្តុ​តាង​បែបវិទ្យាសាស្ត្រណាមួយបញ្ជាក់អំពី​ប្រសិទ្ធ​ភាព​របស់​​វាប្រេងនេះ​។ 
ប្រេង​សារវន្ត(Essential Oil) គឺ​ជា​ល្បាយនៃសមាសធាតុសរីរាង្គប្រហើរដែលត្រូវ​បាន​ទាញ​ចេញ​ពី​ស្លឹក​ ដើម ផ្កា សំបក គ្រាប់​ មែក​ ផ្លែ និងឬសរបស់​រុក្ខជាតិ​​។​ សមាសធាតុសរីរាង្គ​ដែល​មាន​នៅ​ក្នុង​​ប្រេងសារវន្ត​រួមមាន​ពពួក​អ៊ីដ្រូកាបួ​(​ទែប៉ែន) សមាសធាតុ​អុកស៊ីសែន​(​អាល់កុល អេទែ​ អេស្ទែ​ អាល់​​ដេអ៊ីត សេតូន និងផេណុលជាដើម​)(Nerio et al, 2010)។ ជាទូទៅ​ប្រេង​សារវន្ត​ត្រូវ​បាន​គេ​ទាញ​យកពីរូបធាតុ​រុក្ខជាតិ​​តាម​រយៈ​ការ​គាប​ និង​បំណិត។​ ប៉ុន្តែ​បំណិត​ដោយ​ចំហាយ​ទឹក​គឺ​ជា​វិធី​សាស្ត្រ​​​មួយ​ដែល​គេពេញ​និយម​ប្រើ​បំផុត​សម្រាប់​ផលិតកម្ម​ប្រេង​សារវន្តនេះ ទាំងផ្នែកឧស្សាហកម្ម​និង​​​សិប្ប​កម្ម។ “​ជាង​2000ឆ្នាំមុន វិធី​សាស្ត្រ​​បំណិត​សម្រាប់​ទាញ​យក​ប្រេង​សារវន្ត​នេះ​ត្រូវ​បាន​គេ​ប្រើ​ប្រាស់​​ដំបូង​នៅ​ប្រទេស​អេស៊ីប​ និង​ឥណ្ឌា ​ ហើយ​ត្រូវ​បាន​យក​ទៅ​អភិវឌ្ឍ​ន៍ដោយ​ប្រទេស​អារ៉ាប់​នៅ​ក្នុង​​សតវត្សទី​9។​ មាន​ប្រេង​សារវន្ត​ប្រហែល​ជាង​3000ប្រភេទដែល​គេ​បាន​​ស្គាល់​ ហើយដែល​ក្នុង​នោះ​​មានប្រេង​ប្រហែល​300ប្រភេទ​មានសារៈ​សំខាន់​សម្រាប់​វិស័យ​ពាណិជ្ជ​កម្មនិង​វេជ្ជ​សាស្ត្រ​​ (Burt, 2004)។ រហូត​ដល់​សតវត្ស​ទី16​ប្រេង​សារវន្ត​ត្រូវ​បាន​ធ្វើ​ពាណិជ្ជ​កម្ម​​នៅ​ទ្វីប​អឺរ៉ុប​ដូចជា​ទីក្រុង​ឡុងដុន​នៃ​​ប្រទេស​អង់​​គ្លេសជាដើមដែលពេលនោះគេ​បាន​នាំ​ចូល​​​ និង​ប្រើ​ប្រាស់​ប្រេង​ទាំង​​នេះ​យ៉ាង​ទូ​លំ​ទូ​​លាយ​​​​។ នៅ​សតវត្ស​ទី19​និង​ទី20​កន្លង​ទៅ​នេះ​ ប្រេង​សារ​វន្ត​ត្រូវ​បាន​គេ​ប្រើ​ក្នុង​វិស័យ​វេជ្ជ​សាស្ត្រ​ និង​ឧស្សាហកម្មចំនីអាហារ​ពិសេស​ក្លិន​និង​រសជាតិ​របស់​វា។ ប្រេង​សារវន្ត​​មាន​​ផ្ទុក​សមាស​ធាតុ​​​សរីរាង្គ​ប្រ​ហើរ​​ផ្សេងៗ​គ្នា​ជា​ច្រើន​ប្រភេទ​ខុសៗ​គ្នាអាស្រ័យ​ទៅ​តាមប្រភេទ​​រុក្ខជាតិ​នី​មួយៗ​” (Jobling, 2000)​។
ប្រេងសារវន្តដែលទាញចេញពីរុក្ខ​ជាតិ​​ត្រូវ​បាន​គេ​ទទួល​ស្គាល់​ថា​ជា​សមាសធាតុ​ប្រឆាំង​នឹង​មីក្រូ​សារ​​​​ពាង្គកាយ​និង​ត្រូវបានគេ​ប្រើ​​ប្រាស់​​​​​​​​​​​​​​​​​​​​​ជា​សារធាតុបន្ថែមទៅក្នុងអា​ហារ​និង​​ជាសារធាតុសម្រាប់​បណ្តេញ​​សត្វ​ល្អិត​ថែមទៀតផង​។​ លើស​ពី​នេះ​​ទៅ​ទៀត​សមាសធាតុសំខាន់ៗដែល​មាន​នៅ​ក្នុង​ប្រេង​សារវន្ត​ត្រូវ​បាន​​គេ​សិក្សា​និង​ប្រើប្រាស់​​ធ្វើជា​សារ​ធាតុ​សម្រាប់​​​ប្រឆាំង​នឹង​មេរោគ​ បារ៉ាសិត​ និង​សត្វ​ល្អិត​ទៀត​​ផង​​ដែរ​(Jobling,​ 2000; Burt, 2004; Lee et al., 2008)។ ជាក់​ស្តែង​ ប្រេង​ខ្យល់​ (Eucalyptus)​ ប្រេង​Tea Tree​ ប្រេ​ងស្លឹក​គ្រៃ​(Lemongrass oil) ប្រេង​Lavender និង​ ប្រេង​Cajuput ​​​ត្រូវ​បាន​គេ​ធ្វើការសិក្សា​និង​យកមកប្រើ​ប្រាស់​ជាសារធាតុ​ប្រឆាំង​នឹង​មីក្រូសារពាង្គកាយ​​ប្រកប​ដោយ​​​​ប្រ​សិទ្ធ​ភាព​(Inouye et al., 2001)។ លោក ​Lee et al. (2007) បាន​ធ្វើរបាយការណ៍ស្តី​អំពី​សកម្មភាព​ជីវៈ​របស់​ប្រេង​សារវន្តមួយចំនួន​ដូចជា​​ lemongrass, lemon, eucalyptus, oregano និងthyme ​អាច​ប្រឆាំង​នឹង​ផ្សិត​ដែល​បង្ក​ជំងឺ​ដល់​រុក្ខជាតិបាន​។ គាត់​​ក៏​បាន​លើក​​ឡើងដែរថា​ប្រេង​សារវន្ត​គឺជា​លីពីត​អ៊ីដ្រូផូបមួយប្រភេទមានក្លិន​ប្រហើរ​ដែល​ត្រូវ​បានគេ​ទាញចេញ​មកពីរុក្ខជាតិហើយ​វា​​ត្រូវ​បាន​គេ​ប្រើ​ប្រាស់​ជា​ភ្នាក់ងារ​សារ​ធាតុ​​គីមី​សកម្ម​។ វា​ត្រូវ​បាន​គេ​ប្រើ​ជា​សារ​ធាតុ​ក្លិន​ និង​រស​ជាតិ​នៅក្នុង​អាហារ ​និង​ភេសជ្ជៈ​មួយ​ចំនួន​(Lee et al., 2007; Burt, 2004; Lee et al.​,​20​08)។ ប្រេង​សារវន្តមួយចំនួន​ត្រូវ​បាន​គេ​ប្រើ​សម្រាប់​ផ្សះ​មុខ​របួស​ដែល​វា​ជួយ​បង្កើន​ការ​លូត​លាស់​​របស់​កោ​សិ​កា​​​ឡើង​វិញ​​​ និង​ជួយ​​កាត់​បន្ថយ​ស្លាកស្នាមត្រង់​កន្លែង​​មុខ​របួស​។ ប្រេង​សារ​វន្ត​​មួយចំនួន​ទៀតមាន​​​សារ​ធាតុ​​ដែល​អាច​ជ្រាប​ចូល​ទៅ​ក្នុង​កោសិកា​ ដោយ​សារ​តែ​វា​ជា​សារធាតុ​អ៊ី​ដ្រូ​ផូប​(មិនចូលចិត្ត​ទឹក)​ដែល​អាច​​ឆ្លង​កាត់​ភ្នាស​កោ​​សិកា ​និងមានសកម្មភាពនៅក្នុងកោសិកានោះ ​(Burt, 2004)។ លើស​ពី​​​នេះ​ទៅទៀត​ ប្រេង​សារវន្ត​ក៏​អាច​ជួយ​ពីការ​រលាក​ដោយសារ​សត្វ​ល្អិត​ទិចឬ​ខាំ​បានថែមទៀតផង(Quek, 2010)​​​​។​
	Myrtaceae គឺ​ជា​​ឈ្មោះគ្រួសារ​រុក្ខជាតិ​ដ៏​ធំ​មួយ​ដែល​ភាគច្រើនមានផ្ទុកទៅដោយប្រេង​សារ​វន្ត​​។​ នៅក្នុងគ្រួសាររុក្ខជាតិនេះមាន​ប្រមាណ​ជាង​3000​ប្រភេទហើយវាត្រូវគេ​បែង​ចែក​ពី​ 130 ​ទៅ 150​ អម្បូរ​​ ដែលពួកវាភាគ​​ច្រើន​ដុះ​លូត​លាស់​នៅ​តំបន់​ត្រូពិច​ដែល​មាន​អាកាសធាតុ​ក្តៅសើម (Lee et al., 2008)។ អម្បូរ​ Melaleuca​ គឺ​ជា​អម្បូរ​រុក្ខ​ជាតិ​មួយស្ថិត​នៅ​ក្នុង​គ្រួសារ​រុក្ខជាតិ​ Myrtaceae ដែល​ជា​គ្រួសារ​រុក្ខជាតិ​ដ៏​ធំ​មួយ​នៅ​ប្រទេស​អូស្ត្រាលី​(Trilles et al., 2006)។​ នៅ​ក្នុងប្រទេស​អូស្ត្រាលី​មានប្រេងរុក្ខជាតិ​​ជា​មួយចំនួនដែល​ស្ថិត​នៅ​ក្នុង​គ្រួសារ ​Myrtaceae ​ដូចជា​ ប្រេង​Eucalyptus   និង​ប្រេង​​ Tea tree​ ត្រូវ​បានគេ​សិក្សា​និង​រាយការណ៍​​អំពី​សកម្មភាព​ជីវៈរ​បស់​ពួក​វា​ប្រឆាំង​ឬ​សម្លាប់​បាក់​តេ​រី​ និង​​​ផ្សិតបង្កជំងឺមួយចំនួន​(Lee et al., 2008; Wheeler, 2005)។​ ជាពិសេស ប្រេង​ដែល​បាន​ពី​បំណិត​ដោយ​ចំហាយ​ទឹក​ចេញ​ពី​ស្លឹក​​រុក្ខជាតិ​ដែល​ស្ថិតនៅ​ក្នុង​គ្រួ​សារ​រុក្ខជាតិ​ Myrtaceae នេះ​គឺ​ជា​ប្រេង​​សារវន្ត​ដែល​មាន​គុណភាព​ល្អ​ និងមានគុណប្រយោជន៍​ជា​ច្រើន​(Silva et al., 2007)។ ម្យ៉ាង​វិញទៀត មានសកម្មភាពបំណិតយកប្រេងចេញពីស្លឹករុក្ខជាតិ Cajuput ដែលជារុក្ខជាតិមួយ​ប្រភេទ​ដែល​ស្ថិតនៅក្នុងគ្រួសារ Myrtaceae ត្រូវបានបង្កើត​ឡើងនៅ​ប្រជុំកោះ Maluku នៃប្រទេស​ឥណ្ឌូនេស៊ី​​ប្រហែលជានៅដើមសតវត្សទី18។ ប្រេង Cajuput ជាប្រេងដែល​គេ​ពេញ​និយម​ប្រើ​ជា​ថ្នាំ​ប្រចាំ​ផ្ទះ​និង​នាំយក​ទៅទ្វីបអឺរ៉ុបដោយជនជាតិហូឡង់ ​ដែលពេលនោះ​គេ​បានពណ៌នា​ថា​ប្រេងនេះ​មាន​ប្រសិទ្ធ​ភាព​​អាច​​ព្យាបាលការឈឺចុកចាក់ តឹងច្រមុះ រលាកសួត​បាន​ថែម​ទៀតផង(Southwell & Lowe, 1999)។
	នៅក្នុងប្រទេសកម្ពុជាយើងមានប្រភេទរុក្ខជាតិអម្បូរ Melaleuca មួយចំនួន​​ដែល​ត្រូវ​បាន​គេ​​កត់​​សំ​គាល់​​(Kham, 2004; Dy 2000) ។ ​​ប្រចាក់​គឺ​ជា​ឈ្មោះ​របស់​រុក្ខជាតិ​មួយ​ប្រភេទ​ដែល​ដុះ​លូត​លាស់​​នៅតាម​បណ្តាយ​ព្រំ​ដែនកម្ពុជានិង​វៀតណាម​ ជាពិសេស​ខេត្តស្វាយ​រៀង​(Chhoeng et al, 2007)​។​ រុក្ខជាតិ​ប្រចាក់​នេះ​ត្រូវ​បាន​ប្រជាពលរដ្ឋ​​រស់នៅតំបន់​នោះ​ ខ្លះ​ហៅថា​ស្មាច់​ប្រចាក់​​​ដោយ​សារ​​វា​មាន​ស្លឹក​និង​​ដើម​ដូច​ស្មាច់ ​ហើយ​ប្រជាពលរដ្ឋ​ភាគ​ច្រើនហៅ​ត្រឹម​តែ​ប្រចាក់​ប៉ុណ្ណោះ។ យោង​ទៅ​តាម​សម្តី​របស់​អ៊ុំស្រី​ប្រធាន​សមាគម​ផលិត​ប្រេង​ប្រចាក់​នៅភូមិ​ថ្លុកព្រីងឃុំពពែត និង​​អ៊ុំប្រុស​ប្រ​ធាន​​​​សមាគម​ផលិត​ប្រេង​ប្រចាក់​នៅ​ភូមិ​អូតាមោរឃុំ​មនោរម្យ​ ដែលឃុំ​ទាំងពីរ​នេះ​ស្ថិត​នៅ​ក្នុង​ស្រុក​ស្វាយទាបខេត្ត​ស្វាយរៀង​បាន​ឲ្យ​ដឹង​ថា​ រុក្ខជាតិ​ប្រចាក់​នេះ​ដុះ​នៅក្នុង​តំបន់​ភូមិ​ស្រុក​របស់គាត់​យូរ​ណាស់ឆ្នាំ​មកហើយ​ ហើយ​​​ប្រជាពលរដ្ឋ​នៅ​ក្នុង​ភូមិ​របស់​ពួកគាត់​បាន​បិតយក​​​ប្រង​នេះ​ក៏យូរឆ្នាំ​មក​ហើយ​​​ដែរ​​​​។ ពួក​គាត់​បាន​ប្រាប់​ឲ្យ​ដឹងបន្ថែម​ទៀត​ថា​រុក្ខជាតិ​ប្រចាក់​នេះ​គេ​អាច​បិត​យក​ប្រេង​តាម​រយៈ​ចំ​ហាយ​​​ទឹក​​បាន​​ ដែលទិន្នផលទទួល​បានជា​ប្រេង​នោះគឺ​​ពី​ 1​ ទៅ ​2%​[footnoteRef:2]។ តាមពិត​រុក្ខជាតិ​ប្រចាក់​ស្ថិត​​នៅ​ក្នុងអម្បូរ​ Meleleuca នៃ​គ្រួសារ ​Myrtaceae ដែលមាន​ឈ្មោះ​បច្ចេក​ទេស​ថា​ Melaleuca cajeputi Powell​ ឈ្មោះ​ជា​ភាសាអង់គ្លេស​ថា​ Cajuput Tree, Swamp tea tree, Paperback tea tree ឬWhite tea tree និង​ឈ្មោះ​ជា​ភាសាបារាំង​ថា​​Niaouli (Kham, 2004; Dy, 2000)។​ ក្រោយមក​មាន​ការ​សិក្សា​ជាបន្តបន្ទាប់​ជាប់​ទាក់​ទងនឹង​រុក្ខជាតិ​មួយប្រភេទនេះ​ដែល​លោក​ Trilles et al.​(2006) បាន​ធ្វើ​ការ​បក​ស្រាយ​ថា Melaleuca cajeputi Powell​, Melaleuca lucadendron​​ គឺជា​ប្រភេទ​រុក្ខជាតិ​តែមួយដែល​មានឈ្មោះវិទ្យាសាស្ត្រថា​ Melaleuca quinquenervia។​​ តាម​ការសិក្សា​របស់​ក្រុម​អ្នកស្រាវជ្រាវ​មួយ​បាន​ឲ្យ​ដឹង​ថា ​អម្បូរMelaleuca នេះ(ដូចជាcajuput​i tree) ​ច្រើន​ដុះ​លូត​លាស់​​​​នៅ​តំបន់​មួយ​ចំនួន​ដូចជា​ ប្រទេស​អូស្ត្រាលី​ កោះ​មួយ​ចំនួន​នៅ​ក្នុង​តំបន់​បាស៊ីភិច​ តំបន់​មហា​សមុទ្រ​ឥណ្ឌា​ តំបន់​អាព្រិច​ និង​ប្រទេស​នៅ​ជ្រោយ​ឥណ្ឌូចិន​(Motl et al., 1990; Trilles et al., 2006; Ramanoelina et al., 2008)។ នៅ​តំបន់​ទន្លេ​មេគង្គ​ពិសេស​តំបន់​ព្រំដែន​ប្រទេស​កម្ពុជា​និង​វៀតណាម មាន​រុក្ខជាតិ​Cajuputi(ប្រចាក់)​នេះ​ដុះ​លាត​សន្ធឹង​លើ​ផ្ទៃដី​យ៉ាងធំ​ដែល​ប្រទេស​វៀត​ណាម​​បាន​ទាញ​យក​ប្រេង​ពី​ស្លឹក​ប្រចាក់សរុប​ប្រមាណ​ជា​100​តោនក្នុងមួយឆ្នាំ​កាលពី​ទសវត្សរ៍មុន​(Motl et al., 1990)។​	 [2: ការសំភាសនៅភូមិថ្លុព្រីង​ និង​ភូមិអូតាមោ ខេត្តស្វាយរៀង 03-03-2011 ] 

	តាម​រយៈ​ការ​សាក​សួរ​ព័ត៌មាន​ទៅ​កាន់​លោកអ៊ុំដែល​ជា​ប្រធាន​សមាគម​ប្រេង​ប្រចាក់​ និងអ្នក​ភូមិ​ដែល​រស់​នៅ​ក្នុង​ភូមិថ្លុកព្រីងនិងភូមិអូតាមោរ​បាន​ឲ្យ​ដឹង​ថា​ វិធីចំរាញ់​យក​ប្រេង​ចេញ​ពី​ស្លឹក​ប្រ​ចាក់​​​​​ត្រូវ​បាន​បង្រៀន​ដោយ​ជនជាតិវៀតណាម​​ដែល​​រស់នៅ​តំបន់​ក្បែរ​ព្រំដែន​​នៃខេត្តស្វាយរៀង​ហើយ​ត្រូវ​បាន​គាំទ្រនិងលើកទឹកចិត្តដោយអង្គការសន្តិសេនា។ ពួក​គាត់​បាន​បន្ត​ទៀតថា ​ជនជាតិ​វៀតណាម​បាន​​​ប្រមូល​ទិញ​យក​ប្រេងប្រចាក់​ទាំង​អស់​ដែល​ប្រជាជន​បិត​បានថែមទៀតផង​។ តាម​រយៈ​ព័ត៌​មាន​មួយ​ចំនួនដែល​បាន​មកពីមន្ត្រីអង្គការសន្តិសេនា​ និង​ប្រជា​ជន​ដែល​​រស់​ក្នុង​តំបន់​នោះ​បាន​ឲ្យដឹង​ថា​​ឈ្មួញជនជាតិវៀតណាមបាន​ប្រមូល​ទិញយក​ប្រេង​ប្រចាក់​ទាំង​នេះទៅ​ប្រទេស​របស់គេ​ ដើម្បីធ្វើ​ការ​​ដក​យក​សារ​​ធាតុសំខាន់ៗដែលមាននៅ​ក្នុង​ប្រេងនេះ​ដើម្បី​ធ្វើជាថ្នាំ​ ទឹកអនាម័យស្ត្រី និង​លក់​បន្ត​​ឲ្យ​​ទៅប្រទេសទី​បី​ថែមទៀតផង។​​ បន្ថែម​ពីទៀតនេះ​ តម្លៃ​ប្រេង​បាន​កើន​ឡើង​ពីមួយ​ឆ្នាំ​ទៅ​មួយ​ឆ្នាំ​គឺ​​កើនពី​ 4000​​​រៀល ​ដល់​ទៅជិត​ 4000​0រៀល ​ក្នុង​មួយ​គីឡូក្រាម​ក្នុង​ឆ្នាំ​2011​នេះ។​ ប្រេង​ប្រចាក់​នេះ​ត្រូវ​បាន​ប្រជាជន​រស់​នៅ​តំបន់​​ទាំង​ពីរ​នេះ​ប្រើ​ប្រាស់​សម្រាប់​លាប​រឹត​នៅ​លើ​ស្បែក​ ពេល​សត្វ​ល្អិត​ទិច​ឬ​​ខំា ​ចុក​​​​រោយសាច់ដុំ ឈឺធ្មេញ​ ឈឺពោះ ​ឬ​ពេល​មាន​​របួស​ជាដើម​។ ​ការសិក្សា​អំពី​ឥទ្ធិ​ពល​របស់​ប្រេង​ដែលបិតចេញពីរុក្ខជាតិ​ប្រចាក់នេះ​នៅ​ក្នុងប្រទេសកម្ពុជា​យើង មិនទាន់មានលក្ខណៈទូលំ​ទូ​លាយ​​​នៅ​​ឡើយទេ​។ លើសពីនេះ ​កំនើន​​នៃ​ការ​ទិញ​របស់​ឈ្មួញ​វៀត​ណាម​​​ និង​ការ​ប្រើ​ប្រាស់​​​របស់​ប្រ​ជាជនដោយមិនមានភស្តុតាងបែបវិទ្យាសាស្ត្របញ្ជាក់​​អំពីប្រសិទ្ធភាពរបស់ប្រេង​ប្រចាក់​នេះ​​ហើយ​ទើប​​បង្កើត​​ឲ្យមាន​ជា​ចំងល់​​ និង​ការ​សិក្សាស្រាវជ្រាវ​នេះ​ឡើង​ដើម្បី​ដឹង​ពីសមាសធាតុគីមីដែល​មាន​នៅ​ក្នុង​​ប្រេង​​ប្រចាក់​នេះ​​និង​សក​ម្មភាព​ជីវៈ​របស់​វា។

	ការសិក្សាស្រាវជ្រាវអំពីការកំណត់លក្ខណៈប្រេងប្រចាក់នេះ ត្រូវបានរៀបចំឡើងទៅតាម​លទ្ធ​​​ភាព​​និងទៅតាមការកំណត់ផ្សេងៗអាស្រ័យទៅតាមរយៈពេលវេលា ទីកន្លែង​ និងលក្ខខណ្ឌមួយ​ចំនួន។ តាមរយៈអង្គការសន្តិសេនា​បានឲ្យ​ដឹងថា​ នៅ​ក្នុងខេត្តស្វាយរៀង​មាន​ស្រុក​មួយចំនួនដែល​ មានរុក្ខជាតិប្រចាក់នេះដុះលូតលាស់។​ ប៉ុន្តែ​ភាគ​សំណាក​ស្លឹកប្រចាក់ត្រូវ​បាន​ប្រមូលមកពី​ភូមិចំនួន​ពីរ​​គឺ​ ភូមិ​ថ្លុក​ព្រីង​ឃុំពពែត និង​ភូមិអូតាមោរឃុំមនោរម្យ ដែលស្ថិ​តនៅ​ក្នុង​ស្រុកស្វាយទាប​នៃខេត្ត​ស្វាយរៀង នៅ​ថ្ងៃទី​29​ ខែ​មេសា​ ឆ្នាំ2011​ដោយសារ​តែភូមិទាំងពីរ​នេះមានប្រចាក់ដុះ​លូតលាស់​ច្រើន​។ ​ តាម​រយៈ​​មន្ត្រីអង្គការសន្តិសេនាបានអះអាង​ថា​ ​ក្នុងភូមិ​ទាំង​ពីរនេះមាន​សកម្ម​​ភាព​បិត​ប្រេង​​ប្រ​​ចាក់​​​បាន​ច្រើន​ជាងតំបន់​ដ៏ទៃទៀត​នៃខេត្តស្វាយរៀង។ ​បន្ថែមពី​នេះមានការសិក្សាខ្លះ​បាន​បង្ហាញ​​ថា ​​ពពួក​​ប្រេងសារវន្ត​អាច​មាន​​ភាព​ខុស​គ្នា​ទៅ​តាម​រដូវ​កាល​ រូប​ធាតុ​រុក្ខជាតិ​ដែល​យកមក​ធ្វើបំណិត​ និង​សណ្ឋានដីដែល​រុក្ខជាតិ​នោះដុះ​លូតលាស់​​​​(Burt, 2004; Silou et al, 2009)។ ម្យ៉ាងវិញទៀត​ការ​កំណត់​លក្ខណៈ​របស់​ប្រចាក់​នេះ​ត្រូវ​បាន​វិភាគសមាសធាតុផ្សំ​ដោយ​ប្រើប្រាស់ម៉ា​ស៊ីន GC-FID​សម្រាប់ការអភិវឌ្ឍវិធីសាស្ត្រ និង GC-MS សម្រាប់បញ្ជាក់ពីឈ្មោះរបស់សមាស​ធាតុ​ផ្សំដែល​មាន​នៅក្នុង​ប្រេង​ដោយផ្អែកលើ​បណ្ណាល័យNISTដែល​មាន​នៅ​​ក្នុងកម្មវីធីកុំព្យូទ័រ។ ម្យ៉ាង​ទៀត​​ប្រេង​Eu-calyptus​ និង​ប្រេង​​Tea treeសុទ្ធ​ដែលត្រូវបានទិញមកពីក្រុមហ៊ុនThursday Plantation នៃប្រទេស​អូស្ត្រាលីមកធ្វើជាស្តង់ដា​ សម្រាប់ធ្វើ​កា​រ​ប្រៀប​ធៀប​សមាស​ធាតុ​ផ្សំ​សំខាន់ៗ​ដែល​​​​​មាន​នៅ​ក្នុងប្រេង​ប្រ​ចាក់។​ ចំពោះ​ការ​សិក្សា​​​ពីឥទ្ធិពលសកម្ម​ភាព​ជីវៈ​របស់​ប្រេង​សារវន្ត​មាន​វិធី​សាស្ត្រ​​ជា​ច្រើន​ដែល​ត្រូវ​បាន​គេប្រើប្រាស់កន្លងមក ប៉ុន្តែ​​ចំពោះ​ការ​សិក្សា​​ករណី​ប្រេង​ប្រចាក់នេះ​ត្រូវ​បាន​​រៀប​ចំ​ឡើង​​ដោយ​ប្រើ​វិធីសាស្ត្រ​ថាស​បន្សាយ​​(disc diffusion method)​​​​ ដែលជាវិធីសាស្ត្រ​សាមញ្ញ​មួយសម្រាប់​សិក្សា​ពី​ឥទ្ធិ​ពលរបស់ប្រេងប្រចាក់​​ប្រឆាំង​នឹង​​​បាក់តេរីEscherichia .coli , Micrococcus luteus និង Staphylococcus sp.ដោយប្រៀបធៀបជាមួយ​ប្រេង​ Eucalyptus​ និងប្រេង Tea tree​។​​

នាពេលបច្ចុប្បន្ននេះ​មាន​ការ​ចាប់អារម្មណ៍​ជា​ខ្លាំងទៅលើការស្វែងរកការព្យាបាលជំងឺដែល​​មានប្រសិទ្ធភាព​​ជាពិសេសការប្រើប្រាស់សមាសធាតុធម្មជាតិ​ដូចជា​ប្រេង​សារវន្ត​ជា​ដើម។​ ​ដើម្បី​ទប់​ទល់​​នឹង​ការ​កើន​ឡើងនៃភាពធន់របស់ពពួកមីក្រូសារពាង្គកាយមួយចំនួន​ទៅ​នឹង​​ថ្នាំអង់ទីប្យូ​ទិច​នៅ​ក្នុង​​​ប្រ​ទេស​កំពុង​អភិវឌ្ឍន៍​(ដូចជាប្រទេសកម្ពុជាយើងជាដើមដែល​ជាប្រទេស​មួយសំបូរទៅ​ដោយ​រុក្ខ​ជាតិ​​ឱសថ) ការ​សិក្សាស្រាវជ្រាវ​ទាក់ទាងនឹង​រុក្ខជាតិ​ឱសថ​​​ថ្មីៗ​គួរតែត្រូវបានលើកទឹកចិត្ត​​​និងយក​ចិត្ត​​ទុក​​ដាក់។ អ្នក​សិក្សា​ស្រាវ​ជ្រាវ​​ភាគច្រើន​ទទួលបាន​ព័ត៌​មាន​ពី​​រុក្ខជាតិ​ឱសថតាម​រយៈ​ចំណេះ​ដឹង​ពី​ឱសថ​​បូ​រាណ​​របស់ប្រជាជន​ដែល​រស់​នៅ​ក្នុងស្រុកឬតាម​​​តំ​បន់​​នានា​។​ ប្រជាជនយើងប្រើ​ឱសថ​បូ​រាណ​​​​ទៅ​តាម​​ជំ​នឿ​ត​ៗគ្នា​(ដោយ​​គ្មាន​ការ​ពិសោធបែប​វិទ្យាសាស្ត្រ​ណាមួយ​ត្រូវ​បាន​ធ្វើ​ឡើងទេ)​ដែល​ពេល​​ខ្លះ​​មាន​ប្រ​សិទ្ធភាព ​​ប៉ុន្តែពេល​ខ្លះទៀតមិនសូវមាន​ប្រសិទ្ធ​ភាព​ល្អ​នោះ​ទេ​។​ ដូច​នេះ​​ហើយ​វា​មាន​​សារៈ​សំ​ខាន់​​​ណាស់​ក្នុង​ការ​ស្រាវជ្រាវ​រក​សមាសធាតុសកម្មជីវៈថ្មីៗ​​ ដើម្បី​បម្រើ​​ក្នុង​​ការ​​ព្យាបាល​ ជំ​ងឺ​​ផ្សេងៗ។ តាម​​​ការសិក្សានៅប្រទេសអូស្ត្រាលី និង​ប្រទេស​ដ៏ទៃ​ទៀត​​កន្លងមក ប្រេង​សារ​វន្ដ​​ត្រូវ​បាន​​គេយក​ទៅ​ប្រើ​ប្រាស់ក្នុងការប្រឆាំងនឹងមីក្រូសារពាង្គកាយ​ក្នុង​វិស័យ​វេជ្ជសាស្ត្រ ឱសថ​​សាស្ត្រ និង​​ប្រើ​ប្រាស់​ជា​សារធាតុ​បន្ថែម​​នៅក្នុងអាហារជាដើម។ ដូចនេះការស្រាជ្រាវពីប្រេងប្រចាក់អាច​ជា​ផល​​វិជ្ជ​មាន​ក្នុង​​ប្រើ​ប្រាស់​​​ប្រេង​នេះ​ឲ្យ​កាន់​តែ​មាន​ប្រសិទ្ធ​ភាព​និង​មាន​ប្រយោជន៍​សម្រាប់​វិស័យ​សុ​ខា​​ភិបាល​ ឱសថ​សាស្ត្រ​ និង​​សេដ្ឋ​កិច្ច​។

[bookmark: _Toc297006555]១.៤ គោលបំណងនៃការស្រាវជ្រាវ
	ក្នុងការ​សិក្សា​ស្រាវ​ជ្រាវ​ទាក់ទងនឹងប្រេង​​ប្រចាក់​នេះ​មាន​គោល​បំណង​ពីរ​សំ​ខាន់ៗ​​​គឺ​កំ​ណត់​​​​ពី​​លក្ខណៈ​​​របស់ប្រេងប្រចាក់​តាម​រយៈ​សមាសធាតុ​ផ្សំសំខាន់ៗ​​ដែល​​មាន​នៅ​ក្នុង​​ប្រេង​និង​តាម​​​ដាន​ពី​ឥទ្ធិ​​​​ពលនៃ​សកម្ម​​​ភាព​ជីវៈ​របស់​ប្រេង​នេះ​ទៅលើ​បាក់តេរី​មួយ​ចំនួន។

[bookmark: _Toc297006556]១.៥ ប្រវត្តិនៃការស្រាវជ្រាវ
	បំណិតយកប្រេងសារវន្តពីរុក្ខជាតិដើម្បីយកមកប្រើប្រាស់ជាសារ​ធាតុបន្ថែមក្នុងទឹកអប់ និង​សារធាតុបន្ថែមរសជាតិអាហារ និងថ្នាំជាដើម គឺមានតាំងពីបូរាណមកពិសេសប្រទេសអេស៊ីប និង​ឥណ្ឌា​(Burt, 2004) ដែល​ក្រោយមក​មាន​សិក្សា​ស្រាវជ្រាវ​ទាក់ទង​នឹង​ប្រេងសារវន្ត​ជាច្រើន​អំពី​សមាស​ធាតុផ្សំរបស់​ប្រេង និងផលប្រយោជន៍របស់ពួកវា​។ ជាក់ស្តែង​នៅ​​​ឆ្នាំ1990 Motl et al. បានធ្វើការវិភាគប្រេង Cajuput នៃផលិតផលឧស្សាហកម្មរបស់​ប្រទេសវៀតណាម​ដោយ​ប្រើ​ប្រាស់​ម៉ា​​​ស៊ីន ​​GC-MS, IR​ និង​NMR​ ដើម្បីធ្វើការវិភាគសមាសធាតុផ្សំរបស់ប្រេងនេះ។ ​នៅ​ពេល​នោះ​​គេ​បានរកឃើញ​សមាស​ធាតុ​ផ្សំ​ចំនួន61​ដែលក្នុងនោះសមាសធាតុចំនួន​48ត្រូវបានគេ​បញ្ជាក់។ សមា-​ស​​​ធាតុ​ផ្សំ​សំខាន់​ៗរបស់​ប្រេងនេះដែលមានភាគរយខ្ពស់មានចំនួន​7​ដូចជា 1,8-Cineol(57.9%),  α-Terpineol​​(14.0%)​, Guaiol​(3.6%)​, Linalol(2.8%), Terpinen-4-ol(1.0%) α-Pinene​(0.9%) និងp-Cymene​(0.2%)។​ បន្ថែមពីនេះ​ លក្ខណៈ​ប្រឆាំង​នឹង​បាក់​តេរី​របស់​ប្រេងនេះ​ក៏ត្រូវបាន​លើក​ឡើង​ផងដែរ។
Aboutabl et al.(1999) បានធ្វើការសិក្សា​ប្រៀបធៀបអំពីសមាសធាតុផ្សំរបស់រុក្ខជាតិអម្បូរ Melaleucaចំនួន3ប្រភេទ​ដូចជា​ Melaleaca  quinquenervia (Cav.) S. T. Blake, Melaleuca armillaris Sm. Melaleuca bracteata F. Muell ក្នុង​ប្រទេស​អេស៊ីប​ដែល​ត្រូវ​បាន​វិភាគ​ពី​សមាស​ធាតុផ្សំដោយ​ប្រើ​ម៉ាស៊ីនGC-MS។​​​ ដែលក្នុងការសិក្សានោះបានបង្ហាញថា1,8-cineol គឺ​ជាសមាស​ធាតុផ្សំ​ចម្បង​របស់ Melaleaca  quinquenervia​​ ដែលមាន57.2%។ Melaleuca bracteataមាន​Methyl eugenol ជាសមាសធាតុផ្សំចម្បងដែលមានរហូតដល់97.7%។​ ចំនែកឯ Melaleuca armillaris មាន Terpinen-4-olជាសមាសធាតុផ្សំចម្បងដែលមាន​24.8%​ ហើយ​ប្រេងទាំង​បីនេះ​ត្រូវ​បាន​គេ​ចាត់​ទុក​ថា​អាចមាន​សារសំខាន់សម្រាប់សេដ្ឋកិច្ចរបស់ប្រទេសនេះ។
Hammer et al.(1999)បានធ្វើការស្រាវជ្រាវមួយទាក់ទងនឹងសកម្មភាពប្រឆាំងនឹងមីក្រុប របស់ប្រេងសារវន្តចំនួន52​ទៅលើមីក្រុបមួយចំនួន10ពូជដូចជា​Candida albicans, Escherichia. coli,Staphylococcus aureus, Pseudomonas aeruginosa, និងSalmonella enterica subs.​ជាដើម ដោយ​ប្រើវិធីសាស្ត្រពង្រាវចាហួយ​(agar dilution method)។ជាលទ្ធផល​បានបង្ហាញថា​ កំហាប់ប្រេងthymeត្រឹមតែ ​0.03%​ អាចប្រឆាំងនឹង​C.albicansនិងE.coliបាន​ ហើយកំហាប់​ប្រេង​vertiver 0.08% អាចប្រឆាំងនឹង Staphylococcus aureua បាន។ ក្នុងនោះ​ដែរ​ប្រេង​​Melaleaca  quinquenerviaក៏មានឥទ្ធិពលប្រឆាំងនឹង​មីក្រូសារពាង្គ​ទាំងនោះ​បានផងដែរ​នៅ​កំហាប់​>0.25%។
នៅឆ្នាំ2003 Hammer et al. បានធ្វើការស្រាវជ្រាវទាក់ទងនឹងឥទ្ធិពលរបស់​សមាសធាតុ​ផ្សំ​នៃ​ប្រេងTea tree ​ទៅលើផ្សិត​​C.albicans។​ តាម​ការស្រាវជ្រាវ​នោះបាន​បង្ហាញថា​កំហាប់​សមា​ស​ធាតុផ្សំ​ប្រេងនេះដែល​ប្រើ​គឺ​អាចប្រឆាំងនឹងផ្សិតនេះបាន។​ ក្នុងនោះសមាសធាតុ​ដែល​មាន​ឥទ្ធិពលប្រឆាំងនឹងលើផ្សិតមាន​ terpinen-4-ol, α-terpineol, linalool, α-pinene, β-pinene និង1,8-cineol។
	 Farag et al. នៅឆ្នាំ2004 បានធ្វើការសិក្សានិង​វាយតម្លៃលក្ខណៈ​គីមី​និង​ជីវៈ​ទៅ​លើ​ប្រេងសារវន្ត​​អម្បូរMelaleuca​ចំនួន4ប្រភេទគឺ Melaleaca  ericifolia, Melaleaca  leucaden​-dron​​, Melaleaca  amillaris និងMelaleaca  styphelioidesដោយបានធ្វើ​បំណិត​ងាយ​​​តាមវិធី​hydrodistillation ហើយប្រេងដែល​ទទួល​បាន​ត្រូវ​បានយក​ទៅ​វិភាគដោយម៉ាស៊ីនGC-MS។ លទ្ធ​ផល​​បានបង្ហាញ​ថា​​​ Melaleaca  ericifolia មានសមាសធាតុផ្សំចម្បងគឺ​ methyl eugenol (96.84%)​, Melaleaca  leucadendron មានសមាសធាតុផ្សំចម្បងគឺ​ 1,8-cineol  (64.30%)​ហើយ Melaleaca  amillaris មានសមាសធាតុផ្សំចម្បងពីរគឺ​ 1,8-cineol (33.93%)​និង​Terpinen-4-ol (18.79%)។​ ចំនែកឯ Melaleaca  styphelioides ​មាន​សមាសធាតុ​ផ្សំ​ចម្បង​ពីរដែរ​គឺ​ caryophyllene oxide (43.78%)​និង spatulenol (9.65%)។​ បន្ថែមពីនេះ​ទៅទៀត​ប្រេង​ដែល​មានឥទ្ធិពល​ប្រឆាំង​នឹង​មីក្រូ​សារ​ពាង្គកាយពីរប្រភេទ(Bacillus subtiles និង​Aspergiluls niger)​គឺ Melaleaca  ericifolia។
	នៅឆ្នាំ2006 លោកPrabuseenivasan, Jayakumar និងIgnacimuthuបានការ​ធ្វើ​សិក្សា​ និង​​វាយតម្លៃពីសកម្មភាពប្រឆាំងនឹងមីក្រូសារពាង្គកាយ​របស់​ប្រេងសារវន្ត​ចំនួន​21​ប្រភេទលើបាក់តេ​រី​ចំនួន​6​ ដែលមានបាក់តេរី​ក្រាម​ដក​ចំនួន4​(Escherichia coli, klebsilla pneumonia, Pseudo-monas aeruginosa, Proteus vulgaris) និងបាក់តេរីក្រាមបូកចំនួន2(Bacillus subtilis Staphy-lococcus aureus)ដោយប្រើប្រាស់វិធីសាស្រ្ត​ថាសបន្សាយ​(disk diffution method)។​ ជាលទ្ធផល​ក្នុងចំនោមប្រេងទាំង​21 មានប្រេងចំនួន​19ដែលមានឥទ្ធិពលប្រឆាំងនឹង​បាក់តេរី​ដែលក្នុងនោះប្រេង​cinnamon, clove, geranium, lemon, lime, orange និងrosemary​មាន​ប្រសិទ្ធភាពខ្ពស់។
Trilles et al. (2006)បានធ្វើ​ការសិ​ក្សាពីភាព​ប្រែ​ប្រួល​ដែលកើតមានចំពោះប្រេងសារវន្ត​ Melaleuca quinquenervia​​​ មកពីកោះ New Calidonia ដោយបាន​ធ្វើការអង្កេតទៅ​លើ​ភាគ​សំ​ណាក​​ចំនួន​ 133 ដែលត្រូវបានប្រមូល​មកពីតំបន់ចំនួន​ 7 ​នៅលើកោះ​នេះ​។​ សមាសធាតុ​ផ្សំ​ចំ​នួន​​42​ ​ត្រួវបានគេរកឃើញ​ដែលត្រូវបានវិភាគ​ដោយម៉ាស៊ីន​ GC-MS ដែល​មាន​សមាស​ធាតុ​​សំ​ខាន់ៗ​​ដូច​ជា 1,8-cineol(0.1-76%), viridiflorol(0-67%), p-cimene(0-40%), γ-terpinene(0-33%),    α-pinene(0-30%), α-terpineol(0-24%), terpinolene(0-19%), limonene(0.1-16%), និងledol(0-21%)។ 
	 Lee et al. (2007)បានធ្វើការសិក្សាពីឥទ្ធិពលរបស់ប្រេងសារវន្តចំនួន11ប្រភេទ​ក្នុងគ្រួ​សារ​​Mytaceae​ប្រឆាំង​នឹងផ្សិត​បង្កជំងឺចំនួន​3​ ដូចជា​Phytophthora cactorum, Cryponectria parasiticaនិង​Fusariium circinatum។ តាមរយៈការពិសោធបានបង្ហាញថា​ ប្រេងដែល​បានមក​ពី​Leptospermum​ petersonii​ មានឥទ្ធិពលប្រឆាំងទៅនឹងផ្សិត Phytophthora cactorumបាន​ខ្លាំង​ជាង​ប្រេង ​Eucalyptus citriodora, Melaleuca quinquenerviaនិង​ប្រេង​ដ៏ទៃ​ទៀត​។​ លើសពី​នេះ​​ការសិក្សា​ដដែលនេះក៏បានវិភាគរកសមាសធាតុផ្សំរបស់ប្រេង Leptospermum​ petersonii, Eucalyptus citriodora និងMelaleuca quinquenerviaដោយប្រើប្រាស់ម៉ាស៊ីនGC-MS ដែលបានបង្ហាញថាប្រេងទាំងបីខាងដើមមានសមាសធាតុផ្សំសំខាន់ៗចំនួន​ 16 15និង​12​រៀង​គ្នា។
	Silva et al. (2007)បានសិក្សាប្រៀបធៀបពីប្រេងសារវន្តរបស់អម្បូរ ​ Melaleuca ចំនួន​7​ប្រ​ភេទ ដូច​ជាM. alternifolia, M. armillaris, M. ericifolia, M. cajuputiប្រភេទcajuputi, M. cajuputiប្រភេទplatyphyll,  M. quinqeuenervia​​​ និង M. leacadendaraដែល​ដុះ​លូតលាស់​នៅ​ប្រទេស​ប្រេស៊ីល។ ប្រេងសារវន្ត​ទាំង7ដែលបានពីបំណិត​ត្រូវ​បាន​យកទៅ​វិភាគរក​សមាស​ធាតុ​ផ្សំ​ដោយ​ប្រើ​ម៉ាស៊ីន GC-FID និងGC-MS។ ក្នុងការសិក្សានេះ​បាន​បង្ហាញ​ថា M.alternifolia​ មាន​សមាស​ធាតុ​ផ្សំ​ចម្បង​ជាTerpinen-4-ol(53.70.2%) ហើយសមាសធាតុ1,8-cineol គឺជាសមាស​​ធាតុ​ផ្សំចម្បង​របស់​M. armillaris(80.20.0%), M. ericifolia(79.50.4%), M. cajuputi​ប្រភេទ​cajupu​ti (43.70.5%), M. cajuputi ប្រភេទplatyphylla (41.000.9%) ចំនែកឯ  M. quinquenervia ​​​មាន​សមាសធាតុ​ផ្សំចម្បងជាviridiflorol(71.00.9%)និង M. leacadendara​មានសមាសធាតុ​ផ្សំ​ចម្បង​ជា methyl eugenol (96.60.7%)។
	Ramanoelina et al. (2008) បានធ្វើការតាមដាន​និង​សិក្សា​អំពី​សមាស​ធាតុគីមីដែលមាន​នៅ​ក្នុងប្រេង Melaleuca quinquenervia របស់ Main Industrial Niaouli Oil នៃប្រទេស​ម៉ាដាកាស្កា​។ ការសិក្សានេះត្រូវបានធ្វើការតាមដានរយៈពេល10​ឆ្នាំ​(1992-2001)ដោយ​បាន​វិភាគ​ទៅ​លើ​ភាគសំណាក​ចំនួន159​ ដោយវិភាគពីភាពប្រែប្រួលរបស់សមាស​ធាតុ​ផ្សំ​របស់ប្រេង​ដោយ​ប្រើ​ប្រាស់ម៉ាស៊ីន​ GC-MS​ ដែលភាគ​សំណាក​ចំនួន​21​ត្រូវបានធ្វើជាស្ថិតិវិភាគ​។ ក្នុង​ការ​វិភាគ​នេះ​គេ​ទទួលបានលទ្ធផលពីសមាសធាតុផ្សំសំខាន់ៗមួយចំនួន​ដូច​ជា​ α-pinene(0.1-17%), limonene​(0.0-12%), 1,8-cineol(0.0-71%), α-terpineol(0.0-12%), (E)-nerolidol(0.0-95%) ​និង viridiflorol(0.1-36%)។​ 
	ជារួមមកការសិក្សាស្រាវជ្រាវទាក់ទងនឹងប្រេងសារវន្ត គឺមានការយកចិត្តទុកដាក់ពីសំ​ណាក់​អ្នកស្រាវជ្រាវតាំងពីបូរាណកាលមក ដោយមានការអភិវឌ្ឍវិធីសាស្រ្តឥតឈប់ឈរ​រហូតដល់​ពេល​បច្ចុ​ប្បន្ន​នេះ។​ ម្យ៉ាងវិញទៀតការសិក្សានោះគឺធ្វើឡើង​ដើម្បីស្វែងយល់ពី​ប្រសិទ្ធភាព​របស់​ប្រេង​សារវន្ត​ដែលអាចទាញយក​ផល​​​ប្រ​យោជន៍ជាច្រើនសម្រាប់បម្រើក្នុងវិស័យសុខាភិបាល​ ឱសថ​សាស្ត្រ និង​​សេដ្ឋ​កិច្ច​របស់ប្រទេសដែលមានរុក្ខជាតិទាំងនោះទៀងផង។

	អម្បូរ​ ​Melaleuca ​មាន​ច្រើនប្រភេទដែលមានឈ្មោះ​ផ្សេងៗគ្នា​ទៅតាម​ការចាត់​ថ្នាក់​របស់​ រុក្ខវិទូ។ អម្បូររុក្ខជាតិនេះមានរុក្ខជាតិ​ជាង​100​ប្រភេទ​ដែល​រុក្ខជាតិ​ទាំងនោះ​ត្រូវ​បាន​គេ​ស្គាល់ ​និង​សិក្សា​ស្រាវ​​ជ្រាវ​នៅ​ប្រទេស​អូស្រ្តាលី​ជាយូរ​ឆ្នាំ​មក​ហើយ​(Farag et al., 2004)។ ចំពោះពាក្យថា​Melaleuca គឺ​មក​ពី​ពាក្យ​ក្រិច​មានន័យថា ”​ស"​ និង​ ”ខ្មៅ”​ ដែល​សំដៅទៅ​លើ​ដើម​ពណ៌ខ្មៅ​ ​និង​មែក​ពណ៌​​​​ស​​។ ​មាន​ប្រភេទ​រុក្ខជាតិ​​ Melaleuca ​​មួយ​ចំនួន​អាច​មាន​ឈ្មោះ​ច្រើន​ទៅ​តាម​ការ​ហៅ​របស់​អ្នក​ស្រាវ​ជ្រាវ​ និង​ការ​កែប្រែ​ឈ្មោះ​របស់​រុក្ខជាតិ​ទាំងនោះ​នៅពេល​មាន​ការសិក្សា​របស់រុក្ខវិទូក្រោយៗ​មក​ទៀត​។ ​ជាក់​ស្តែង​​ Melaleaca viridiflora, Melaleaca leucadendron និងMelaleaca quinquenervia គឺជា​ឈ្មោះ​ដែល​ត្រូវ​បាន​គេ​ប្រើ​សម្រាប់​ហៅ​រុក្ខជាតិ​តែមួយ​ប្រភេទ​ ប៉ុន្តែ​ក្រោយ​ពី​ការ​​កែ​តម្រូវ​រុក្ខវិទ្យា​(botanical revison)​មក​ ឈ្មោះ​របស់​រុក្ខជាតិ​ខាងដើម​នេះ​ត្រូវ​បាន​គេដាក់​ឈ្មោះ​តែមួយ​គឺ ​Melaleaca quinquenervia (Cav.) S. T. Blake(Trilles et al., 2006)។ ម៉្យាង​ទៀត​ពាក្យ​​ថា​ quinquenervia គឺមក​ពី​ពាក្យ​ឡា​តាំង​ “quinque” និង“nervis”​ មាន​ន័យ​ថា ”​5”​ និង”សរ​សៃ​” ដែល​សំដៅ​ទៅ​លើ​ចំនួន​​ទ្រនុងដែល​មាន​នៅ​លើ​ស្លឹក​របស់រុក្ខជាតិនេះ(Orwa et al., 2009) ។
	តាម​រយៈ​សៀវភៅ​មួយ​ដែល​មាន​ចំនង​ជើង​ថា​ “Medical Plants of Cambodia” រុក្ខជាតិ​ ​ប្រចាក់​នេះ​ត្រូវ​បាន​គេ​ហៅថា Melaleuca​ cajuput​​ Powell. ឬMelaleuca​ quinquenervia ដូច​ដែល​បាន​អះអាង​ខា​ង​ដើមមក(Kham.  2004; Medical and Traditional Drug Research Centre, 1996)​។ Orwa et al. (2009) បាន​បញ្ជាក់​ពី​ការ​ហៅ​ឈ្មោះ​រុក្ខជាតិ​មួយ​ប្រភេទ​នេះ​ដោយ​យោង​ទៅ​តាម​ភាសា​មួយចំនួនដូច​ជាៈ
-​ ឈ្មោះ​ជា​ភាសា​អង់គ្លេស​	: five-veined paperback, broad-leaved paperback  
និង​cajeput tree
- ឈ្មោះ​ជា​ភាសា​បារាំង		: niaouli
- ឈ្មោះ​ជា​ភាសា​ឥណ្ឌូនេស៊ី	: kajuputih និងkayaputih
- ឈ្មោះ​ជា​ភាសា​ម៉ាឡេស៊ី	: kayuputeh
- ឈ្មោះ​ជា​ភាសា​អេស៉្បាញ	: cayeputi, cayeput និងcorcho
- ឈ្មោះ​ជា​ភាសា​ថៃ		: samed
- ឈ្មោះ​ពាណិជ្ជកម្ម		: broad-leaved tea tree​	​

យោងទៅតាមការពិនិត្យនិងវិភាគដោយសាស្ត្រាចារ្យនៃដេប៉ាតឺម៉ង់ជីវវិទ្យាបានបញ្ជាក់​​ថារុក្ខ​ជាតិ​​​ប្រចាក់នេះ គឺពិតជាស្ថិតក្នុងគ្រួសារ Myrtaceae ហើយមានឈ្មោះវិទ្យាសាស្ត្រថា​Melaleuca​ quinquenervia​ ដែលមាន​ឈ្មោះ​មួយចំនួនដែលបានអះអាងខាងដើមនេះ។ លើសពីនេះ មានលក្ខ-​ណៈរុក្ខសាស្ត្រមួយចំនួនដែលអាចឲ្យគេសំគាល់ពីរុក្ខជាតិនេះបានជាពិសេសដើម​និងស្លឹក។
[bookmark: _Toc297006561]២.១.២ ​លក្ខណៈរុក្ខវិទ្យារបស់រុក្ខជាតិប្រចាក់
	ដើម
[image: ]ប្រចាក់​ជាប្រភេទ​រុក្ខជាតិតូចទៅ​មធ្យម​ដែល​មាន​កំពស់​ជាទូទៅ​ពី 4 ទៅ 5 ម៉ែត្រ​(Medical and Traditional Drug Research Centre, 1996) ជួនកាល​វា​អាចមាន​កំពស់​ទាបជាង 1 ម៉ែត្រ​អាស្រ័យ​ទៅ​លើ​ការ​ប្រមូល​ផល​ឬ​ច្រូតកាត់ជារើយៗ​​របស់​ប្រជាជន​ សណ្ឋាន​ដី និង​អាកាស​ធាតុ​របស់​តំបន់​ដែល​វា​ដុះ​លូត​លាស់​(រូប​ភាព2.1និង2.2​)​(Burt, 2004; Orwa et al., 2009)។ ដើម​ប្រចាក់​អាច​មាន​លក្ខណៈ​ត្រង់​ឬ​កោង​ដែល​ដុះ​បែក​មែក​សាខា​ឬ​ស៊ុបទ្រុប​ជា​ពិសេស​ប្រ​ភេទ​តូចៗ​(Orwa et al.​, 2009)។










[bookmark: _Toc297091171][image: ]រូបភាព 2. 1: ដើមប្រចាក់ដែលដុះនៅភូមិថ្លុកព្រីង ឃុំពពែត ស្រុកស្វាយទាប ខេត្តស្វាយរៀង (ថតនៅថ្ងៃទី4 ខែមីនា 2011)







[bookmark: _Toc297091172]រូបភាព 2. 2: ដើមប្រចាក់ដែលដុះនៅភូមិថ្លុកព្រីង ឃុំពពែត ស្រុកស្វាយទាប ខេត្តស្វាយរៀង (ថតនៅថ្ងៃទី4 ខែមីនា 2011)
សំបក
[image: I:\Prachak Images\Prachak bark.jpg] សំបក​របស់វា​មាន​លក្ខ​ណៈ ​គ្រើម​ ​ស្ពោត ពណ៌​ស្រអាប់​ របក​ជា​ផ្ទាំង​ៗឬ​ស្រទាប់ៗ​ដូច​ក្រដាស់ ដែលមានប្រយោជន៍ក្នុងការការពារភ្លើងឆេះនិងរក្សាទឹកទុក​នៅរដូវក្តៅ(រូបភាព2.3​)។












[bookmark: _Toc297091173]រូបភាព 2. 3: ដើមនិងសំបកប្រចាក់នៅភូមិថ្លុកព្រីង ឃុំពពែត ស្រុកស្វាយទាប ខេត្តស្វាយរៀង (ថតនៅថ្ងៃទី4 ខែមីនា 2011)

ស្លឹក
លក្ខណៈរបស់ស្លឹកប្រចាក់​មាន​ ពណ៌​បៃតង​ចាស់​ ក្រាស់ ស្វិត និ​ងមានបណ្តោយ​ប្រមាណ​ពី 4 ទៅ 10 cm ទទឹង​ពី 2 ទៅ 3.5 cm មាន​ទ្រនុង​ស្លឹក​ចំនួន​ 5 ​ដុះ​ឆ្លាស់​គ្នា ទង​ខ្លី រាង​រៀវ​ស្រួច ហើយ​មាន​ក្លិន​ប្រហើរ​នៅ​ពេល​ដែល​ស្លឹក​ត្រូវ​បានឈ្លី(រូប​ភាព2.4​)។​

[bookmark: _Toc297091174]រូបភាព 2. 4: ស្លឹកប្រចាក់នៅភូមិថ្លុកព្រីង ឃុំពពែត ស្រុកស្វាយទាប ខេត្តស្វាយរៀង (ថតនៅថ្ងៃទី4 ខែមីនា 2011)
ផ្កា
ប្រចាក់​មាន​ផ្កា​ពណ៌​ស​ត្រសុល​ ទង​ខ្លី រៀប​ញឹក​បន្ត​គ្នា​ដែលក្នុងផ្កាមួយមានលំអង​5បាច់​(បណ្តោយ​ទងលំអងប្រវែង10-20​mm)ស្ថិត​នៅខាង​ចុងមែក​(រូប​ភាព2.5)។ 
[image: I:\Prachak Images\Prachak flower.jpg]

	







[bookmark: _Toc297091175]រូបភាព 2. 5: ផ្កាប្រចាក់ដែលនៅភូមិថ្លុកព្រីង ឃុំពពែត ស្រុកស្វាយទាប ខេត្តស្វាយរៀង (ថតនៅថ្ងៃទី4 ខែមីនា 2011)
ផ្លៃ
ផ្លែ​ប្រចាក់​មាន​ពណ៌​ប្រផេះ ជា​ប្រភេទ​ផ្លែ​ស្ងួត ​រឹង​ ​រាង​តូច​ស្ទើរ​មូល និង​មាន​រាង​ជា 3 ឬ 4 ខ្លែប​តំរៀប​គ្នា​នៅ​ខាង​ចុង​មែក​(រូប​ភាព2.6) ហើយ​វា​មាន​គ្រាប់​រាង​វែង​តូចៗ​ជា​ច្រើនដែលមានទំហំ    1​ x 0.3mm” (Medical and Traditional Drug Research Centre, 1996; Orwa et al., 2009)។

[bookmark: _Toc297091176][bookmark: _Toc297006562]រូបភាព 2. 6: ផ្លែប្រចាក់នៅភូមិថ្លុកព្រីង ឃុំពពែត ស្រុកស្វាយទាប ខេត្តស្វាយរៀង (ថតនៅថ្ងៃទី4 ខែមីនា 2011)
២.១.៣ ​អេកូឡូស៊ីរបស់រុក្ខជាតិប្រចាក់
	រុក្ខជាតិ​ប្រចាក់​ ជាប្រភេទរុក្ខជាតិមួយដែលភាគ​ច្រើន​ដុះលូត​លាស់​នៅតាម​តំបន់​ដែល​មាន​អា​​កាស​​ធាតុ​ក្តៅ​ហើយ​សើម​​ តំ​បន់​​ដីទំនាប​ដូចជា​តំបន់​ជើង​ភ្នំ ទំនាប​បឹង ទំនាបដក់ទឹក​ឬ​ដីល្បាយ​ខ្សាច់​​​ជាដើម​(Southwell & Lowe, 1999)។ វា​អាច​ធន់​នឹង​អាកាសធាតុ​ក្តៅ​បាន​រហូត​ដល់​ទៅ​ 7 ខែ​ក្នុង​មួយ​ឆ្នាំ។ គ្រាប់​របស់​វា​អាច​ដុះ​លូត​លាស់​បាន​​លុះ​ត្រាតែ​មាន​កំដៅ​ឬ​ផ្លែ​របស់​វា​ត្រូវបាន​ដុត​ ​ដើម្បី​បំបែក​ផ្លែ​ទើប​គ្រាប់​របស់​វាអាច​ដុះ​​​លូត​​លាស់​បាន​ល្អ។ រុក្ខជាតិ​ Melaleuca​ quinquenervia​ នេះគឺ​មាន​​ដើមកំណើត​មក​ពី​ ​ប្រទេស​អូស្ត្រា​លី ​Papua New Guinea ​និងកោះ​New Caledonia​(Southwell & Lowe, 1999; Orwa et al., 2009)។​ តាម​រយៈការសាយភាយពូជរបស់រុក្ខជាតិពូជ​Melaleuca​មួយចំនួន​នៅក្នុង​តំបន់​អាស៊ី​អាគ្នេយ៍​បាន​បង្ហាញ​ថា ​​ពពួក​រុក្ខ​ជាតិ​នេះ​ត្រូវ​បាន​គេប្រទះ​ឃើញ​មាន​នៅតាម​ប្រទេស​មួយ​ចំនូន​ ដូច​ជា​ប្រ​ទេសឥណ្ឌូនេស៊ី ម៉ាឡេស៊ី កម្ពុជា ថៃ និង​វៀតណាម(Southwell & Lowe, 1999)(រូបភាព 2.7)។

 (
ការសាយភាយពូជរុក្ខជាតិ
Cajuput
តាមលក្ខណៈធម្មជាតិ
)







 (
ប្រទេសដើមកំណើតរុក្ខជាតិ 
Cajuput tree
)

[bookmark: _Toc297006563][bookmark: _Toc297091177]រូបភាព 2. 7: ផែនទីបង្ហាញពីប្រទេសដើមកំណើតរុក្ខជាតិ Cajuput tree និងការសាយភាយពូជរបស់​វា​​តាម​​លក្ខណៈ​ធម្មជាតិ

[bookmark: _Toc297006564]២.១.៤ ការប្រមូលផលនិងការប្រើប្រាស់រុក្ខជាតិប្រចាក់
តាម​រយៈការ​សាក​សួរ​ប្រជាជន​ដែល​បិត​យក​ប្រេងប្រចាក់​នៃ​អូតាមោរ និងភូមិថ្លុកព្រីង​​ខាង​ដើម​​នេះ​បាន​ឲ្យ​ដឹង​ថា ​ប្រេងប្រចាក់​នេះ​ភាគច្រើន​ត្រូវបាន​ប្រជាជន​ប្រមូល​ផល​នៅ​រដូវ​ប្រាំង​ចាប់ពី​ខែ​មករា​​ទៅ​ខែ​មេសា​ ដោយ​សារ​ស្លឹក​របស់​វា​អាច​បិត​បាន​ទិន្នផល​ប្រេង​ល្មម​សម​គួរ​នៅ​ក្នុង​រដូវ​នេះ​។​ស្លឹក​​​រ​​បស់​វា​ត្រូវ​បាន​​គេ​ច្រូតទាំងចាស់ទាំងខ្ចី ​និង​យក​ទៅ​បិត​បង្ហើរ​ដោយ​ចំហាយ​ទឹក​ដើម្បី​ទទួល​បាន​ប្រេង ​ដែល​ប្រេង​នេះ​ត្រូវបាន​ប្រជាជនប្រើប្រាស់​ក្នុង​គ្រួសារ​សម្រាប់​ការ​ព្យាបាល​អាការៈ​មួយចំនួន​ដូច​ជា  “តឹង​ច្រមុះ​ ឈឺ​សណ្លាក់​ឆ្អឹង​ ឈឺ​សរសៃ ដំបៅ​ក្លាយ និង​ឈឺ​ធ្មេញ ជាដើម” ដោយ​ការ​លាប​រឹត​ទៅ​​លើក​ន្លែង​ដែល​ឈឺ​និង​មាន​របួស។​ ម្យ៉ាង​វិញទៀត មានការអះអាងថា​ប្រេងនេះអាច​ជួយ​សម្រួល​អាការៈ​ ឈឺបំពង់ក​ ក្អក ផ្តា​សាយ​ និង​ហឺត​ជាដើម បានតាម​រយៈការបណ្តក់ប្រេង Melaleuca quinquenervia ​ពីរបី​ដំណក់​ទៅ​ក្នុង​ទឹក​ក្តៅ​ដែល​​ពុះ​រួច​ស្រូប​យកចំហាយ​​។ ម្យ៉ាងទៀត​គេអាចប្រើ ប្រេង​នេះក្នុងការព្យាបាល​អា​កា​រៈមួយចំនួនដូចជា ឈឺក្រពះ ឈឺពោះ តាមរយៈ​ការផឹក​ទឹក​ក្តៅ​ល្មម​ដែល​មានបណ្តក់ប្រេង​ពីរ​បី​តំណក់​​ចូល។ លើសពីនេះ​ទៅ​ទៀត​គេ​អាច​ប្រើប្រាស់ប្រេងនេះ​ក្នុង​ការ​លាប​​រឹត​ដើម្បីព្យាបាលការ​ឈឺ​សរ​សៃ សន្លាក់ដៃជើង ឈឺធ្មេញ និង​ឈឺត្រចៀក​បាន​ថែម​ទៀត​ផង​(Southwell & Lowe, 1999)។ តាមរយៈ​ការ​សិក្សាមួយ​របស់​មជ្ឈ​មណ្ឌល​​ស្រាវជ្រាវ​វេជ្ជ​សាស្ត្រ​​ និង​​ឱសថ​សាស្រ្ត​របស់​ក្រសួង​សុខា​ភិ​​បាល​​(Medical and Traditional Drug Research Centre, 1996)​បាន​ជឿថា​ សារ​ធាតុ​ប្រេង​ដែល​ត្រូវ​គេយក​ទៅ​បន្សុទ្ធ​អាច​យក​ធ្វើ​ជា​ថ្នាំ​បាន​​(p.100)​។ 

[bookmark: _Toc297006566]២.២.១ សមាសធាតុគីមីនៃប្រេងសារវន្ត
​ប្រេង​សារវន្ត គឺ​ជា​ល្បាយ​នៃ​សមាសធាតុសរីរាង្គថ្នាក់លីពីតមួយ​ដែល​ត្រូវ​បាន​គេ​ហៅថា​ទែរប៉ែន​ ឬ​ ទែប៉ែណូអ៊ីត(Raber & Raber, 1988; Bruice, 2004; McMurry 2004 & Smith, 2006)។ មានសមាសធាតុទែប៉ែណូអ៊ីត​​ប្រមាណ​ជាង​ 22000​ ប្រភេទត្រូវ​បាន​គេស្គាល់​ពី​ទម្រង់​របស់​ពួកវា​(McMurry 2004)ដែលមាន​មួយ​ចំនួន​ជា​ពពួក​អ៊ីដ្រូកាបួ(រូបភាព2.8)​ មួយ​ចំនួន​ជាសមាស​ធាតុ​អុកស៊ីសែន​​ ​(អាល់កុល​ អាល់​ដេអ៊ីត សេតូន​និង​អេទែ)​(រូបភាព2.9)​ ខ្លះ​ជា​ពពួក​ខ្សែបើក​និង​ខ្លះ​ទៀត​ជា​ពពួក​វង់​(Raber & Raber, 1988; McMurry 2004) ។ ឧទាហរណ៍​ កាវ៉ូណ​(Carvone) ជា​សេ​​តូន​ដែល​មាន​​នៅ​ក្នុងរុក្ខជាតិ​Sprearmint ​អាល់​កុល​patchouli​ត្រូវ​បាន​គេ​រក​ឃើញ​ក្នុង​ប្រេង​ pat-chouli និង​Eucalyptol ​ឬ​ 1,8-cineol ដែល​ជា​សមាសធាតុ​ផ្សំ​ចម្បង​របស់​ប្រេង​Eucalyptus។​ ដើម្បី​ឲ្យ​ងាយ​យល់​ពី​អ្វី​ទៅ​ជា​ទែរប៉ែណូអ៊ីត​ ហើយ​ទម្រង់​ម៉ូលេគុល​របស់វា​កើត​ពីការ​បូក​ផ្សំ​ពីអ្វី​នោះ​​លោក​ Loepold Ruzicka​ បាន​ពន្យល់​ថា​ទែរប៉ែណូអ៊ីត​កើត​ពីការ​ភ្ជាប់គ្នា​រវាង​ក្បាល​និង​កន្ទុយ​របស់​ម៉ូ​លេ​គុល​​អ៊ីសូប្រែនពីរឬច្រើន(2-មេទីល-1,3-ប៊ុយតាឌ្យែន)(រូបទី2.7)។ កាបូន1ត្រូវបានគេ​ហៅថា​ក្បាល​អ៊ីសូ​ប៉្រែន​ និង​កាបូន​4ទៀតគេ​ហៅថា​កន្ទុយ​អ៊ីសូប៉្រែន។ ឧទាហរណ៍ ​Myrcene ​ជា​ម៉ូលេគុល​ដែល​មាន​អ៊ីសូប៉្រែនចំនួន2កត្តាភ្ជាប់​គ្នា​បាន​ជា​ច្រវាក់​អ៊ីដ្រូកាបួ​ដែល​មាន​ក្បាល​បែក​ខ្នែង​ 2 ​និង​កន្ទុយ​ដែល​មាន​កាបូន​8។ α-Pinene ជា​ម៉ូលេគុល​ដែល​មាន​អ៊ីសូប៉្រែនចំនួន2កត្តា​ភ្ជាប់​គ្នា​បាន​ជា​ម៉ូលេគុល​វង់​សាំ​ញ៉ាំ​មួយ (McMurry 2004)។

​α-Pinene	β-Pinene	     β-Myrcene        Limonene            Terpinollene

β-Farnesene               Gurjunene             Muurolene            α-Caryophyllene

         1,8-Cineol             α-Terpineol             β-Linalool	            Terpinene-4-ol	

                         Guaiol		            β-Eudesmol		       Thujanol  	

[bookmark: _Toc297091180]រូបភាព 2. 10: ទម្រង់ម៉ូលេគុលនៃទែរប៉ែនពពួកអុកស៊ីសែន
គេ​ចាត់​ថ្នាក់​ពួក​ទែរប៉ែនអ៊ីត​ដោយយោងទៅតាម​ចំនួន​កត្តាឬម៉ូលេគុល​អ៊ីសូប៉្រែន​ដែល​មាន​ដូច​ក្នុងតារាង​2.1។ ម៉ូណូទែរប៉ែន (Monoterpenes)​ ​ជា​សមាសធាតុសរីរាង្គ​មាន​កាបូន​ចំនួន​10ដែល​កើត​ឡើង​ពី​អ៊ីសូប៉្រែន​ចំនួន2កត្តា។ ​រីឯសេស​ឃ្វីទែរប៉ែន (Sesquiterpene) ជា​សមាសធាតុសរីរាង្គ​មាន​កាបូន​ចំនួន15ដែល​ផ្សំ​ឡើង​ពី​អ៊ីសូប៉្រែន​ចំ​នួន​3​កត្តា។ ម៉ូណូទែរប៉ែន​និង​សេសឃ្វីទែរប៉ែន​ភាគ​ច្រើន​​ត្រូវ​បាន​គេ​រកឃើញ​នៅ​ក្នុង​រុក្ខជាតិ បាក់​តេរី និង​ ផ្សិត។ ចំនែកឯ​ទែរប៉ែន​ថ្នាក់ខ្ពស់ឬទែរប៉ែន​ដែល​​មានកាបូន​ចាប់ពី20ឡើងទៅ ​ត្រូវ​បាន​គេ​រកឃើញ​នៅក្នុង​ទាំង​រុក្ខជាតិ​និង​សត្វ​។ ឧទាហរណ៍​សមាស​ធាតុ​ទ្រីទែរប៉ែនមួយដែលមានឈ្មោះថាឡាណូស្តេរ៉ុល (lanisterol) ជា​រូបធាតុ​ដើម​សម្រាប់​សំ​យោគ​​​​អរម៉ូនស្តេរ៉ូអ៊ីត​ និងសមាសធាតុ​តេត្រាទែរ​ប៉ែន​មានឈ្មោះថាបែតាការ៉ូតែន (β-carotene)​ ជា​សមាស​​ធាតុដើម​ដែលមាននៅ​ក្នុង​រក្ខជាតិបៃតង សម្រាប់សំយោគជាវីតាមីនអា​ (Vitamin​ A)​​(Mc-Murry, 2004)​។
ចំពោះមុខងារជីវៈរបស់ទែរប៉ែននៅក្នុងរុក្ខជាតិមិនមានការសិក្សា ឬ ឯកសារណាមួយបញ្ជាក់​ឲ្យ​បាន​ច្បាស់នោះទេ ប៉ុន្តែសមាសធាតុនេះត្រូវបានគេប្រើប្រាស់យ៉ាងច្រើន​នៅក្នុងវិស័យឧស្សាហ​កម្ម​​ដោយ​សារ​ពួកវា​ជាសមាសធាតុដែលមានរសជាតិល្អ និងក្លិនប្រហើរ។ លើសពី​នេះ​ ទែរប៉ែនត្រូវ​បាន​គេ​ប្រើ​ប្រាស់​​នៅក្នុង ទឹកអប់ និងថ្នាំព្យាបាលផ្សេងៗទៀត(Raber & Raber, 1988; Bruice, 2004;​​ McMurry, 2004)។

តារាង 2. 1:ចំណាត់​ថ្នាក់​របស់​ទែរប៉ែន
	ចំនួនអាតូមកាបូន
	ចំនួនកត្តារបស់អ៊ីសូប៉្រែន
	ចំណាត់ថ្នាក់

	10
	2
	ម៉ូណូទែរប៉ែន(Monoterpene)

	15
	3
	សេសឃ្វីទែរប៉ែន(Sesquiterpene)

	20
	4
	ឌីទែរប៉ែន(Diterpene)

	25
	5
	សេសទែរទែរប៉ែន(Sesterterpene)

	30
	6
	ទ្រីទែរប៉ែន(Triterpene)

	40
	8
	តេត្រាទែរប៉ែន(Tetraterpene)


​
[bookmark: _Toc297006567]២.២.២ លក្ខណៈនៃប្រេង Melaleuvca quinquenervia
ប្រេង Melaleuca quinquenervia មានសមាសធាតុសំខាន់ៗជាច្រើន​ដែលពេល​ខ្លះ​ត្រូវ​បាន​គេបែងចែកជាក្រុមផ្សេងៗ ​និងអាចធ្វើការវាយតម្លៃពីគុណភាពប្រេង​នោះ​តាម​រយៈ​សមាស​ធាតុ​ទាំង​​នោះ​។ ​​​​តាមការសិក្សារបស់ Southwell & Lowe (1999)បានអះអាងថា សមាសធាតុ​ផ្សំ​សំ​ខាន់ៗ​ដែលមាននៅក្នុងប្រេង Melaleuca quinquenervia ភាគច្រើនមានសមាសធាតុផ្សំចម្បងគឺ 1,8cineol និងសមាសធាតុសេសឃ្វីទែរប៉ែនមួយចំនួនទៀត។ សមាស​ធាតុផ្សំ​សំខាន់ៗ​ទាំងនោះ​ត្រូវបាន​គេចែក​​ចេញជា2ក្រុមធំៗ​គឺៈ
	-ក្រុមសមាសធាតុអ៊ីដ្រូកាបួមានៈ ម៉ូណូទែរប៉ែន និងសេសឃ្វីទែរប៉ែន
	-ក្រុមសមាសធាតុអុកស៊ីសែនៈ ទែរប៉ែណុល សេសឃ្វីទែរប៉ែណុល​ និងអេទែរ
	ក្នុងការវិភាគដោយម៉ាស៊ីន GC ពពួកសមាសធាតុម៉ូណូទែរប៉ែនគឺជាសមាសធាតុដែលលេច​ចេញមុនគេដោយលក្ខណៈប៉ូលែខ្សោយនិងភាពងាយហើររបស់វា និងសមាសធាតុដែលលេចចេញ​បន្ទាប់ភាគច្រើនជាសមាសធាតុសេសឃ្វីទែរប៉ែន។
	នៅកោះ New Caledonia ស្តង់ដារបស់ប្រេង Melaleuca quinquenervia គឺគេគិតពីភាគ​រយរបស់សមាសធាតុ 1,8cineol ដែលយ៉ាងហោចណាស់ត្រូវមានចាប់ពី 60% ឡើងទៅសម្រាប់ការ​ធ្វើពាណិជ្ជកម្ម។ ក្នុងនោះដែរប្រេង Melaleuca quinquenervia ថ្លាដែលទទួលបានត្រូវបានគេបែង​ចែកជាប្រភេទគីមីចំនួន5ក្រុមយោងទៅតាមភាគរយសមាសធាតុផ្សំដូចជាៈ
· ប្រភេទគីមីក្រុមI ជាក្រុមដែលមាន 1,8cineol ចាប់ពី 60-75%
· ប្រភេទគីមីក្រុមII ជាក្រុមដែលមាន α-terpinene ចាប់ពី 20%
· ប្រភេទគីមីក្រុមIII ជាក្រុមដែលមាន globulol ចាប់ពី 30%
· ប្រភេទគីមីក្រុមIV ជាក្រុមដែលមាន α-terpineol ចាប់ពី30%
· ប្រភេទគីមីក្រុមVជាក្រុមដែលមាន globulol ចាប់ពី10-20%​និងp-cymeneចាប់ពី10-30%

[bookmark: _Toc297006568]២.៣​ វិធិសាស្ត្រចំរាញ់និងការវិភាគ
[bookmark: _Toc297006569]២.៣.១បំណិតដោយចំហាយទឹក(Steam Distillation)
បំណិត​ដោយ​ចំហាយ​ទឹក​ ជា​វិធីសាស្ត្រ​មួយ​សម្រាប់​ញែក​យក​សមាសធាតុ​សរីរាង្គ​ប្រហើរ​ឬ​ក្រអូប​ចេញ​ពី​រូបធាតុ​រុក្ខជាតិ​ដូចជា​ ស្លឹក​ ផ្កា​ និង​មែក​ជាដើម ​ដោយ​មិន​បំផ្លាញ​រូបធាតុ​របស់​រុក្ខជាតិ​នោះ​ឡើយ​(Mohrig et al. 2003; McMurry, 2004)។ សមាសធាតុ​សរីរាង្គ​ប្រហើរ​ឬ​ក្រអូប​ដែល​ទទួល​បាន​នោះ​ត្រូវ​បាន​គេហៅថា​ប្រេងសារវន្ត(McMurry, 2004)។ វិធីសាស្ត្រ​បំណិត​នេះ​ត្រូវ​បាន​គេ​យក​ទៅ​អនុវត្តន៍យ៉ាងទូលំទូលាយ​ នៅ​ក្នុងឧស្សាហកម្ម​ចំរាញ់​យកប្រេងសារវន្ត​ពី​រូបធាតុ​រុក្ខ​ជាតិ​នៅ​​​​តាម​បណ្តាប្រទេសមួយចំនួនដូចជាប្រទេសអូស្ត្រាលីជាដើម។ នៅ​ក្នុង​ដំណើរ​ការនេះចំ​ហាយ​ទឹក​ក្តៅ​ដែល​បាន​ពី​ការដាំទឹក​ឆ្លងកាត់​ធុង​ដែល​មានផ្ទុក​រូបធាតុ​រុក្ខជាតិ​ ហើយ​កំដៅ​ចំហាយ​នេះ​ជា​អ្នក​បើក​​ឲ្យ​សមាសធាតុ​សរីរាង្គ​ប្រហើរ​ចេញ​ពី​រូបធាតុ​រុក្ខជាតិ​ទាំង​នោះ។​ ស​មាសធាតុ​សរីរាង្គ​ប្រហើរ​ត្រូវ​បាន​​នាំ​​​​មក​ជាមួយ​ចំហាយទឹក​​ហើយ​កំណ​ជាញើស​នៅក្នុង​សីតករ។ ​បន្ទាប់​មកអង្គធាតុរាវនោះ​ហូរ​ធ្លាក់​ចូល​ក្នុង​កែវ​ត្រង​ហើយ​​​ញែក​ចេញ​ជា​ពីរ​ផាស។ នេះដោយសារ​តែ​សំពាធ​ចំហាយ​នៃ​អង្គធាតុរាវ​ពីរ​ដែល​មាន​ផាសខុស​គ្នា​ស្មើនឹងផលបូកនៃ​សំពាធដោយផ្នែករបស់​ផាស​នីមួយៗ​។​ ប្រសិន​បើ​ទឹក​ពុះ​នៅ​ 100oC ​នោះ​ល្បាយ​នៃទឹក​នឹងសមាសធាតុដ៏ទៃទៀតនឹងមានសំពាធធំជាងសំពាធ​របស់​ទឹក​តែ​ឯង​​(Southwell &Lowe, 1999)។ ​ម្យ៉ាងទៀតក្នុង​ដំណើរការនៃ​បំណិត​ដោយ​ចំហាយ​ទឹក​នេះ​សីតុណ្ហភាព​សម្រាប់​ចំហាយ​ទឹក​ក្នុង​ការ​នាំ​សមាសធាតុ​សរី​​រាង្គ​ប្រហើរ ​ភាគច្រើន​នៅ​ចន្លោះ​ 80oC​ទៅ​ 100oC ​ដែល​ជា​សីតុ​ណ្ហ​ភាព​ប្រសើរ​មួយ​សម្រាប់​​ការ​ទាញ​​យក​​​សមាសធាតុ​សរីរាង្គ​ប្រហើរ​មួយ​ចំនួន​​ដែល​មាន​​ចំនុច​រំពុះ​ខ្ពស់​ និង​ងាយ​បំផ្លាញ​ដោយ​កំដៅ​ចេញ​ពី​រូបធាតុរុក្ខជាតិ។ ឧទាហរណ៍       1-octanol មាន​សីតុ​ណ្ហ​ភាព​រំពុះ​ 195oC ​​​អាច​ធ្វើ​បំណិត​​ដោយ​​ចំហាយ​ទឹក​​បាន​នៅ​សីតុ​ណ្ហភាព​99oC​។ សីតុណ្ហភាព​បំណិ​ត​ទាប​មាន​សារៈ​​ប្រ​យោជន៍​ចំពោះ​ការ​ការពារ​ការ​បំបែករបស់សមាស​ធាតុ​សរី​រាង្គ​ដែល​មាន​ចំនុចរំ​ពុះ​​ខ្ពស់​​(Mohrig et al., 2003)។ ចំពោះ​ទិន្ន​ផល​ប្រេង​បាន​ពីបំណិត​ដោយ​ចំហាយ​ទឹក​នេះភាគ​ច្រើន​ត្រូវ​បាន​គណនា​ជា​ភាគ​​រយ​​ជា​ម៉ាស់​ (Southwell & Lowe ,1999) ដែល​ត្រូវបានគេបែងចែកជា 4 កម្រិតគឺៈ
· ទាប		:< 0.5%
· មធ្យម		: 0.5 - 1.5%
· ល្អ		: 1.5 - 2.5%
·  (
ទឹកចូល
)ល្អប្រសើរ	: > 2.5%	

[bookmark: _Toc297091181]រូបភាព 2. 11: ដ្យាក្រាមឧបករណ៍បំណិតដោយចំហាយទឹក
[bookmark: _Toc297006570]២.៣.២ ឧបករណ៍ក្រូម៉ាតូក្រាហ្វីឧស្ម័ន (GC)
	ក្រូម៉ាតូក្រាហ្វី​ គឺជា​វិធីសាស្ត្រ​វគីមីវិភាគ​ដ៏​សំខាន់​មួយដែលត្រូវបានគេប្រើ​ដើម្បី​ញែក​សមាស​ធាតុ​​មួយ​​​ចេញ​ពីល្បាយ​ ដោយ​​ពឹង​ផ្អែកទៅ​លើ​ភាពប៉ូលែ​និងភាព​មិនប៉ូលែ​របស់​សមាសធាតុ​ដែល​ឲ្យ​ល្បាយ​​​​ហូរ​​ឆ្លង​កាត់កូឡោន​មួយ​ ហើយ​​ការញែក​ត្រូវ​បាន​ប្រព្រឹត្ត​ទៅ​នៅ​ទីនោះ​ (រូបភាព2.11)។​ ក្រូម៉ាតូ​ក្រា​ហ្វី​​មាន​ច្រើន​ប្រភេទ​ដូចជា​ ក្រូម៉ាតូ​ក្រាហ្វី​ឧស្ម័ន និង​ក្រូម៉ាតូក្រាហ្វី​អង្គធាតុរាវ​ជាដើម។ ក្នុង​ដំណើរ​ការ​ក្រូម៉ាតូក្រាហ្វី​នេះ​​ទាក់ទងនឹង​ផាស​ពីរ​គឺ​ ផាសនឹង​ និង​ផាសចល័ត។ ផាសនឹង​ជា​សារធាតុ​ដែល​ជាប់​​នៅ​ក្នុង​កូឡោន​អាច​ជា​អង្គធាតុ​រឹង ​ឬ​ រាវ រីឯ​ផាសចល័ត​គឺ​ជា​សារធាតុ​រំលាយ​ដែល​ហូរ​កាត់​កូឡោន​ដែលអាច​ជា​អង្គធាតុរាវ​ឬ​ឧស្ម័ន (Harris, 2007)។

[bookmark: _Toc297091182]រូបភាព 2. 12: កូឡោនសរសៃឆ្មាររបស់GC
ក្រូម៉ាតូក្រាហ្វីឧស្ម័ន គឺ​ជា​​វិធីសាស្ត្រ​ញែក​មួយ​ដែល​ត្រូវបាន​គេ​ប្រើ​សម្រាប់​កំណត់​និង​វិភាគ សមាស​ធាតុ​សរីរាង្គ​ប្រហើរ​ និង​សមាសធាតុ​គីមី​ផ្សេងៗ​ទៀតក្នុងល្បាយភាគសំណាក។ វា​ត្រូវបាន​គេ​យក​​ទៅ​អនុវត្តន៍​នៅ​ក្នុង​វិស័យ​ បរិស្ថាន ឱសថ ប្រេង​ឥន្ធនៈ ឧស្សាហកម្ម​គីមី គ្លីនិច និង​វិទ្យា​សាស្ត្រ​អា​ហារ(Settle, 1997)។ នៅក្នុង​ដំណើរការ​របស់​ក្រូម៉ាតូក្រាហ្វីឧស្ម័ន​ ភាគសំណាក​(រាវ ឬ ឧស្ម័ន)​ ត្រូវ​​បាន​​ចាក់ចូល​ទៅក្នុង​អ៊ីន​ចេក​ទ័រ(Injector) ដែល​នៅទីនោះ​ភាគ​សំណាក​ត្រូវ​បាន​បំបែក​ទៅជា​ចំ​ហាយ​ដោយសារ​កំដៅ។ បន្ទាប់​មក​​ភាគសំណាក​ត្រូវ​បាន​នាំ​ដោយ​ឧស្ម័ន​ផាស​ចល័ត (ដូច​ជា H2 N2​និង​ H​e ​ជាដើម) ​ឆ្លងកាត់​ខាង​ទៅ​ក្នុង​កូឡោន​សរសៃឆ្មារ​ ដែល​នៅទីនោះ​ភាគសំណាក​ត្រូវបាន​ញែក។ បន្ទាប់​ពី​​ញែក​នៅក្នុង​កូឡោន​ហើយ​ ភាគសំណាក​ត្រូវបាន​ទៅដល់​ដេតិចទ័រ​(Detector)​ដែល​ជា​​អ្នក​វិភាគនិង​​បញ្ជូនសញ្ញា​ទៅ​ឲ្យ​​កុំព្យូទ័រ​ជាអ្នក​បង្ហាញ​ (រូបភាព2.14)(Settle, 1997; Harris, 2007)​។ ដេតិចទ័រ​ដែល​គេប្រើសម្រាប់ភ្ជាប់​ជាមួយម៉ាស៊ីន​ GC​ មាន​ដូចជា​ដេតិចទ័រអ៊ីយ៉ុងកម្ម​អណ្តាតភ្លើង​(Flame Ionization Detector(FID)) ​និង​ម៉ាសស្ប៉ិច​(Mass Spectroscopy(MS))ជា​ដើម។

[bookmark: _Toc297091183]រូបភាព 2. 13: ឧបករណ៍ក្រូម៉ាតូក្រហ្វីឧស្ម័ន

[image: ]










[bookmark: _Toc297091184]រូបភាព 2. 14: ដ្យាក្រាមឧបករណ៍ក្រូម៉ាតូក្រាហ្វីឧស្ម័ន
[bookmark: _Toc297006571]២.៣.៣ ដេតិចទ័រអ៊ីយ៉ុងកម្មអណ្តាតភ្លើង (FID)
	ដេតិចទ័រ​អ៊ីយ៉ុងកម្ម​អណ្តាតភ្លើង​ ជា​ដេតិចទ័រ​មួយ​ដែល​មាន​លទ្ធភាព​បំបែក​ភាគ​សំណាក​ទៅ​ជា​អ៊ីយ៉ុង​ដោយ​ការដុត​បំបែក​សមាសធាតុ​ភាគសំណាក​ដោយ​អណ្តាតភ្លើង។ ចំហេះ​សមាសធាតុ​សរី​​រាង្គ​នៅ​ក្នុងអណ្តាតភ្លើង​របស់ចំហេះ​ឧស្ម័ន​ ​H2​និង​ខ្យល់​​ត្រូវបាន​បំបែក​ទៅ​ជា​អេឡិចត្រុង​និង​​អ៊ី​យ៉ុង​​ហើយ​ផ្តល់​ជា​សញ្ញា​នៃ​ការវិភាគ​បន្តទៅ​ឲ្យ​កុំព្យូទ័រ​ជា​អ្នក​បង្ហាញជាពិច ​(Harvey, 2000)។ ដ្យា​ក្រាម​ទូ​ទៅ​​របស់​ដេតិចទ័រ FID ​មាន​បង្ហាញ​ដូច​ក្នុង​រូប​ភាព​2.15។

[bookmark: _Toc297091185]រូបភាព2. 15: ដ្យា​ក្រាម​ទូទៅ​របស់​ដេតិចទ័រ​ FID

[bookmark: _Toc297091186]រូបភាព2. 16: ដេតិចទ័រ​អ៊ីយ៉ុងកម្ម​អណ្តាតភ្លើងFID
[bookmark: _Toc297006572]២.៣.៤ ឧបករណ៍ម៉ាសស្ប៉ិច​(Mass Spectroscopy(MS))
	ឧបករណ៍​ម៉ាស​ស្ប៉ិច​ ជាដេតិចទ័រ​មួយ​ដែល​គេនិយម​ប្រើភ្ជាប់​ជាមួយ​ម៉ាស៊ីនក្រូម៉ាតូ​ក្រាហ្វី​ដើម្បី​ធ្វើការ​វិភាគ​ដែលទទួលបាន​ព័ត៌មាន​ទាំងគុណភាព​ទាំងបរិមាណ​(Harris, 2007)។ នៅក្នុង​ឧប-​ករណ៍​ MS​(​រូប​ភាព​2.17) ​ម៉ូលេគុល​ភាគសំណាក​ត្រូវ​បាន​បំបែក​ដោយ​អេឡិចត្រុង​ ដើម្បី​បង្កើត​បាន​ជា​ប្រភាគ​អ៊ី​យ៉ុង​​​​ ហើយ​ឆ្លង​កាត់​ឧបករណ៍​ច្រោះ​ម៉ាស​ដែល​ប្រើប្រាស់​​ប្រព័ន្ធចតុប៉ូល​​(រូបភាព2.18) ដើម្បី​បែងចែក​អ៊ីយ៉ុង​ពឹង​ផ្អែក​លើ​ប្រភាគ​ម៉ាស​​​លើ​បន្ទុក​(Settle, 1997; Mohrig, 2003)។ 

[bookmark: _Toc297091187]រូបភាព 2. 17: រូបខាងក្រៅរបស់ឧបករណ៍ម៉ាសស្ប៉ិច

[bookmark: _Toc295668691]
[bookmark: _Toc297091188]រូបភាព 2. 18: ដ្យាក្រាមចតុប៉ូលរបស់ម៉ាស៊ីន MS
[bookmark: _Toc297006573]២.៣.៥ ឧបករណ៍ក្រូម៉ាតូក្រាហ្វីឧស្ម័ន​-​ម៉ាសស្ប៉ិច​(GC-MS)
	ឧបករណ៍​ក្រូម៉ាតូក្រាហ្វី​ឧស្ម័ន-ម៉ាសស្ប៉ិច​ ជា​ឧបករណ៍​វិភាគ​គីមី​ដ៏ទំនើប​មួយ​ដែល​ត្រូវបាន​គេ​ប្រើ​សម្រាប់​វិភាគ​សមាសធាតុ​ដែល​មាន​នៅ​ក្នុង​ល្បាយ​ភាគ​សំណាក​ ដោយ​សារ​វា​អាច​វិភាគបាន​ទាំង​​គុណ​ភាព​និង​បរិមាណប្រកបដោយប្រសិទ្ធភាព។ នៅក្នុង​ឧបករណ៍ ​GC-MS​ នេះ​ ភាគសំណាក​ត្រូវបាន​ឆ្លង​កាត់​និង​វិភាគ​នៅក្នុង​ GC​ ​ហើយ​បន្ត​ទៅ​ក្នុង ​MS ​ដោយ​ផ្ទាល់។ ជាលទ្ធផល​ភាគ​សំ​ណាក​​ត្រូវបាន​វិ​ភាគ​ក្នុងម៉ាស៊ីន​GC ដោយ​បង្ហាញ​ជាពិច និង​ការវិភាគ​នៅ​ក្នុង​ MS​ ត្រូវ​បាន​បង្ហាញ​ជា​ម៉ាស​ស្ប៉ិច​​(Settle, 1997; Mohrig, 2003)។

[bookmark: _Toc297091189]រូបភាព 2. 19: ម៉ាស៊ីន GC-MS
[bookmark: _Toc297006574]២.៤ សកម្មភាពប្រឆាំងនឹងមីក្រូសារពាង្គកាយរបស់ប្រេងសារវន្ត
បាក់​តេ​រី​ជា​ពពួកមីក្រូសារពាង្គកាយដែលអាចបង្កជាបញ្ហាមួយចំនួនដល់សុខភា​ព​មនុស្ស។ ​អ្នកវិទ្យាសាស្ត្របានខិតខំស្រាវជ្រាវនិងសំយោគសមាសធាតុគីមីដើម្បីប្រឆាំងនឹងបាក់​តេរីទាំងនោះ។ ផ្ទុយទៅវិញ មានបាក់តេរីមួយចំនួនមានភាពធន់ទៅនឹងថ្នាំដែលជាហេតុធ្វើឲ្យអ្នកវិ​ទ្យាសាស្ត្រ​ខិត​ខំ​ស្រាវជ្រាវស្វែងរក​សមាសធាតុផ្សេងៗដើម្បីយកមកប្រើប្រាស់ជំនួសថ្នាំជាពិសេសសមាសធាតុ​ដែល​ទាញចេញពីរុក្ខជាតិដូចជាប្រេងសារវន្តជា​ដើម។ 
[bookmark: _Toc297006575]២.៤.១ បាក់តេរី
​ ​បាក់​​តេ​រី​ជា​ពពួក​មីក្រូសារពាង្គកាយ​ឯកកោសិកា​ប្រូការីយ៉ូត​(Poscott,​​ Haley​ &​Klein​, 2005​)​​​ដែលតែងតែ​មាន​លក្ខណៈ​ផ្សេងៗគ្នា​ទៅ​តាមលក្ខខណ្ឌ​នៃការ​រស់​នៅ ​និង​មាន​ឥទ្ធិពល​ទៅ​លើ មនុស្ស​​​និង​បរិស្ថាន។ ឧទាហរណ៍​បាក់តេរី​ Escherichia coli ​ជា​បាក់​តេរី​ក្រាមដក​មួយ​ប្រភេទ​ដែល​ត្រូវ​បានគេប្រទះឃើញនៅ​ក្នុង​ទឹក សាច់ និង​បន្លែ​​ដាក់​លក់​លើ​ផ្សារ​ដោយ​ទុកដាក់​មិន​បាន​ត្រឹម​ត្រូវ​ហើយពេលខ្លះ ពួកវា​បង្ក​ជា​ជំងឺ​រាគ​ដល់​មនុស្សដែលបរិភោគអាហារទាំងនោះដែលមិនបានសំលាប់​មេ​រោគឲ្យបានល្អ​។ ម្យ៉ាងទៀតបាក់តេរី Microccus luteus​​ និង​Staphylococcus​sp. ជា​បាក់តេរី​ក្រាម​បូក​ដែល​ភាគ​ច្រើន​ត្រូវ​បាន​គេប្រទះ​ឃើញ​នៅ​លើ​ស្បែក​ថនិកសត្វ ហើយ​អាច​បង្ក​ជា​កន្ទួល​រមាស់​​ជាពិសេសកើត​មានចំពោះ​កុមារ​ និង​អាច​បង្ក​ឲ្យ​អាហារ​ពុល​ថែម​ទៀត​ផង​(Poscott, Haley & Klein, 2005)។
[bookmark: _Toc297006576]២.៤.២ ឥទ្ធិពលនៃប្រេងសារវន្ត
ប្រេងសារវន្តភាគច្រើន មានសមាសធាតុផ្សំដែលមានឥទ្ធិពលប្រឆាំងនឹងពួកមីក្រូសារពាង្គ​កាយ​មួយ​ចំនួន(​​ដូច​​​ជា​បាក់​តេរី​ជាដើម) ហើយវា​អាចត្រូវបាន​គេប្រើប្រាស់​ក្នុងគោល​បំណង​ផ្សេងៗ​ទៀតផង​ដែរ។ សមា​​​​ស​​ធាតុ​ផ្សំ​ចម្បងរបស់​ប្រេងសារវន្ត​ភាគច្រើន​ដើរតួ​នាទី​យ៉ាង​សំខាន់​និង​ជា​សារ​ធាតុ​ដែលមាន​ឥទ្ធិ​ពល​​ជាង​គេ​នៅ​ក្នុង​ប្រេងសារវន្តនោះ។ ប៉ុន្តែ​សមាសធាតុ​ផ្សំ​បន្ទាប់​បន្សំ​មួយ​ចំនួន​ទៀត​ក៏អាចមានឥទ្ធិ​ពល​ទៅ​លើ​មី​ក្រូ​សារ​ពាង្គ​កាយដូចជាបាក់តេរីផងដែរ​​(Burt, 2004)។ តាម​រយៈ​ការ​សិក្សា​មួយរបស់​​ Sokivic et al., (2007)​បាន​បង្ហាញ​ថា ​ប្រេង​សារវន្ត​ភាគច្រើន​មាន​ឥទ្ធិពល​ទៅ​លើ​បាក់តេរី​ក្រាម​បូក​ខ្លាំង​ជាងបាក់​តេរីក្រាម​ដក​។ សមាស​ធាតុ​ម៉ូណូ​ទែរប៉ែនដែលមាននៅក្នុងប្រេង​សារ​វន្ត​ ដូចជាទែរប៉ែន​ពពួក​អ៊ី​ដ្រូ​កា​បួ​មាន​សកម្ម​ភាព​ប្រឆាំង​ទៅ​នឹ​ង​បាក់តេរី​ខ្សោយ​ជាង​សមាសធាតុ​ទែរប៉ែន​​អុកស៊ីសែន។ សមាស​ធាតុ​​ម៉ូណូទែរ​ប៉ែន​អុកស៊ីសែន​មាន​សកម្មភាព​ប្រឆាំង​ទៅនឹង​បាក់តេរី​ខ្លាំង​​ជាង​ទែរ​ប៉ែន​អ៊ី​ដ្រូ​កាបួ​ ដោយ​សារ​ពពួក​សមាស​ធាតុ​អុក​ស៊ី​សែន​​មានលទ្ធភាពចោះបាក់តេរីបាន​។ ម្យ៉ាងវិញ​​ទៀត​ ពពួក​ទែរប៉ែន​អ៊ីដ្រូ​កាបួ​មាន​ទំនោរមិនសូវសកម្ម​ដោយ​សារទម្រង់ម៉ូលេគុល កម្រិត​នៃ​សម្ព័ន្ធ​​អ៊ីដ្រូសែន និង​ភាព​រលាយ​ក្នុង​ទឹក​ទាបរបស់វា។ ចំនែកឯទែរប៉ែនដែលជាពពួក​អាល់​ដេអ៊ីត សេតូន និង​អាល់​កុលវិញ​ មានសកម្មភាព​ប្រឆាំង​ទៅនឹងបាក់​តេ​រី​យោងទៅ​តាមបង្គុំនាទីរបស់វា​ជា​ពិ​សេស​ពពួក​សមាស​ធាតុ​អាល់កុល។ សមាសធាតុ​ផ្សំ​របស់ប្រេងសារវន្ត ផ្សេង​គ្នា​អាច​មាន​​សក​ម្ម​ភាព​​ប្រឆាំង​នឹងបាក់តេរីក៏ខុសគ្នាដែរ។ ប៉ុន្តែ​មាន​បាក់​តេរី​ខ្លះអាចធន់ ឬ​ សម្រប​ខ្លួន​របស់​វាទៅ​នឹង​សមាស​​ធាតុ​ទាំង​នោះបាន​ ជាពិសេស​ពពួកបាក់​តេរីក្រាម​ដក​មានភាពធន់ជា​ងបាក់​​​​​តេរីក្រាមបូក។ ម្យ៉ាង​ទៀត វត្ត​មាន​សមាស​ធាតុផ្សំដែលមានកម្រិតខ្ពស់នៅ​ក្នុង​ប្រេង​សារ​វន្ត​មិនប្រា​កដ​ថា​មាន​ឥទ្ធិពល​ទៅ​លើ​​បាក់​តេរីខ្លាំងនោះដែរ។​ ប៉ុន្តែសមាសធាតុខ្លះអាច​មាន​សកម្មភាព​ប្រឆាំង​ទៅ​នឹង​​បាក់តេរី​ខ្លាំង​ទោះ​បី​​ជាមានបរិមាណតិចតួចនៅក្នុងប្រេងសារវន្តនោះក៏ដោយ។ រីឯការ​សិក្សា​របស់ Southwell & Lowe (1999)បានអះអាងថា សមាសធាតុផ្សំសំខាន់ៗ​របស់​ប្រេង​ដែល​បិត​បាន​ពី​រុក្ខជាតិ​អម្បូរ​Melaleuca​ ​​ដូចជា1,8-cineol, α-Terpineol, Terpinen-4-olនិង Linalool ជា​សមាស​ធាតុ​ផ្សំសំខាន់​ដែល​មាន​លទ្ធ​ភាពប្រឆាំងនឹងមីក្រូសារពាង្គកាយមួយចំនួនយ៉ាងមានប្រសិទ្ធភាព។​ បន្ថែម​ពីសកម្មភាព​ប្រឆាំង​នឹង​បាក់តេរី ប្រេង​សារវន្តដូចជាប្រេង Tea tree ត្រូវបានគេសិក្សានិង​​រាយ​ការ​ណ៍​ថា​​វាមាន​សកម្ម​ភាព​ប្រឆាំង​ទៅនឹង​ផ្សិត​បង្កជំ​ងឺមួយចំនួនដូចជា​ Aspergillus niger​ ជា​ដើម​(Ham​-mer et al., 2002; Hammer et al., 2003; Lee et al., 2008)។ ក្រៅពី​នេះ​ មាន​ប្រេង​សារវន្ត​មួយ​ចំនួន​ដែល​អាច​ប្រើ​ប្រាស់​សម្រាប់រក្សា​អាហារ​ក្នុងបរិ​មាណ​មួយ​​មាន​កម្រិត​ ដើម្បិ​រក្សា​ក្លិន​ល្អ និង​រស​ជាតិ​​​​ឆ្ងាញ់ (Sokivic et al., 2007)​។ ក្រៅពី​គុណប្រយោជន៍ដែលបានអះអាងខាងដើមនេះប្រេង​សារវន្ត​មួយ​ចំនួន​ត្រូវ​បាន​គេ​ប្រើសម្រាប់​បណ្តេញ​សត្វល្អិត​ ដែលត្រូវ​បាន​​សិក្សា​និង​រាយ​ការណ៍​ដោយ​ Wong et al. (2005)​និង Nerio​ et al. (2010)។

[bookmark: _Toc297006577]២.៤.៣ វិធីសាស្ត្រថាសបន្សាយ (Disk Diffusion Method)
វិធីសាស្ត្រ​ថាស​បន្សាយ​ ជា​វិធីសាស្ត្រ​ងាយ​និង​មានប្រសិទ្ធភាព​ដ៏ល្អ​មួយ​សម្រាប់​ពិសោធន៍​ពី​ឥទ្ធិ​ពល​របស់​សារ​ធាតុគីមី ​ឬ ​ថ្នាំ​ដែល​អាច​ប្រឆាំង​ទៅ​នឹង​មីក្រូសារពាង្គកាយ​នៅ​ក្នុង​វិស័យ​វេជ្ជសាស្ត្រ​ជា​​ពិសេស​នៅ​ក្នុង​គ្លីនិច។ វិធីសាស្រ្តនេះ​មាន​លក្ខណៈ​ងាយនិងសមរម្យ​បំផុត​ក្នុងការ​តេស្ត​រក​លំដាប់​ប្រសិទ្ធ​ភាព​របស់​ភ្នាក់​ងារ​ប្រឆាំង​នឹង​បាក់​តេរីជាពិសេសថ្នាំ ដោយ​សារ​វា​មិន​ចាំ​បាច់​ត្រូវការ​សម្ភារៈ​ទំ​នើប​​សម្រាប់​ធ្វើ​​តេស្ត​នេះ​ទេ​(EUCAST, 2009)។ ចំពោះ​ដំណើរ​ការ​ពិសោធ​របស់​វិធីសាស្ត្រ​នេះ​គឺ​ត្រូវ​​បាន​​រៀប​ចំ​ឡើង​ដើម្បី​ធ្វើតេស្ត​ប្រៀប​ធៀប​ពី​ឥទ្ធិពល​របស់​សារធាតុគីមី​ណាមួយ​ ឬថ្នាំ​ដែល​ប្រ​ឆាំង​​ទៅ​​នឹង​មី​​ក្រូ​សារពាង្គ​កាយ​បង្ក​ជំងឺ​ ដោយ​ការវាស់​និង​ការ​ប្រៀបធៀប​ពី​តំបន់​បន្សាយ​របស់​សារ​ធាតុ ​ឬ​ថ្នាំ​នោះ​នៅ​​លើ​​ផ្ទៃ​ចាហួយ​(agar)​ដែល​ដុះ​លូត​លាស់​ពាស​ទៅ​ដោយ​មីក្រូសារពាង្គកាយ​​​​​​(រូបទី​2.20)។ ការ​ធ្វើ​បែបនេះ ​អាច​ប្រៀបធៀប​ពី​ប្រសិទ្ធ​ភាព​របស់​ថ្នាំអង់ទីប្យូទិច​ឬ​សារធាតុគីមី​ផ្សេងៗ​ដើម្បី​​យក​​​​មក​ប្រើប្រាស់​សម្រាប់​ប្រឆាំង​នឹង​មី​ក្រូសារពាង្គកាយ​នោះ​ ឬ​ព្យាបាល​ជំងឺ​បាន​ប្រកប​ដោយ​​ភាព​​ត្រឹម​​​​​​ត្រូវ​(CDC, 1999)។ ដើម្បី​ធ្វើ​តេស្ត​នេះ​ប្រកប​ដោយ​ភាព​ត្រឹម​ត្រូវ​អ្នក​រៀប​​ចំ​ការ​ពិសោធ​ត្រូវ​តែ​គិត​​ពី​កត្តា​​មួយ​​ចំនួន​ដែល​ត្រូវ​អនុវត្តន៍។ កត្តា​ទាំងនោះ​រួមមាន​ ការ​ប្រើ​ប្រាស់​​ចា​ហួយ​សម្រាប់​បណ្តុះ​មី​ក្រូ​សារ​ពាង្គ​កាយ ចំនួន​របស់​មីក្រូសារពាង្គ​កាយ​​ដែល​ត្រូវ​យក​​មក​ប្រើ​ ការ​ប្រើប្រាស់​ថាស​ក្រដាស​សម្រាប់​​ដាក់​​សារធាតុគីមី​ ឬ​ថ្នាំ​គឺ​ត្រូវ​មាន​ទំហំ​ដូច​គ្នា​​ពី​សារ​ធាតុ​​មួយ​ទៅ​សារធាតុមួយ។ លើសពីនេះ​លក្ខខណ្ឌ​បណ្តុះ​(Incubation condition)​ ក៏ជាកត្តាចាំបាច់ផងដែរ ដូចជា​ពេល​វេលា​បណ្តុះ​និង​សី​តុណ្ហ​ភាព​ដូចគ្នា​ដែល​ការ​តេស្ត​នីមួយៗ​ត្រូវបាន​គេ​បណ្តុះ​មីក្រូសារពាង្គ​កាយ​នៅ​ 35-​37oC ​និង​រយៈ​ពេល ​ 18​ទៅ 24 ​ម៉ោង។ បន្ថែម​ពីនេះ​ទៅទៀត​ ថាស​ក្រដាស​សម្រាប់​ដាក់​សារធាតុ​គីមី​ ឬ​ថ្នាំ​ដែល​គេនិយម​ប្រើ​ប្រាស់​​គឺ​ក្រដាស​ច្រោះ​ដែល​ក្រ​ដាស​​នេះ​គឺ​ជា​អ្នកស្តុក​និង​បន្សាយ​សារធាតុ​គីមី​នោះ​នៅ​លើ​ចាហួយ​(Duncan)។




 (
ថាសក្រដាសច្រោះជាមួយថ្នាំ
)[image: ]
 (
តំបន់ស្រអាប់ជាតំបន់ដែលបាក់តេរីលូតលាស់
)	

តំបន់ថ្លាជាតំបន់ដែលបាក់តេរីត្រូវបានសំលាប់

[bookmark: _Toc297091190]រូបភាព2. 20: លទ្ធផលនៃការតេស្តថាសបន្សាយ (CDC, 1999)



[bookmark: _Toc297006578]ជំពូក ៣			
[bookmark: _Toc297006579]វិធីសាស្ត្រ
	
ក្នុងការសិក្សានេះ​ ភាគសំណាកត្រូវបានប្រមូលមកពីភូមិចំនួនពីរនៃ​ខេត្តស្វាយរៀង ហើយ​ឆ្លង​​កាត់​ដំណើរការ​បំណិតយកប្រេងតាមវិធីបំណិតដោយចំហាយទឹក។ បន្ទាប់មក​​ប្រេង​ដែល​ទទួល​បាន​ត្រូវ​បានវិភាគដោយ​ម៉ា​ស៊ីន​ GC-FID និងGC-MS ដើម្បីរកសមាសធាតុផ្សំដែលមាន​នៅ​ក្នុង​ប្រេង​ប្រ​ចាក់​នេះ។​​ ម្យ៉ាង​ទៀត​ប្រេង​នេះ​ត្រូវ​បាន​យក​ទៅ​ពិសោធ​ន៍​ពីឥទ្ធិពល​សកម្មភាពប្រឆាំង​នឹង​បាក់​តេរី​បន្ថែម​ទៀត​ដើម្បីបញ្ជាក់អំពីប្រសិទ្ធភាពរបស់វា។​​

[bookmark: _Toc297006580]៣.១ ការប្រមូលភាគសំណាក
មុននឹងឈានទៅដល់ការប្រមូល​ភាគសំណាក​​ស្លឹក​ប្រចាក់ ភាគសំណាក​ប្រេងប្រចាក់ចំនួន​20​ ត្រូវ​បានប្រមូលពីប្រជាជនដែលរស់​នៅ​ក្នុង​ភូមិ​ចំនួន​ពីរ(រូបភាព​3.2) របស់​ស្រុក​ស្វាយទាបនៃខេត្ត​ស្វាយ​​រៀង​​គឺ ភូមិ​ថ្លុកព្រីង​ ឃុំ​ពពែតចំនួន10ភាគសំណាក និង​ភូមិ​អូតាមោរ ឃុំ​មនោរម្យ​ចំនួន​10​ភាគសំណាក​​នៅ ​ថ្ងៃទី4 ខែមីនា ឆ្នាំ2011។ ក្រោយមកភាគសំណាកស្លឹក​ប្រចាក់​​ស្រស់​ត្រូវ​បាន​ច្រូត​កាត់​​និង​ប្រមូល​នៅថ្ងៃទី​29ខែ​មេសា ​ឆ្នាំ2011 ពីតំបន់ទាំងពីរនេះដើម្បីយកមកធ្វើបំណិត​និងវិភាគ​ក្នុង​ទី​ពិ​សោធ​ន៍​។ ចំ​ពោះ​​ការ​ច្រូត​កាត់​និង​ប្រមូល​យកស្លឹក​ប្រចាក់​ពី​ភូមិទាំងពីរ​ដដែលនេះ​ គឺ​ត្រូវ​បាន​ជ្រើស​​រើស​​យក​តំបន់ចំនួន ​5 ​ផ្សេងៗ​​គ្នា​នៅ​​ក្នុង​ចំការ​រួច​ដាក់​លាយ​​បញ្ចូល​គ្នា​នៅ​ក្នុង​ថង់​មួយ​សម្រាប់​ភូមិ​នីមួយៗ។
[image: ][image: ]









 (
(a)
) (
(b)
)

[bookmark: _Toc297091272][bookmark: _Toc297091523][bookmark: _Toc297091584]រូបភាព 3.  1: ចំការប្រចាក់នៅ(a)ភូមិអូតាមោរ (b)ភូមិថ្លុកព្រីង

 (
ភូមិដែលភាគសំណាកត្រួវបានប្រមូល
)
[bookmark: _Toc297091524][bookmark: _Toc297091585][bookmark: _Toc297006581]

រូបភាព 3.  2: ផែនទីបង្ហាញពីទីតាំងប្រមូលភាគសំណាក


៣.២ ការវិភាគគីមី
[bookmark: _Toc297006582]៣.២.១ បំណិតប្រេងប្រចាក់
ស្លឹក​ប្រចាក់​ស្រស់​ត្រូវ​បាន​បេះយក​តែ​ស្លឹក​ណា​មាន​លក្ខណៈ​ល្អ​ បន្ទាប់​មក​លាង​ទឹក​ឲ្យ​ស្អាត​និង​ទុក​ស្លឹក​នោះ​ឲ្យ​ស្រស់​ទឹក។ បន្ទាប់មក​ហាន់​ស្លឹក​ប្រចាក់​ឲ្យ​ទៅ​ជា​បំណែក​តូចៗ​(រូបភាព3.3)​ដើម្បី​ងាយ​ស្រួល​ក្នុង​ការ​ដាក់​ចូល​ទៅ​ក្នុង​បាឡុង​បំណិត​និង​ដើម្បី​ឲ្យ​មាន​ផ្ទៃប៉ះ​ធំ​ ហើយ​ស្លឹក​ដែល​នៅ​សល់​ត្រូវ​បាន​រក្សា​ទុក​នៅ​ក្នុង​ទូរ​ទឹកកក​សីតុណ្ហភាព 4oC។

(a)                                                                  (b)
[bookmark: _Toc297091525][bookmark: _Toc297091586]រូបភាព 3.  3: ការរៀបចំស្លឹក​ប្រចាក់សម្រាប់ធ្វើបំណិតប្រេង
(a) ស្លឹកប្រចាក់ស្រស់
(b) ស្លឹកប្រចាក់ត្រូវបានហាន់

	​ ​បំណិត​ស្លឹក​ស្រស់
ថ្លឹង​ស្លឹក​ប្រចាក់​ដែល​ត្រួវ​បាន​ហាន់​រួច​ចំនួន​​400​g ​ដាក់​ក្នុង​កែវ​បាឡុង​មាន​ខ្នែង​ពីរ​ចំណុះ2L​និង​រៀបចំ​តំឡើង​ឧបករណ៍​បំណិត​ដោយចំហាយទឹក​​(ដូចរូបភាព3.4)។ ស្លឹក​ប្រចាក់​នេះ​ត្រូវ​បាន​បិត​យក​​ប្រេង​តាមរយៈ​បំណិត​ដោយ​ចំហាយ​ទឹក​រយៈពេល​​4ម៉ោង។​ ឡាវ​ញែក​ដែល​មាន​ចំណុះ​250mL​ត្រូវ​បាន​ប្រើ​សម្រាប់​ត្រង​យក​ផលបំណិតដែល​ទទួល​បាន។

[bookmark: _Toc297091526][bookmark: _Toc297091587]រូបភាព3.  4: ឧបករណ៍បំណិតដោយចំហាយទឹក
ក្រោយពី​បំណិត​រយៈពេល​4ម៉ោង​មក នៅក្នុង​ឡាយ​ញែក​នឹង​ទទួល​បាន​ផលបំណិត​ដែល​មាន​ផាស​ពីរ​(ទឹក​និង​ប្រេង)។ ដាក់​បញ្ឈរ​ឡាវ​ញែក​ដែល​មាន​ល្បាយ​ទឹក​និង​ប្រេង​រយៈពេល​10នាទី​ហើយបង្ហូរ​ទឹក​ចេញ។ ថ្លឹង​សូដ្យូម​ស៊ុលផាតអានីត (Na2SO4)​ ចំនួន​0.5​g​ ដាក់​ក្នុង​កែវ​បេសែរ​ចំណុះ​50​mL​ ដើម្បី​ដក​យក​ទឹក​ដែល​នៅ​សល់​ចេញពីប្រេងប្រចាក់ដែលទទួលបាន ​(Boutekedjiret et al, 2003)។ បន្ទាប់​មក​បង្ហូរ​ប្រេង​ពី​ឡាវ​ញែក​ចូល​ក្នុង​កែវ​បេស៊ែរ​ដែល​មាន​Na2SO4។ ថ្លឹង​ម៉ាស​ដប​សម្រាប់​​ដាក់​ប្រេង​ និង​បូម​យក​ប្រេង​ពី​ក្នុង​កែវបេស៊ែរ​ដោយ​ប្រើ​មីក្រូ​ពីប៉ែត​បំពង់ឆ្មារ។ ថ្លឹង​ម៉ាស​ដប​និង​​​ប្រេង​ហើយ​កត់ត្រា​ទិន្នន័យ​និង​រក្សា​ទុក​​ក្នុង​ទូរ​ទឹកកក​រហូត​ដល់​ពេល​វិភាគ​(រូបទី3.5)។

(a)                                 (b)	          			(c)

[bookmark: _Toc297091527][bookmark: _Toc297091588]រូបភាព 3.  5: ផលិតផលនិងការរក្សាទុកភាគសំណាក
(a) ប្រេងនិងទឹកនៅក្នុងឡាវញែកដែលទទួលបានពីបំណិត
(b) ប្រេងដែលទទួលបាន
(c) ប្រេងដែលទទួលបានត្រូវបានបិតស្លាកនិងរក្សាទុកក្នុងទូរទឹកកក។
សំគាល់៖ ចំពោះ​បំណិត​ដោយ​ចំហាយ​ទឹក​ស្លឹក​ប្រចាក់​នេះ​ត្រូវបាន​ធ្វើឡើង​ចំពោះ​ភាគ​សំ​ណាក​​ភូមិ​ទាំង​ពីរ​ដោយ​ស្លឹក​ដែល​ត្រួវ​បាន​យក​មក​ពី​ភូមិ​នីមួយៗ​ត្រូវ​បាន​បិត​ចំនួន​បី​លើក​ដូចគ្នា​ហើយ​​​ប្រេង​ដែល​ទទួល​បាន​ត្រូវ​បានទុក​ដាក់​ក្នុង​ដប​និង​សរសេរ​ស្លាក​បិតដោយ​ឡែ​ក​​ៗពី​គ្នា។

​ ​បំណិត​ស្លឹក​ក្រៀម
ដើម្បីឲ្យដឹងច្បាស់ថា បរិមាណប្រេងអាចមានការប្រែប្រួលនៅ​ពេល​ហាលស្លឹក​ឲ្យក្រៀម​ឬ​​ទេ បំ​ណិត​​ប្រេងចេញពីស្លឹកក្រៀមត្រូវបានរៀប​ចំឡើងដូចតទៅ៖​​ ថ្លឹង​ស្លឹក​ប្រចាក់ស្រស់​ដែល​ត្រូវ​បាន​ហាន់​​រួច​​ចំនួន​400​g ​ដាក់​ក្នុង​ថាស​ដែក​ហើយ​យកទៅ​ហាល​ថ្ងៃ(~35oC)​ឲ្យ​ក្រៀម។​ ថ្លឹង​ម៉ាស​ស្លឹក​ក្រៀម​ រួច​ដាក់​ក្នុង​កែវ​បាឡុង​មាន​ខ្នែង​ពីរ​ចំណុះ2L ​និង​រៀបចំ​តំឡើង​ឧបករណ៍​បំណិត​ដោយចំហាយ ទឹក​និង​រៀបចំ​ដំណើរការ​ដូច​ករណីស្លឹកស្រស់​ខាងដើមដែរ។
[bookmark: _Toc297006583]៣.២.២ ការរៀបចំសូលុយស្យុង
ប្រេង​ប្រចាក់​ ប្រេងEucalyptus និងប្រេងTea treeត្រូវបានពង្រាវ​ជាមួយ​អាសេតូន​ឲ្យ​បាន​កំហាប់​ 0.001%v/v​ នៃប្រេងដើម​ សម្រាប់យកទៅវិភាគជាមួយ​ម៉ាស៊ីន ​GCសេរីHP 5890។
[bookmark: _Toc297006584]៣.២.៣ ការវិភាគដោយ GC-FID
សូលុយស្យុងស្តង់ដា
	សូលុយស្យុង​ប្រេង​ Eucalyptus​និង​Tea tree​ ដែល​មាន​កំហាប់​ 0.001%​v/v ចំនួន2​μL ​ត្រូវ​បាន​យក​ទៅ​ចាក់​ក្នុង​អ៊ិនចេកទ័រ(Injector) ​របស់​ម៉ាស៊ីន ​GC សេរីHP 5890​មាន​ដេតិចទ័រ​FID ដែល​ប្រើ​ប្រាស់​ដោយ​កូឡោន​សរសៃឆ្មារ DB-5(30 m x 0.25 mm កំរាស់ផាសនឹង0.25 μm) ​ផាស​ចល័ត​​H2 ហើយ​ត្រូវបាន​រៀបចំ​កម្មវិធី(Molt et al, 1990)​ដូចខាងក្រោមៈ
· សីតុណ្ហភាព​អ៊ិនចេកទ័រ​(injector temperature) 280oC
· សីតុណ្ហភាព​ដេតិចទ័រ​(detector temperature) 350oC
· លំហូរឧស្ម័ន​(flow) 30mL/min
· សីតុណ្ហភាព​ឡ​(oven temperature) 70oC រយៈពេលដើម(initial time) 7min
· សីតុណ្ហភាព​កូឡោន 70 – 120 oC ដែលមាន​កម្រិត​សីតុណ្ហភាព​កើន​(rate ) 3oC/min ពេលបញ្ចប់​(final time) 2min 
· សីតុណ្ហភាព​កូឡោន 200 – 300 oC ​កម្រិត​សីតុណ្ហភាព​កើន​ 10oC/min ពេល​បញ្ចប់​2min 
· ធាតុរំលាយដែលប្រើគឺអាសេតូន
[image: syringe filling]




[bookmark: _Toc297091528][bookmark: _Toc297091589]រូបភាព3.  6: របៀបប្រើម្ជុលសម្រាប់បូមភាគសំណាកចាក់ក្នុងម៉ាស៊ីន GC

ការវិភាគភាគសំណាក​និង​ការកំណត់រកលំងាកស្តង់ដារបស់ម៉ាស៊ីន​ GC
សូលុយស្យុងភាគសំណាក​ប្រេង​ប្រចាក់​ដែល​មាន​កំហាប់ ​0.001%v/v ​ចំនួន2​μL ​ត្រូវ​បាន​យក​ទៅ​​ចាក់​ក្នុង​ម៉ាស៊ីន ​GC ដែលត្រូវបានរៀបចំ​កម្ម​វិធី​ដូច​គ្នាទៅ​នឹង​ករណី​ស្តង់ដា។ ដើម្បី​ដឹង​អំពី​ភាព​ត្រឹមត្រូ​វនៃ​ការ​វិភាគ​របស់​ម៉ាស៊ីន​ភាគសំណាកមួយត្រូវបានយក​មក​ចាក់ចំនួន​10ដង​ដើម្បី​រក​លំ​ងាក​​ស្តង់ដា​នៃ​ការ​វិភាគ។
[bookmark: _Toc297006585]៣.២.៤​ ការវិភាគដោយ GC-MS
- សូលុយស្យុងស្តង់ដា
ក្នុង​ការផ្ទៀងផ្ទាត់​ដែល​កំណត់បាន​ដោយ​ម៉ាស៊ីន GC-FID សូលុយស្យុង​ប្រេងEucalyptus​​និង​ប្រេង​Tea tree​ដែល​មាន​កំហាប់ ​0.001%v/v​ ចំនួន2​μL ដោយ​ប្រើ​ធាតុ​រំលាយ​អាសេតូន​ត្រូវ​បាន​យក​ទៅ​ចាក់​ក្នុង​អ៊ិនចេកទ័រ(Injector)​ ​ម៉ាស៊ីន ​GC សេរីHP 5890​ដែល​មាន​ដេតិចទ័រ​MS 5972​មាន​កូឡោន​សរសៃឆ្មារ DB-5(30 m x 0.25 mm កំរាសផាសនឹង0.25 μm) ​ផាស​ចល័ត​ He ត្រូវបាន​រៀបចំ​និង​កែតម្រូវ​កម្មវិធី​របស់​Molt et al (1990)​ដូចខាងក្រោមៈ
· សីតុណ្ហភាព​អ៊ិនចេកទ័រ​(injector temperature) 280oC
· សីតុណ្ហភាព​ដេតិចទ័រ​(detector temperature) 350oC
· លំហូរឧស្ម័ន​(flow) 30mL/min
· សីតុណ្ហភាព​ឡ​(oven temperature) 70oC រយៈពេលដើម(initial time) 7min
· សីតុណ្ហភាព​កូឡោន 70 – 120 oC ដែលមាន​កម្រិត​សីតុណ្ហភាព​កើន​(rate) 3oC/min ពេលបញ្ចប់​(final time) 2min 
· សីតុណ្ហភាព​កូឡោន 200 – 300 oC ​កម្រិត​សីតុណ្ហភាព​កើន​ 10oC/min ពេល​បញ្ចប់​2min
· ចន្លោះម៉ាស​(mass range) 30-800 ខ.អ
· សំពាធ0.49 bar
· ថាមពលអ៊ីយ៉ុងកម្ម​ 70 eV
· កម្រិតលំហូរឧស្ម័ន​1mL/min
· ការវិភាគដោយប្រើកម្មវិធី​scan mode
· split ratio 1.00:1

- សូលុយស្យុងភាគសំណាក
សូលុយស្យុង​ភាគសំណាក​ប្រេង​ប្រចាក់​កំហាប់ 0.001%v/v ចំនួន2​μLប្រើ​ធាតុ​រំលាយ​អា​សេ​តូន​​​ត្រូវ​បាន​យក​ទៅ​ចាក់​ក្នុង​អ៊ិនចេកទ័រ(Injector)​​ ម៉ាស៊ីន ​GC-MS ​ដោយកំណត់​លក្ខខណ្ឌ​ដូចគ្នា​ទៅ​នឹង​​ស្តង់ដា​ដែរ។​ ពិច​ដែល​ទទួលបាន​ត្រូវ​បានធ្វើការ​វិភាគ​និង​ផ្ទៀងផ្ទាត់​ដោយ​ប្រព័ន្ធ​ទិន្ន​ន័យ​​ដែល​មាន​នៅក្នុង​បណ្ណាល័យ NIST ​របស់​ម៉ាស៊ីន​នេះ(Ramanoelina et al, 2008)​ ។


[bookmark: _Toc297006586]៣.៣ វិធីសាស្ត្រកំណត់សកម្មភាពជីវៈរបស់ប្រេងប្រចាក់
វិធីថាសបន្សាយ ជាវិធីសាមញ្ញមួយដែលត្រូវបានគេប្រើក្នុងការតេសពីឥទ្ធិពលរបស់​សារ​ធាតុ ឬថ្នាំណាមួយទៅលើមីក្រូសារពាង្គកាយពិសេសបាក់តេរី។​ ម្យ៉ាងទៀតវិធីសាស្ត្រមួយនេះមាន​លក្ខណៈ​ងាយស្រួល និងមានប្រសិទ្ធភាពក្នុងការ​កំណត់ពីសកម្មភាព​ជីវៈរបស់សារធាតុផ្សេងៗដូច​ជាក្នុងការសិក្សាពីប្រេងប្រចាក់នេះជាដើម។ ក្នុងនោះក៏មានការទាក់ទង​នឹង​ការ​រៀប​ចំ​ខ្សែ​កោង​លូត​លាស់​របស់បាក់តេរីដើម្បីឲ្យបានដឹងច្បាស់ពីពេលដែលបាក់តេរីលូតលាស់បានល្អនិង​ចំនួន​បាក់​តេ​រី​សម្រាប់យកមក​ធ្វើការពិសោធ។

[bookmark: _Toc297006587]៣.៣.១ ពូជបាក់តេរីដែលយកមកប្រើក្នុងការពិសោធ
ដោយសារចំនួនពូជបាក់តេរីមានកម្រិត ​ហេតុនេះហើយ​ក្នុងការពិសោធ​ទាក់ទងនឹង​សកម្ម ភាព​ជីវៈមាន​បាក់​តេរីចំនួន​បី​ប្រភេទ​ត្រូវបាន​យកមកប្រើ​គឺៈ​
· Escherichia. coli(E.coli) ដែលត្រូវបាន​ដកយក​មកពី​ទឹកអាងនៃសាកលវិទ្យា​ល័យ​ភូមិន្ទភ្នំពេញ
· Micrococcus luteus​ ត្រូវបានទិញពីក្រុមហ៊ុនWorthingtin
· Staphylococcus sp. ​មួយប្រភេទដែល​ត្រូវបាន​ដកយក​មកពី​ស្បែកមនុស្ស

[bookmark: _Toc297006588]៣.៣.២ ខ្សែកោងលូតលាស់របស់បាក់តេរី
 ការរៀបចំចាហួយ​​(agar)

· ថ្លឹង​Nutrient agar pH 6.8​ចំនួន11.5g​ ដាក់ក្នុងដប(500mL) ​រួច​បន្ថែមទឹក​500mL
· ក្រឡុកឲ្យសព្វ​រួច​យកទៅ​ចំហុយ​ក្នុង​ឆ្នាំង​អូតូក្លាវ​សំពាធ​1 kg/cm2​ រយៈពេល​15នាទី
· ចាក់​ចាហួយ​ទៅក្នុង​ប្រអប់​ប៉េទ្រី​ដែលបាន​សម្លាប់មេរោគ​រួច​ឲ្យ​បាន​កំរាស់​ 5 – 10 mm
· ទុក​ចាហួយ​រហូត​ដល់​វា​កក​ហើយ​ត្រលប់​ប្រ​អប់​ប៉េទ្រី​រួច​យកទៅ​ទុក​ក្នុងទូរទឹកកក​រហូត​ដល់​ពេល​ពិសោធន៍

​ ការរៀបចំ Nutrient Brothសម្រាប់បណ្តុះបាក់តេរី

· ថ្លឹង ​Nutrient Broth​ ចំនួន ​4g​ ដាក់ក្នុងដប(500mL) ​រួច​បន្ថែមទឹក​500mL រួចកូរវា​ រហូតដល់ក្រាមរលាយទាំងស្រុង
· រំលែក​សូលុយ​ស្យុង​ខាង​លើដាក់​ក្នុង​កែវ​អ៊ែក​ឡែន​ចំនួន​5​ដែល​កែវ​នីមួយៗ​មាន​សូ​​លុយ​​​ស្យុង100mL
· គ្រប​មាត់កែវ​ទាំងនោះ​ជា​មួយ​ក្រាដាស​អាលុយមីញ៉ូម​រួចយកទៅ​ចំហុយ​ក្នុង​ឆ្នាំង​អូតូក្លាវ​រយៈពេល​15​នាទី (សំពាធ​1 kg/cm2)




 ដំណើរការរៀបចំធ្វើខ្សែកោងលូតលាស់របស់បាក់តេរី
· ឆ្កឹះយក​1​កូឡូនី​របស់​បាក់តេរី​(E.coli)​ ដាក់ក្នុងNutrient Brothចំនួន​100 mL​រួច​ទុក​វា​មួយយប់​នៅលើម៉ាស៊ីនអង្រួន
· នៅថ្ងៃបន្ទាប់​បូមយក​សូលុយស្យុង​ដែលបាន​បានបណ្តុះបាក់តេរីខាងលើ​ចំនួន​ 1mL​ដាក់​​ក្នុង ​Nutrient Broth ​ចំនួន​100 mL​ក្រលែងបន្តិច
· បូមយក​2mLនៃ​សូលុយស្យុងខាង​ដើមទៅ​វាស់សំរូប​ដោយម៉ាស៊ីនស្ប៉ិច ​UV-visible​នៅ​ជំហានរលក​ 570 nm ​​(Poscott, Haley & Klein, 2005)
· បូមយក​10μL នៃ​សូលុយស្យុងខាង​ដើម​ទៅ​ពង្រាវ​ជាសេរី​ឲ្យ​បាន​ប្រភាគ​បី​គឺ​​​10-2 10-4​និង10-6ពីសូលុយស្យុងខាងដើមដាក់ក្នុងបំពង់សាកបីផ្សេងគ្នា
· បូមយក​10μL នៃ​ពី​ប្រភាគ10-6 ទៅ​បណ្តក់​លើផ្ទៃ​ចាហួយ​រួច​វាស​ឲ្យពេញ​ផ្ទៃ​ចាហួយ​
· ត្រលប់ចាន​ចាហួយ​រួច​ដាក់ក្នុង​ទូរបន្ទុំ​(incubator)​ សីតុណ្ហភាព​35oC​រយៈពេញ​មួយ​យប់
· សូលុយស្យុង​ដែល​បាន​វាស់​សំរូប​រួចត្រូវបានយក​ទៅ​ដាក់​លើ​ម៉ាស៊ីន​អង្រួន​
· រយៈពេល​មួយ​ម៉ោង​ម្តង​សុលុយស្យុង​ខាងដើម​នេះ​ត្រូវ​បាន​វាស់​សំរូប​និង​ដាក់​បណ្តុះ​ដូច​លំនាំ​ខាង​ដើម​
· នៅ​ថ្ងៃ​បន្ទាប់​យក​ចាន​ចាហួយ​ចេញពី​ទូរបន្ទុំ​និង​រាប់ចំនួន​កូឡូ​នី​ដែល​មានក្នុង​ចាន​នីមួយៗ។

សំគាល់ៈ ចំពោះដំណើរការរៀបចំខ្សែកោងលូតលាស់របស់បាក់តេរី Micrococcus luteus​ និងStaphylococcus​ sp. ត្រូវបានរៀបចំតាមលំនាំបាក់តេរី​ E.coli។

[bookmark: _Toc297006589]៣.៣.៣ វិធីថាសបន្សាយ
	ចំពោះ​ដំណើរ​ការនៃការពិសោធ​នេះ​ត្រូវបាន​យក​តាម​និង​កែ​សម្រួល​តាម​វិធី​សាស្ត្រ​ដែល​បាន​ធ្វើដោយCDC(1999):
· ដំបូង​ត្រូវ​រៀបចំ​មជ្ឈដ្ឋាន​(ចាហួយ)​របស់​បាក់តេរី​និង​ពាស​លើ​ផ្ទៃចាហួយ​ដោយ​បាក់​តេរី​
· បន្ទាប់​មក​កាត់​ក្រដាស​ច្រោះ​ជារាង​ថាស​តូចៗដែលមានអង្កត់ផ្ចិត ​0.5mm
· យក​ខ្មៅដៃ​សរសេរ​អក្សរ​ T សម្រាប់​ប្រេង​Tea tree អក្សរ​ P សម្រាប់​ប្រេង​ប្រចាក់​អក្សរ ​E សម្រាប់​ប្រេង​Eucalyptus និងអក្សរ V សម្រាប់​ប្រេង​បន្លែ​ នៅលើថាសក្រដាសដែលបាន​កាត់ខាងដើម​រួចដាក់​ក្នុង​កែវ​បេស៊ែរ​មួយ​គ្រប​ដោយ​ក្រដាស​អាលុយមីញ៉ូម​ឲ្យ​ជិត​ហើយ​ដាក់​ក្នុង​ឡ​កម្តៅ​សីតុណ្ហភាព 150 oC រយៈពេល​15​នាទីដើម្បី​សំលាប់​មេរោគ
· ដាក់ត្រាំថាសក្រដាសច្រោះក្នុងប្រេង(10μL) ចំនួន5នាទី
· ចាប់ថាសក្រដាសច្រោះដែលមានប្រេងទាំងនោះដាក់លើផ្ទៃចាហួយ
· ទុក​រយៈពេល​10នាទី​ហើយ​ផ្កាប់​ចាន​ចាហួយ​នោះ​ដាក់ចូល​ទៅក្នុង​ទូរបន្ទុំ​ដោយ​កំណត់​សីតុណ្ហភាព​35oC
· ទុក​រយៈពេល​មួយយប់​ឲ្យបាក់​តេរីលូតលាស់​
· វាស់​អង្កត់ផ្ចិតនៃ​តំបន់ថ្លា​ដែល​ត្រូវ​បាន​រារាំង​(zone of inhibition)​ដែល​មាន​នៅ​លើចាហួយ​និង​ធ្វើការ​ប្រៀប​ធៀប​ពីអង្កត់ផ្ចិចរបស់ផ្ទៃថ្លានៃប​ប្រេង​ទាំង4ប្រភេទ​។ ប្រសិទ្ធភាព​របស់​សារ​ធាតុ​នីមួយៗត្រូវបានគេកត់សំគាល់ទៅតាមអង្កត់ផ្ចិត​របស់​តំបន់​រារាំង។


















[bookmark: _Toc297006590]ជំពូក ៤		
[bookmark: _Toc297006591]លទ្ធផលនៃការពិសោធ
[bookmark: _Toc297006592]៤.១ លទ្ធផលនៃបំណិតប្រេងប្រចាក់
	-​ បំណិតស្លឹកប្រចាក់ស្រស់
	ស្លឹក​ប្រចាក់​(ស្លឹកស្រស់)​នៃ​ភូមិ​ថ្លុកព្រីងនិងភូមិ​មនោរម្យ​ត្រូវ​បាន​បិត​ដោយ​ចំហាយ​ទឹក​ចំនួន​3​ដង​ដើម្បីធ្វើការផ្ទៀងផ្ទាត់រកម៉ាស​និងមាឌប្រេងដែលទទួលបាន​ជាមធ្យម(តារាង4.1)។
	
[bookmark: _Toc295379816][bookmark: _Toc295670326]តារាង 4. 1: ទិន្នផលប្រេងប្រចាក់ដែលបិតបានពីស្លឹកស្រស់របស់ភូមិថ្លុកព្រីង និង​ភូមិមនោរម្យ
	តំបន់
	ទំងន់
ស្លឹកស្រស់
	ចន្លោះ
ម៉ាសប្រេង
(g)
	ចន្លោះ
មាឌប្រេង
(mL)
	ម៉ាសប្រេង
មធ្យម
(g)
	មាឌប្រេង
មធ្យម
(mL)
	ទិន្នផល
ប្រេង
(%w/w)

	ភូមិថ្លុកព្រីង
	400 g
	4.29​ - 4.91
	5.50 - 6.35
	4.55
	5.90
	1.14

	ភូមិមនោរម្យ
	400 g
	4.34 - 4.71
	5.60 - 6.00
	4.54
	5.80
	1.14


	
	ម៉ាស​និងមាឌប្រេងប្រចាក់មធ្យមដែលទទួលបាន​ត្រូវបានគណនាតាមរូបមន្តៈ
· ម៉ាស​ប្រេងប្រចាក់មធ្យម		

	ប្រេងដែលទទួលបានពីការបិតដោយចំហាយ​ ត្រូវ​បានថ្លឹងម៉ាស​និងវាស់មាឌ​ដើម្បីគណនា​រកទិ្ននផល​ជាម៉ាស់របស់ប្រេងធៀបនិងម៉ាស់ស្លឹកស្រស់(Boutkedjiret et al, 2003)។ ទិន្នផលជា​ម៉ាសរបស់ប្រេងប្រ​ចាក់​ត្រូវ​បានគណនាតាមរូបមន្តដូចខាងក្រោម។

	Rd(%) = ​ x 100

	Rd(%)​:ទិ្ននផល​ជាម៉ាស់
	ម៉ាស់ប្រេង
	): ម៉ាស់ស្លឹកស្រស់

	-​ បំណិតស្លឹកប្រចាក់ក្រៀម
	ការបិតដោយចំហាយ​​ចំពោះស្លឹកប្រចាក់ក្រៀម ត្រូវ​បានរៀបចំឡើង​ដើម្បីប្រៀបធៀប​ពី​ទិន្ន​ផល​​ប្រេងដែលទទួលបានពីបំណិតស្លឹកក្រៀមនិងស្លឹកស្រស់។​ ម្យ៉ាងទៀតដើម្បីធ្វើការ​ពិ​សោធ​​ថាតើ ប្រេងនៅក្នុងស្លឹកប្រចាក់នេះអាចនឹងត្រូវបាត់​បង់នៅពេលស្លឹកស្រស់ត្រូវបានហាលថ្ងៃដែរឬទេ នោះ ​ការ​​ពិសោធនេះត្រូវបានរៀបចំនិងទទួលបានលទ្ធផលដូចតារាង 4.2។
[bookmark: _Toc295379819][bookmark: _Toc295670327]តារាង 4. 2:ការប្រៀបធៀបទិន្នផលប្រេងប្រចាក់ដែលបិតស្លឹកស្រស់និងក្រៀម(ភូមិថ្លុកព្រីង)
	តំបន់
	ទំងន់
ស្លឹកស្រស់
	ចន្លោះ
ម៉ាសប្រេង
(g)
	ចន្លោះ
មាឌប្រេង
(mL)
	ម៉ាសប្រេង
មធ្យម
(g)
	មាឌប្រេង
មធ្យម
(mL)
	ទិន្នផល
ប្រេង
(%w/w)

	ស្លឹកស្រស់
	400 g
	4.29​ - 4.91
	5.50 - 6.35
	4.55
	5.90
	1.14

	ស្លឹក្រៀម
	400g
	4.54 - 4.58
	5.80 - 6.00
	4.56
	5.90
	1.14



[bookmark: _Toc297006593]៤.២​ លទ្ធផលនៃការវិភាគ GC-FID
[bookmark: _Toc297006594]៤.២.១ សូលុយស្យុងស្តង់ដា
តាមការវិភាគដោយម៉ាស៊ីន GC-FIDសូលុយស្យុងស្តង់ដាប្រេងEucalyptus​មាន​ពិច​គោល​​មួយ​ដែលលេចចេញនៅចន្លោះនាទី 7.2-7.5 និងមានពិចសំខាន់ៗចំនួន6 ទៀត (រូបភាព4.1)។​

[bookmark: _Toc297091608]រូបភាព4.  1: ក្រូម៉ាតូក្រាមរបស់ប្រេង Eucalyptus
ចំពោះសូលុយស្យុងស្តង់ប្រេងTea tree វិញមានពិចគោលដែលេចចេញនៅចន្លោះនាទី 14.4-14.5  និងមានពិចសំខាន់ៗចំនួន​ 14ផ្សេងទៀត(ដូចមាននៅក្នុងរូបភាព4.2)។

[bookmark: _Toc297091609]រូបភាព4.  2: ក្រូម៉ាតូក្រាមរបស់ប្រេង Tea tree
[bookmark: _Toc297006595]៤.២.២ សូលុយស្យុងភាគសំណាក
	ចំពោះសូលុយស្យុងភាគសំណាកប្រចាក់​ក្រោយពីការវិភាគដោយម៉ាស៊ីន GC-FID បាន​បង្ហាញពិចសំខាន់ៗមានចំនួន18ដែលពិចគោលលេចចេញនៅចន្លោះនាទី​ 7.2-7.5 ​ដូច​ទៅ​នឹង​ពិច​គោល​របស់ប្រេង​Eucalyptus និងមានពិចខ្ពស់មួយទៀតនៅ​ទី 14.9 -15.0 ដែលត្រូវ​បាន​កត់​សំគាល់​(រូបភាព4.3)។

[bookmark: _Toc297091610]រូបភាព4.  3:ក្រូម៉ាតូក្រាមរបស់ប្រេងប្រចាក់បានពីបំណិតក្នុងទីពិសោធន៍
ចំពោះសូលុយស្យុងភាគសំណាកប្រចាក់ដែលប្រមូលពីប្រជាជន ​ក្រោយពីការវិភាគ​ដោយ​ម៉ា​ស៊ីន​ GC-FID មានពិចលេចចេញដូចគ្នាទៅនឹងប្រេងដែលបិតនៅក្នុងទី​ពិសោធ​ន៍​(រូបភាព4.4)​ដែរ។

[bookmark: _Toc297091611]រូបភាព4.  4: ក្រូម៉ាតូក្រាមរបស់ប្រេងប្រចាក់បានភាគសំណាកទាំង​ 20
តាមការដាក់ឲ្យត្រួតគ្នានៃក្រូម៉ាតូក្រាមរបស់ប្រេងEucalyptus ប្រេង Tea tree និង​ប្រេង​ប្រ​ចាក់​បានបង្ហាញថា ពិច​គោលរបស់ប្រេង​Eucalyptus​ ត្រួត​ទៅនឹងពិចគោល​របស់ប្រេងប្រចាក់​នៅ​នាទី​7.2 -7.5 ហើយ​​​ពិចគោល​របស់ប្រេងរបស់ប្រេង​Tea tree ត្រួតនឹង​ពិចរបស់ប្រចាក់​នៅ​នាទី​​​​ 14.9 – 15.0 និង​មានពិចមួយចំនួនទៀត។

[bookmark: _Toc297006596]៤.៣ លទ្ធផលនៃការវិភាគGC-MS​
[bookmark: _Toc297006597]៤.៣.១ សូលុយស្យុងស្តង់ដា
ការវិភាគប្រេងទាំងបីខាងលើនេះដោយម៉ាស៊ីន GC-MS បានរៀបចំកម្មវិធីដូចគ្នាទៅនឹងការ​វិ​ភាគ​​​ដោយម៉ាស៊ីន GC-FID ដែរប៉ុន្តែរយៈពេលចេញពិចមានការល្អៀងគ្នាបន្តិចបន្តួច។ ​តាម​រយៈ​ការ​វិ​ភាគ​ដោយម៉ាស៊ីន GC-MS បានបង្ហាញលទ្ធផលថា ​ពិចគោលរបស់ប្រេង​ Eucalyptus​ គឺជា​សារ​ធាតុ Eucalyptol ឬ​ 1,8-cineol និងពិចគោលរបស់ប្រេងTea tree​ គឺ​ជា​សារធាតុ​Terpinen-4-ol ដូច​មាន​បង្ហាញក្នុងរូបទី​4.5និង4.6ដោយផ្អែកទៅលើបណ្ណាល័យ NIST ដែល​បណ្ណាល័យ​ដែល​ត្រូវ​មាន​នៅ​ក្នុង​កម្មវិធី​កុំព្យូរ​ទ័រ​ស្រាប់(រូបភាព4.5)។

[bookmark: _Toc297091612]រូបភាព4.  5: ក្រូម៉ាតូក្រាមរបស់ប្រេង​​ Eucalyptus វិភាគដោយGC-MS

[bookmark: _Toc297091613]រូបភាព 4.  6: ម៉ាសស្ប៉ិចរបស់សមាសធាតុ 1,8-cineol

[bookmark: _Toc297091614]រូបភាព 4.  7: ក្រូម៉ាតូក្រាមរបស់ប្រេងTea treeវិភាគដោយGC-MS

[bookmark: _Toc297091615][bookmark: _Toc297006598]រូបភាព 4.  8: ម៉ាសស្ប៉ិចរបស់សមាសធាតុ Terpinen-4-ol
៤.៣.២ សូលុយស្យុងភាគសំណាក
តាមការប្រើប្រាស់បណ្ណាល័យ ​NIST ដែលមាននៅក្នុងម៉ាស៊ីន​ GC-MS បានបង្ហាញ​ថា​ពិច​គោល​របស់ប្រេងប្រចាក់ គឺជាសារធាតុ 1,8-cineol ដូចគ្នា​ទៅនឹង​ប្រេង​Eucalyptus​ និង​មាន​ពិច​សំខាន់ៗ​ចំ​នួន17​​​ទៀត(រូបទី​4.10) ។ រីឯពិចដ៏ទៃទៀតត្រូវបាន​កត់សំគាល់​ (រូបទី​4.9) ដោយ​ពឹង​ផ្អែក​ទៅ​​លើ​​​បណ្ណា​ល័យ NIST ដែល​មាននៅក្នុងកុំព្យូទ័រនិងភាគរយផ្ទៃពិច​របស់​សមាស​ធាតុ​ទាំង​នោះ​ដែល​​មាន​(តារាង4.3)​។​

[bookmark: _Toc295662369]

[bookmark: _Toc297091616]រូបភាព 4.  9: ក្រូម៉ាតូក្រាមរបស់ប្រេងប្រចាក់វិភាគដោយ GC-MS

[bookmark: _Toc297091617]រូបភាព 4.  10: ពិចដែលត្រួតស៊ីគ្នារវាងប្រេងប្រចាក់និងប្រេងEucalyptus

ចំពោះការវិភាគប្រេងប្រចាក់ដោយម៉ា​ស៊ីន GC-FID និងGC-MS ដែលបាន​ពីតំបន់​ទាំង​ពីរ​នេះ​ត្រូវ​បាន​បង្ហាញ​ជាភាគរយរបស់​សមាស​ធាតុផ្សំនីមួយៗ។​ ចំពោះការសិក្សានេះ​ ការ​គណ​នា​​CHITESTមានសារៈសំខាន់ណាស់ពី​ព្រោះ​ CHITESTនេះជាវិធីសាស្រ្តមួយក្នុងការប្រៀបធៀប   ត​​ម្លៃសមាស​ធាតុ​ផ្សំ​​នៅក្នុងប្រេងប្រចាក់​ដែលមានប្រភពពីរផ្សេងគ្នាបែបនេះ។ ចម្លើយដែលទទួល​បាន​​គឺជាតម្លៃប្រូបាបពី 0 ទៅ 1ដែលមានន័យថាទិ្ននន័យទាំងពីរគឺដូចគ្នាហើយថយចុះដល់ 0 ​ដែល​មាន​ន័យ​ថា​ខុស​គ្នា​ទាំង​ស្រុង (Fraenkel & Wallen, 1993)។ យោងទៅតាមលទ្ធផល​ភាគរយ​ជា​មធ្យម​​របស់​ភូមិទាំងពីរ​បាន​​បង្ហាញ​ថា ​​ភាគ​សំណាកប្រេងប្រចាក់របស់ភូមិអូតាមោរ​ និងភូមិថ្លុកព្រីង​មិន​មាន​​លក្ខណៈ​ខុស​​គ្នាជា​ក់​លាក់​​​នោះទេ​(ទាំង​ប្រេង​បំណិតតាមភូមិនិង​បំ​ណិត​ក្នុង​ទី​ពិ​សោធន៍)​​តាម​​​ការ​គណ​នា​CHITEST​(χ2)។
បំណិតក្នុងទីពិសោធន៍រវាងភូមិអូតាមោរនិងថ្លុកព្រីង:χ2 = 1 
បំណិតតាមភូមិរវាងភូមិអូតាមោរនិងថ្លុកព្រីង	:χ2 = 0.99

[bookmark: _Toc295379821][bookmark: _Toc295670328]​តារាង 4. 3: ការប្រៀបធៀបភាគរយនៃសមាសធាតុផ្សំរបស់ប្រេងប្រចាក់បានពីបំណិតក្នុងទីពិសោធន៍​និង​បណិតតាមភូមិ
	ល.រ
	សមាសធាតុ
	បំណិតក្នុងទីពិសោធន៍
	បំណិតតាមភូមិ

	
	
	ភូមិអូតាមោរ
(%)
	ភូមិថ្លុកព្រីង(%)
	ភូមិអូតាមោរ
(%)
	ភូមិថ្លុកព្រីង(%)

	1
	α-Pinene
	1.92
	1.88
	1.65
	1.64

	2
	Sabinene
	1.75
	1.71
	1.26
	1.29

	3
	β-Pinene
	2.38
	2.29
	1.78
	1.84

	4
	β-Myrcene
	0.35
	0.43
	0.47
	0.43

	5
	Limonene
	2.93
	3.05
	1.90
	2.58

	6
	1,8-Cineol
	70.92
	71.19
	60.23
	62.63

	7
	Isoterpinollene
	1.05
	1.05
	1.51
	1.03

	8
	α-Terpinene
	2.64
	2.73
	3.87
	3.23

	9
	Terpinolene
	0.82
	0.83
	0.94
	1.01

	10
	Terpinene-4-ol
	0.75
	0.75
	2.38
	2.26

	11
	α-Terpineol
	10.44
	10.31
	11.52
	11.60

	12
	β-Farnesene
	0.50
	0.50
	1.56
	1.43

	13
	α-Caryophellene
	0.40
	0.42
	1.30
	1.25

	14
	Muurolene
	0.44
	0.44
	1.47
	1.43

	15
	Gurjunene
	0.74
	0.67
	1.45
	1.06

	16
	α-Elemene
	0.40
	0.37
	0.53
	0.47

	17
	Guaiol
	0.61
	0.54
	0.73
	0.65

	18
	β-Eudesmol
	0.70
	0.62
	0.82
	0.72


​*តម្លៃ​​CHITESTរវាងប្រេងដែលបិតក្នុងទីពិសោធន៍និងតាមភូមិរបស់ភូមិអូតាមោរ  χ2 = 0.87
*តម្លៃ​​CHITESTរវាងប្រេងដែលបិតក្នុងទីពិសោធន៍និងតាមភូមិរបស់ភូមិថ្លុកព្រីង   χ2 = 0.98
	
លំងាកស្តង់ដាចំពោះម៉ាស៊ីន GC-FID ក្នុងករណីនេះត្រូវបានគណនារកចំពោះភាគរយ​របស់​សមាសធាតុផ្សំ ដោយសារតែការ​ស្រាវជ្រាវនេះផ្តោត​ទៅលើការ​រកសមាសធាតុ​ដែលមាន​និង​ភាគ​រយ​របស់វា។​ ដូចនេះហើយទើបមានការសម្រេចរកលំងាកស្តង់ដារបស់ភាគរយដែលមានតម្លៃ​ជា​មធ្យម​គឺ SD = 0.04
	ដូចនេះ ចំពោះរាល់តម្លៃលេខដែលមានក្នុងតារាងដែលបង្ហាញពីភាគរយរបស់សមាសធាតុ​ផ្សំ​នីមួយៗគឺអាចមានតម្លៃល្អៀង​ 0.04%។
ចំពោះការវិភាគប្រេងប្រចាក់ដោយម៉ា​ស៊ីន GC-MS គឺបានបង្ហាញពីឈ្មោះរបស់សមាស​ធាតុផ្សំសំខាន់ៗដែលមានតាមលំដាប់នៃការចេញពិចដូចគ្នាទៅនិងការវិភាគដោយ​ម៉ា​ស៊ីន GC-FID​ដែរ​។​ ភាគរយនៃសមាសធាតុផ្សំរបស់ប្រេងដែលបានពីតំបន់ទាំងពីរ​ត្រូវបាន​បូក​បញ្ចូល​គ្នា​និង​ទាញ​រក​មធ្យមក្នុងការប្រៀបធៀបជាមួយប្រេង Eucalyptus និងប្រេងTea tree(ដូចក្នុងតារាទី​4.5)ដែល​ក្នុង​នោះប្រេងប្រចាក់មានសមាសធាតុផ្សំសំខាន់ៗចំនួន 18 ​​ប្រេង Eucalyptus មានសមាសធាតុ​ផ្សំ​សំខាន់ៗ​ចំនួន7 និងប្រេង Tea tree មានសមាសធាតុផ្សំចំនួន15។

[bookmark: _Toc295379823][bookmark: _Toc295670329]តារាង4. 4: 	ការប្រៀបធៀបភាគរយនៃសមាសធាតុផ្សំនីមួយៗដែលមាននៅក្នុងប្រេងប្រចាក់ ប្រេង​​​​​Eucalyptus និងប្រេងTea Tree
	ល.រ
	សមាសធាតុ
	ប្រេងប្រចាក់
(%ជាមធ្យមនៃតំបន់ទាំង2)
	ប្រេង
Eucalyptus(%)
	ប្រេង
Tea Tree(%)

	1
	α-Pinene
	1.90
	2.71
	0.66

	2
	Sabinene
	1.73
	0.54​​ 
	2.37

	3
	β-Pinene
	2.34
	0.73 
	0.94

	4
	β-Myrcene
	0.39
	0.98
	0.86

	5
	α-Phellandrene
	-
	-
	0.51

	6
	α-Terpinene
	-
	-
	9.48

	7
	m-Cymene
	-
	-
	2.16

	8
	Limonene
	2.99
	2.53
	1.14

	9
	1,8-Cineol
	71.06
	89.25 
	3.26

	10
	Isoterpinollene
	1.05
	3.33
	20.62

	11
	Terpinolene
	0.83
	-
	-

	12
	Terpinene-4-ol
	0.75
	-
	42.50

	13
	α-Terpineol
	10.38
	-
	3.07

	14
	β-Farnesene
	0.50
	-
	-

	15
	α-Terpinene
	2.69
	-
	3.65

	16
	α-Caryophellene
	0.41
	-
	-

	17
	Muurolene
	0.44
	-
	-

	18
	Gurjunene
	0.71
	-
	-

	19
	α-Elemene
	0.39
	-
	-

	20
	Santolinatriene
	-
	-
	1.75

	21
	Guaiol
	0.58
	-
	-

	22
	Cadinene
	-
	-
	1.65

	23
	β-Eudesmol
	0.66
	-
	-




៤.៤ លទ្ធផលនៃការកំណត់សកម្មភាពជីវៈរបស់ប្រេងប្រចាក់
[bookmark: _Toc297006599]៤.៤.១ ខ្សែកោងលូតលាស់របស់បាក់តេរី
ជាធម្មតាបាក់តេរីមានពេលវេលាវាសម្រាប់លូតលាស់និងងាប់ទៅវិញ​ ដែល​វាជាការ​ចាំ​បាច់​មួយ​​​ក្នុងការធ្វើខ្សែកោងលូតលាស់​របស់​បាក់តេរី​ដែល​ត្រូវ​យក​មក​ពិសោធន៍។ ការរៀបចំធ្វើ​ខ្សែ​កោង​នៃ​ការលូតលាស់នៃបាក់តេរី E.coli​, Micrococcus​ lutueus និងStaphylococcus sp.មាន​លទ្ធ​ផល​បង្ហាញនៅចន្លោះម៉ោងទី​ 3-4 បាក់តេរីកំពុងតែលូតលាស់ខ្លាំង​(តារាងទី4.5)។

[bookmark: _Toc295379824][bookmark: _Toc295670330]តារាង 4. 5:ចំនួនបាក់តេរីដែលលូតលាស់តាមម៉ោងនិងសំរូបនៅ 570nm
	
ម៉ោង
	E.coli
	Micrococcus​ luteus
	Staphylococcus sp.

	
	A (10-3)
	ចំនួនបាក់តេរី(106)
	A( 10-3)
	ចំនួនបាក់តេរី
	A(10-3)
	ចំនួនបាក់តេរី

	0
	94
	2
	24
	3
	62
	1

	1
	121
	57
	64
	8
	224
	14

	2
	465
	124
	155
	63
	355
	46

	3
	1165
	181
	290
	177
	935
	182

	4
	1586
	426
	1254
	453
	1259
	392




 (
ម៉ោង
) (
ចំនួនបាក់តេរី/សំរូប
នៅ
570nm(10
-3
)
) (
ខ្សែកោងសំរូប
) (
ចំនួនបាក់តេរី
)
[bookmark: _Toc295671471]ក្រាប 4. 6:ខ្សែកោងនៃការលូតលាស់នៃបាក់តេរី E.coli
 (
ចំនួនបាក់តេរី/សំរូប
នៅ
570nm(10
-3
)
) (
ចំនួនបាក់តេរី
) (
ខ្សែកោងសំរូប
)
[bookmark: _Toc295671472]ក្រាប4. 7: ខ្សែកោងនៃការលូតលាស់នៃបាក់តេរី Micrococcus luteus

 (
ចំនួនបាក់តេរី/សំរូប
នៅ
570nm(10
-3
)
) (
ចំនួនបាក់តេរី
) (
ខ្សែកោងសំរូប
)
[bookmark: _Toc295671473]ក្រាប4. 8: ខ្សែកោងនៃការលូតលាស់នៃបាក់តេរី Staphylococcus sp.

[bookmark: _Toc297006600]៤.៤.២វិធីសាស្ត្រថាសបន្សាយ
វិធីសាស្ត្រថាសបន្សាយ ជាវិធីសាមញ្ញមួយដែលត្រូវបានគេប្រើក្នុងការតេស្តពីឥទ្ធិពលរបស់​សារ​ធាតុ ឬថ្នាំណាមួយទៅលើមីក្រូសារពាង្គកាយពិសេសបាក់តេរីដូចដែលបានអះអាងខាងដើម។  ក្នុង​ការ​ពិសោធ​​នេះ បាក់តេរី​នី​មួយៗត្រូវបានធ្វើតេស្តចំនួនបីដងដើម្បីផ្ទៀងផ្ទាត់ចំលើយ​ និង​គណនា​រកម​ធ្យម​នៃតំបន់រារាំង ឬតំបន់ប្រឆាំងនឹងបាក់តេរី។ ​រាល់ការវាស់តំ​បន់រារាំងគឺត្រូវបានវាស់​អង្កត​ផ្ចិត​គិតជាមីលីម៉ែត្រ(mm)។

[bookmark: _Toc295379826][bookmark: _Toc295670331]តារាង4. 9:តំបន់រារាំងដែលមានឥទ្ធិពលលើបាក់តេរីគិតជាមធ្យម
	
ប្រេង
	តំបន់រារាំងដែលមានឥទ្ធិពលលើបាក់តេរី (mm)

	
	Escherichia coli
	Micrococcus luteus
	Staphylicoccus sp.

	ប្រចាក់
	12.0
	19.3
	14.0

	Tea tree
	19.3
	24.0
	14.0

	Euacalyptus
	9.0
	13.3
	9.0

	ប្រេងឆា
	0.0
	0.0
	0.0



ក្រោយពីទុកនៅក្នុងទូរបណ្តុះរយៈពេលពេញមួយយប់ នៅលើផ្ទៃចាហួយមានភាពស្រ​អា​ប់​ដែលពេញទៅដោយបាក់តេរីដុះលូតលាស់។ ​ប៉ុន្តែដោយ​ឡែក​នៅ​ជុំវិញ​ក្រដាស​ច្រោះដែល​​មាន​ប្រេង​ទាំងបី​ប្រភេទនោះមានសភាពថ្លា ដែលមានន័យថាជាតំបន់រារាំង ឬសំលាប់បាក់​តេ​​រី​(រូបទី 4.11)។​ 
[image: ]






				​    	(a)

	   (b)      		(c)                                            (d)
[bookmark: _Toc297091618]រូបភាព4.  11:លទ្ធផលនៃការតេស្តថាសបន្សាយ:
(a)ចានចាហួយដែលបាក់តេរីមិន​ទាន់លូតលាស់
(b)ចានចាហួយបាក់តេរី​ E.coli
(c)ចានចាហួយបាក់តេរី Micrococcus luteus
(d)ចានចាហួយបាក់តេរី  Staphylococcus sp.
[bookmark: _Toc297006601]ជំពូក ៥		
[bookmark: _Toc297006602]ការពិភាក្សានិងការសន្និដ្ឋាន
[bookmark: _Toc297006603]៥.១ លទ្ធផលនៃបំណិតប្រេងប្រចាក់
	ប្រេង​ប្រចាក់ដែលទទួលបានពីបំណិតដោយចំហាយទឹក គឺ​មានលក្ខណៈថ្លានិងមានក្លិនប្រ​ហើរ​។​ ទិន្នផលប្រេងប្រចាក់ជាម៉ាសដែលទទួលបានពីបំណិតដោយចំហាយទឹកនៃតំបន់ទាំងពីរជា​មធ្យម​គឺ ​1.14%w/w ​នៃស្លឹកស្រស់។ ម្យ៉ាងទៀត ប្រេងដែលទទួល​បានពីបំណិត​ស្លឹកស្រស់និងស្លឹក​ក្រៀម​​មាន​​​បរិមាណ​ប្រហាក់ប្រហែលគ្នា​ ដែលអាចទាញការសន្និដ្ឋានបានថា បរិមាណប្រេង​​ប្រចាក់​​មិនបាត់បង់​​ទេ​ទោះ​បីជាស្លឹកប្រចាក់ត្រូវបានហាលថ្ងៃ​​(កំដៅប្រហែល35oC)ក៏ដោយ។ ចំពោះ​ទិន្ន​ផល​​ប្រេង​ប្រ​ចាក់​​ដែល​បិតបាននេះស្ថិតនៅ​ក្នុងកម្រិតមធ្យម បើប្រៀបធៀបទៅនឹងការសិក្សាកន្លងមក។ ជាក់​​ស្តែង​​​ការ​​ពិ​សោធ​របស់ Aboutabl et al. (1991)ទិន្នផលប្រេង Melaleuca quinqenervia ជា​ម៉ាស​ដែល​ទទួលបានគឺ​ 2 - 2.5% ហើយ​ក្រោយ​មក Farag et al. (2004​)បាន​រៀប​ចំ​បំណិត​ប្រេង​សារ​វន្ត​ Melaleuca leucadendron ដែលទទួលបានទិន្នផល 1.20-1.58%។ ម្យ៉ាងទៀត ទិន្នផល​ប្រេង​ដែល​​​បាន​ពី​បំណិត​ដោយចំហាយ​ទឹកពីស្លឹក Melaleuca quinqenervia នៅកោះ New Caledonia ជាមធ្យមគឺ​ 0.7% (Trilles et al. (2006) ហើយ​ដោយឡែកនៅឆ្នាំ 2007 លោក Silva et al. បាន​ធ្វើ​ការ​ពិ​សោធនិង​ទទួលបាន​ទិន្នផល​ផ្សេងៗ​ពី​បំណិត​ប្រេងសារ​វន្ត​នៃ​អម្បូរ​ Melaleuca​មួយចំនួន​ដូច​ជា Melaleuca armilaris (3.9%), Melaleuca alternifola (4.0%) និងMelaleuca leucadendron (1.5%)។ ដូចនេះទិន្នផល​ប្រេង​និងអាច​ប្រែ​ប្រួល​ទៅតាម​តំបន់​ផ្សេងៗ​គ្នា។

[bookmark: _Toc297006604]៥.២​ លទ្ធផលកនៃការវិភាគដោយម៉ាស៊ីន GC-FIDនិងGC-MS
តាមការវិភាគដោយម៉ាស៊ីន GC-FID បានបង្ហាញថាប្រេងប្រចាក់​ដែលបិតបានពី​ភូមិទាំង​ពីរ​​មាន​ពិចនៃសមាសធាតុផ្សំសំខាន់ចំនួន​18 ដូចគ្នា​ខណៈពេលដែលប្រេង ​Eucalyptus​​​​ ដែល​មាន​ពិច​សំ​ខាន់ៗ​​ចំនួន7​​ និងប្រេង Tea tree បានពិចសំខានៗចំនួន15។​ ក្រៅពីបានដាក់ក្រូម៉ាតូក្រាម​ឲ្យ​ត្រួត​គ្នា​បង្ហាញថា ​​សមាសធាតុផ្សំចម្បង​របស់ប្រេងប្រចាក់នេះ​ដូច​គ្នា​ទៅ​នឹងសមាសធាតុផ្សំចម្បងនៃ​​ប្រេង​​​Eucalyptus​​​​ ដែលមានពិចលេចចេញនៅនាទី​ 7.2 - 7.5 និង​ពិចមួយចំនួន​ទៀត​ដូច​គ្នា​​ទៅ​នឹងប្រេង​Eucalyptusផង​ និងប្រេង Tea treeផង។ ដោយ​ឡែកតាម​ការ​វិភាគ​ដោយម៉ាស៊ីន ​GC-MSបាន​បង្ហាញ​ពីឈ្មោះរបស់ពិចនៃ​សមាសធាតុផ្សំ​សំខាន់​ដ៏ទៃទៀត​​ តាមរយៈការ​ចង្អុលបង្ហាញ​ពី​បណ្ណាល័យ​ NIST ដែល​មាននោះក្នុងកម្មវិធីរបស់កុំព្យូរទ័រនៃម៉ាស៊ីន GC-MS នេះ។ សមាស​​ធាតុផ្សុំ​ចម្បងរបស់​ប្រេង​ប្រចាក់​​​គឺ​​1,8-cineol ​(ដូចគ្នាទៅនឹងប្រេងEucalyptus)ដែលមាន 71.06%​ និង​​​សមាស​ធាតុ​ផ្សំ​សំខាន់ៗមួយ​ចំនួនទៀតដូចជា α-Tepineol(10.38%​), α-Terpinene(2.69%​),   α-Pinene​(1.90%​), β-Pinene(1.73 %​), Isoterpinollene(1.05%​), Terpinene-4-ol(0.75%​)​និង​​សមាស​ធាតុ​ដទៃទៀត​ដែល​​មានភាគរយនៃសមាសធាតុនីមួយៗតិចជាង ​1%​។​ ដែលក្នុង​នោះផង​ដែរ​ប្រេង​Eucalyptusមានសមាសធាតុផ្សំគោល គឺជា1,8-cineol(89.25%) ហើយប្រេង​ Tea tree មាន​សមាស​​ធាតុ​​ផ្សំគោលគឺTerpinene-4-ol​ (48.32%​)។ ចំពោះសមាសធាតុផ្សុំរបស់​ប្រេង​Melaleuca quiquenervia នេះមានត្រូវបានគេសិក្សា​និង​រាយការណ៍កន្លងមកគឺមានភាព​ផ្សេងៗ​គ្នា​​ទៅតាម​តំបន់​ចំនួន។ នៅ​​ឆ្នាំ1990 លោកMolt et al.បានរក​ឃើញ1,8-cineol(41.1%)​ និង​សមាស​ធាតុ​ផ្សំ​មួយ​ចំនួន​ទៀត​ដូច​ជា α-Pinene(3.2%​), β-Pinene(0.8%​), Myrcene(0.9%​), Terpinolle(5.9%​), Terpinene-4-ol(1.5%​)និងα-Tepineol (8.7%​) និងសមាសធាតុដទៃ​ទៀត​នៅ​ក្នុងប្រេងCajuput។ ដោយឡែក​លោក Farag et al. (2004)បានធ្វើការវិភាគ​ប្រេង ​Melaleuca leu​cadendron​ ដែល​មាន​សមាស​ធាតុផ្សុំសំខាន់ៗ​ចំនួន​ 19 តំណាងឲ្យ 97.09% នៃ​ប្រេង​ដែល​ក្នុង​នោះ​មានសមាសធាតុ​គោល​ចំនួន​2 គឺ​1,8-cineol(64.30%)​និងα-Tepineol (11.02%​)។​ តាម​លទ្ធ​ផល​បាន​បង្ហាញ​ថា​ប្រេង​​ប្រចាក់​មាន​សមាស​ធាតុ​ផ្សុំ​​​គោល​ជា ​1,8-cineol និង​សមាស​ធាតុផ្សំដ៏ទៃ​ទៀត។ 
គេអាចធ្វើការបែងចែកអំម្បូរ Melaleuca បាន​ដោយយោង​ទៅ​តាម​ភាគ​រយ​សមាស​ធាតុ​ផ្សំ​1,8-cineol, Terpinene-4-ol និង​សមាសធាតុ​ផ្សេង​​ទៀត​ដែលមាននៅ​ក្នុងប្រេង​​​(Silva et al., 2007)។ ​ដូចនេះប្រេងប្រចាក់ដែលយកមកសិក្សានេះ គឺជាប្រេភេទ​គីមី1,8-cineol​នៃប្រភេទប្រេង​Melaleuca quiquenervia ដោយសារតែវាមាន​ភាគរយនៃសមាសធាតុ1,8-cineolខ្ពស់ជាង​គេ (71.06%)​ដែលជាសមាសធាតុផ្សំចម្បងរបស់ប្រេងនេះ។

[bookmark: _Toc297006605]៥.៣​ លទ្ធផលនៃការកំណត់សកម្មភាពជីវៈរបស់ប្រេងប្រចាក់
បាក់តេរី​ E.coli ជា​បាក់តេរីមួយប្រភេទដែលជាទូទៅ​ត្រូវបានគេស្គាល់ថា​​ជា​ភ្នាក់​ងារ​បង្ក​ជំងឺ​រាគ​​តាម​រយៈ​អាហារ(Poscott,​​ Haley​ &​Klein,  2005)។​​ បាក់តេរី E.coli នេះ​ត្រួវបាន​គេយក​ធ្វើការ​សិក្សា​តាមដានពីការលូត​លាស់របស់​វា ​និង​ការ​យក​​សមាសធាតុ​គីមីពី​រុក្ខជាតិ​​ជា​​ច្រើន​ប្រភេទ​មកធ្វើ​ការ​​ពិ​សោធ​​ដើម្បីដឹងពីប្រសិទ្ធភាពរបស់សារធាតុទាំងនោះក្នុងការសំលាប់បាក់តេរី​ (Hammer et al, 1999; Prabuseenivasan et al, 2006)។ ចំនែកឯបាកតេរី Micrococus luteus ក៏ត្រូវបានគេ​យក​​មក​សិក្សាផង​ដែរ ​ដោយសារវាជាពពួក​បាក់តេរី​ដែល​ភាគច្រើន​បង្ក​កន្ទួល​រមាស់ជា​ពិសេស​ទៅ​លើ​​កុមា​រ​​​(Poscott,​​ Haley​ &​Klein,  2005)។​​​ ដោយ​ឡែកបាក់តេរី​Staphylococcus sp.វិញ គឺ​ជា​បាក់​តេរីមួយប្រភេទដែលត្រូវបានយកចេញពីលើស្បែកមនុស្សដែលរងការបង្កជំងឺជាក់ស្តែង ដើម្បី​ធ្វើ​ការ​ពិ​សោធពីប្រសិទ្ធភាពរបស់សមាសធាតុផ្សំដែលមាននៅក្នុងប្រេងប្រចាក់។​ ទោះជាយ៉ាងណា​ក្តី​ការ​  ពិ​​សោធអំពី​សកម្មភាពប្រឆាំងនឹងបាក់តេរីនៃប្រេងសារវន្ត ជាធម្មតាបង្ហាញនូវលទ្ធផលផ្សេងៗ​គ្នាទៅ​តាម​សមាសធាតុផ្សំរបស់ប្រេងនោះផ្អែកលើប្រភេទរុក្ខជាតិ តំបន់ដែលរុក្ខជាតិដុះលូតលាស់និង​ចំ​នួន​​​សមាសធាតុ​ផ្សំដែលមានលក្ខណៈជាក់លាក់ប្រឆាំងនឹងបាក់តេរី (Burt and Reinders, 2004)។​ 
យោងតាមការពិសោធវិធីថាសបន្សាយបានបង្ហាញថា តំបន់រារាំង​របស់​ប្រេង​ប្រចាក់​​​​ប្រ​ឆាំង​នឹង​បាក់តេរី​E.coli និងបាកតេរី Micrococus luteus មានឥទ្ធិពលខ្លាំងជាងប្រេងEucalyptus ប៉ុន្តែ ខ្សោយជាងប្រេងTea tree។ ដោយ​ឡែកចំពោះបាក់តេរី​ Staphylococcus sp.វិញ​ ប្រេងប្រចាក់ មានឥទ្ធិពល​ប្រឆាំងដូចទៅ​នឹងប្រេងTea tree​ហើយខ្លាំងជាងប្រេងEucalyptus។​ យោងតាមការ​ពិ​សោធបាន​បង្ហាញថា​ ប្រេងប្រចាក់​មាន​ឥទ្ធិពល​ប្រឆាំងនឹងបាក់តេរី​ E.coli​, Micrococcus ​lutueus​និង​Staphylococcus sp. ប្រហាក់​ប្រ​ហែល​​នឹងប្រេង​ Tea tree​ ដែរ។ បើគិតតាម​លំដាប់​ឥទ្ធិ​ពល​នៃប្រេង​ទាំងបី​នេះ​ទៅ​លើ​បាក់​តេ​រី E.coli​, Micrococcus​ lutueus គឺ​ប្រេង Tea tree >ប្រេង​ប្រចាក់​>ប្រេងEucalyptus។​ ដូចនេះ​ប្រេង​ប្រចាក់​មានឥទ្ធិពល​ប្រឆាំងនឹង​បាក់​តេរី​គួរឲ្យកត់​សំគាល់​ដែល​នេះ​​​ជា​លទ្ធផល​វិជ្ជមានមួយ​បង្ហាញ​ថា ប្រេង​ប្រចាក់​នេះពិត​ជាមាន​សារៈ​សំខាន់​ណាស់​ក្នុងការ​យក​មក​​​ប្រើ​ប្រាស់​និងកែច្នៃក្នុងវិ​ស័យសុខាភិបាល​ និងឱសថបានយ៉ាងប្រសើរ​។

[bookmark: _Toc297006606]៥.៤ ការសំយោគ និងសំណើសម្រាប់ការសិក្សាបន្តបន្ទាប់ទៀត
	តាមរយៈការសិក្សាពីលក្ខណៈរបស់ប្រេងប្រចាក់ ដោយប្រើវិធីបំណិតដោយ​ចំហាយ​ដើម្បី​បិត​យកប្រេងចេញពីស្លឹក​ និងធ្វើការវិភាគដោយម៉ាស៊ីន​​GC-FID​និង​GC-MS​បាន​បង្ហាញ​ថា​នៅ​ក្នុង​ប្រេង​នេះមានសារធាតុផ្សំចម្បងជា ​​1,8-cineol និងសមាសធាតុផ្សំ​សំខាន់ៗដ៏ទៃទៀតសរុប​ទាំងអស់​មាន​​ 18​ សមាស​​ធាតុ។ ម្យ៉ាងទៀត តាមរយៈសមា​សធាតុផ្សំចម្បងនេះប្រេងប្រចាក់ត្រូវបានកំណត់​ជា​ប្រភេទ​​គីមី 1,8-cineol នៃប្រភេទMelaleuca quinquenervia។ ចំពោះ​សកម្មភាព​ជីវៈ​របស់​ប្រេង​​ប្រចាក់នេះ​វិញ ត្រូវ​បាន​កំណត់ដោយ​វិធី​ថាសបន្សាយដែល​ត្រូវបាន​ប្រៀបធៀប​ជាមួយប្រេង​Eucalyptus និង​ប្រេងTea tree​។ ជា​ផលទ្ធ​ផល​ប្រេង​ប្រចាក់​នេះ​មាន​ឥទ្ធិ​ពលប្រឆាំង​នឹង​បាក់​តេរី​ទាំងបី​ខ្លាំង​ជាងប្រេង​ Eucalyptus​ ប៉ុន្តែ​ប្រហាក់​ប្រហែល​នឹង​ប្រេង​​ Tea tree។
តាមរយៈសមាសធាតុផ្សំរបស់ប្រេងសារវន្ត គេអាចដឹងអំពីឥទ្ធិពលនិងសកម្មភាពជីវៈរបស់វា​ប្រឆាំង​ទៅ​​នឹង​មី​ក្រូ​សារពាង្គកាយបាន។​ ហេតុនេះហើយចំពោះការសិក្សាពេលក្រោយគួរ​តែ​អភិ​វឌ្ឍន៍​ដោយ​​​​ធ្វើ​ការ​បំណិត​ប្រភាគ​ប្រេង ដើម្បីទាញយកសមាសធាតុ​ផ្សំនីមួយៗ​មក​ពិសោធន៍​ពីសកម្ម​ភាព​​ជីវៈ​​​ទៅ​លើ​មីក្រូសារពាង្គកាយ។​​ ការធ្វើ​បែប​នេះ​គឺដើម្បីកំណត់​ឲ្យ​បាន​កាន់តែច្បាស់​អំពី​សមាស​ធាតុ​គីមី​ផ្សំ​​ជាក់​លាក់​នៅក្នុងប្រេងដែលមានឥទ្ធិពលទៅមីក្រូសារពាង្គកាយ​ ជាពិសេស​ពពួក​មីក្រូ​សារ​ពាង្គ​កាយ​​ដែលបង្កជំងឺ។ ម្យ៉ាងវិញទៀតចំពោះការពិសោធពីសកម្មភាពជីវៈនៃប្រេងសារវន្តមានវិធីសាស្ត្រ​មួយ​​ចំនួនទៀត ដូចជាការតេស្តរកកំហាប់តូចបំផុតសម្រាប់ប្រឆាំង​នឹងបាក់តេរី(MIC) ការវិភាគ​ពេល​ (Time kill Assay) និងការតេស្តចំហាយរបស់ប្រេង(Vapor test)។​ រីឯបាក់តេរីដែលយកមកធ្វើការ​ពិសោធ​​គួរតែជ្រើសរើស​មកឲ្យបាន​ច្រើន​ប្រ​ភេទ​ដើម្បីដឹងពីប្រសិទ្ធភាពរបស់ប្រេង និងដើម្បីដឹង​ពី​សារៈ​​សំ​ខាន់​របស់ប្រេង​នេះ​កាន់​តែ​ទូលំ​ទូ​លាយ​។ ម្យ៉ាង​វិញ​ទៀត បំណិតស្លឹកខ្ចី និងស្លឹកចាស់​គួរតែ​ធ្វើ​ដាច់​ដោយ​​ឡែកពីគ្នា ដើម្បីប្រៀបធៀប​ទិន្នផលប្រេងដែលទទួលបាន។ ក្រៅពីនេះ​ប្រេង​ដែល​ទទួល​បានគួរ​តែរក្សា​ទុក​ក្នុង​ដបពណ៌ត្នោត​ ឬស្រអាប់​ជាមួយគំរប​ឲ្យបានត្រឺមត្រូវជៀសវាង​ពីគំរបកៅ​ស៊ូ​ ឬប្លាស្ទិច​​ព្រោះ​វា​អាច​ប៉ះ​ពាល់​ដល់​គុណភាពប្រេងប្រចាក់។

ឧបសម្ព័ន្ធ
	 ទិន្នន័យនៃបំណិតដោយចំហាយស្លឹកប្រចាក់
តារាងទី​1: ម៉ាស​និងមាឌប្រេងប្រចាក់មធ្យមដែលទទួលបានបំណិតដោយចំហាយទឹក
	តំបន់
	ទំងន់
ស្លឹកស្រស់
	បំណិតលើកទី១
	បំណិតលើកទី២
	បំណិតលើកទី៣

	
	
	ម៉ាសប្រេង
(g)
	មាឌប្រេង
(mL)
	ម៉ាសប្រេង
(g)
	មាឌប្រេង
(mL)
	ម៉ាសប្រេង
(g)
	មាឌប្រេង
(mL)

	ភូមិថ្លុកព្រីង
	400 g
	4.91
	6.35
	4.45
	5.70
	4.29
	5.50

	ភូមិអូតាមោរ
	400 g
	4.71
	6.00
	4.58
	5.90
	4.34
	5.60


	
	ម៉ាស​និងមាឌប្រេងប្រចាក់មធ្យមដែលទទួលបាន​ត្រូវបានគណនាតាមរូបមន្តៈ
· ម៉ាស​ប្រេងប្រចាក់មធ្យម	
· ម៉ាស​ប្រេងប្រចាក់មធ្យម	 = 5.85 mL	
ដង់ស៊ីតេប្រេងប្រចាក់ដែលទទួលបាន d = 4.55/5.85 = 0.78
	ប្រេងប្រចាក់ដែលទទួលបានពីការបិតដោយចំហាយ​ ត្រូវ​បានថ្លឹងម៉ាស​និងវាស់មាឌ​ដើម្បី​គណនា​រក​ទិ្ននផល​ជាម៉ាសរបស់ប្រេងធៀបនិងម៉ាសស្លឹកស្រស់។​​ ទិន្នផលជា​ម៉ាសរបស់ប្រេងប្រ​ចាក់​​ត្រូវ​បាន​​គណនាតាមរូបមន្តដូចខាងក្រោម។

	Rd(%) = ​ x 100

តារាងទី2: ភាគរយជាម៉ាសដែលទទួលបានពីបំណិតស្លឹកប្រចាក់ស្រស់
	តំបន់
	ម៉ាសស្លឹកស្រស់
(g)
	ម៉ាសប្រេង
(g)
	ទិន្នផលជាភាគរយ
(%​ w/w)

	ភូមិថ្លុកព្រីង
	400
	4.55
	1.14

	ភូមិអូតាមោរ
	400
	4.54
	1.14



តារាងទី3: ម៉ាស​និងមាឌប្រេងប្រចាក់បានពីការបិតស្លឹកក្រៀម
	បំណិត
	ទំងន់ស្លឹកស្រស់ (g)
	ទំងន់ស្លឹកស្រស់
ក្រោយពេលហាលឲ្យក្រៀម
(g)
	ម៉ាសប្រេង
(g)
	មាឌប្រេង
(mL)

	លើកទី១
	400 
	205.65
	4.54
	5.80

	លើកទី២
	400 
	198.52
	4.58
	6.00

	លើកទី៣
	400
	205.61
	4.56
	6.00



 ការគណនាលំងាកស្តង់
ចំពោះ​លទ្ធ​ផល​ដែល​បាន​ពីការ​បិត​ប្រេង​ចេញពី​ស្លឹកប្រចាក់​ ត្រូវ​បាន​គណនា​រក​លំងាក​ស្តង់​ដា(SD) ដើម្បីផ្ទៀងផ្ទាត់ទិ្ននន័យដែលទទួលបាន។ លំងាកស្តង់ដានៃ​ម៉ាស​​និង​មាឌ​ប្រេង​​ប្រ​ចាក់​​ដែល​​ទទួល​បាន​ត្រូវ​បាន​គណនា​តាមកម្មវិធី Microsoft Excel។

​	រូប​មន្តៈ​ 		SD = 

តារាងទី4: លំងាកស្តង់ដារបស់ម៉ាស៊ីន GC-FID
	សមាសធាតុ
	លើកទី
1
	លើកទី
2
	លើកទី
3
	លើកទី
4
	លើកទី
5
	លើកទី
6
	លើកទី
7
	លើកទី
8
	លើកទី
9
	លើកទី
10
	SD

	α-Pinene
	1.71
	1.60
	1.37
	1.40
	1.52
	1.58
	1.69
	1.77
	1.63
	1.67
	0.13

	Sabinene
	1.25
	1.24
	1.24
	1.23
	1.22
	1.24
	1.19
	1.25
	1.27
	1.17
	0.03

	β-Pinene
	1.80
	1.77
	1.78
	1.77
	1.77
	1.77
	1.78
	1.81
	1.72
	1.74
	0.03

	β-Myrcene
	0.42
	0.41
	0.42
	0.42
	0.32
	0.43
	0.40
	0.40
	0.40
	0.41
	0.03

	Limonene
	1.55
	1.54
	1.66
	1.57
	1.56
	1.56
	1.57
	1.56
	1.56
	1.57
	0.03

	1,8-Cineol
	62.33
	61.94
	62.65
	62.67
	62.29
	62.24
	62.63
	62.40
	62.27
	62.71
	0.25

	 Isoterpinollene
	0.98
	1.00
	1.00
	0.99
	1.00
	1.00
	0.98
	0.99
	0.99
	1.08
	0.03

	α-Terpinene
	3.25
	3.21
	3.25
	3.26
	3.27
	3.22
	3.22
	3.23
	3.24
	3.23
	0.02

	Terpinolene
	1.01
	1.00
	1.02
	1.02
	1.02
	1.01
	1.01
	1.01
	1.01
	1.01
	0.01

	Terpinene-4-ol
	12.71
	12.57
	12.69
	12.76
	12.76
	12.64
	12.57
	12.62
	12.66
	12.60
	0.07

	α-Terpineol
	2.37
	2.34
	2.37
	2.38
	2.37
	2.36
	2.34
	2.36
	2.36
	2.35
	0.01

	β-Farnesene
	1.43
	1.42
	1.44
	1.45
	1.44
	1.43
	1.42
	1.43
	1.43
	1.43
	0.01

	α-Caryophellene
	1.27
	1.30
	1.26
	1.26
	1.26
	1.26
	1.28
	1.28
	1.28
	1.25
	0.01

	Muurolene
	1.43
	1.51
	1.41
	1.40
	1.42
	1.42
	1.47
	1.44
	1.48
	1.42
	0.04

	Gurjunene
	1.07
	1.06
	1.07
	1.10
	1.06
	1.06
	1.06
	1.06
	1.06
	1.06
	0.01

	α-Elemene
	0.48
	0.49
	0.47
	0.46
	0.47
	0.46
	0.47
	0.46
	0.47
	0.47
	0.01

	Guaiol
	0.65
	0.72
	0.64
	0.64
	0.64
	0.64
	0.63
	0.64
	0.63
	0.62
	0.03

	β-Eudesmol
	0.73
	0.77
	0.72
	0.72
	0.72
	0.71
	0.71
	0.71
	0.72
	0.70
	0.02

	Average
	0.04



 ទិន្នន័យភាគរយនៃសមាសធាតុផ្សំរបស់ប្រេងប្រចាក់
តារាងទី5:ភាគរយជាមធ្យមនៃសមាសធាតុផ្សំប្រេងប្រចាក់របស់ភូមិថ្លុកព្រីង(បំណិតក្នុងទីពិសោធន៍)
	សមាសធាតុ
	ភាគរយ
(លើកទី​1)
	ភាគរយ
(លើកទី​2)
	ភាគរយ
(លើកទី​3)
	ភាគរយមធ្យម

	α-Pinene
	1.86
	1.73
	2.06
	1.88

	Sabinene
	1.65
	1.57
	1.92
	1.71

	β-Pinene
	2.12
	2.04
	2.71
	2.29

	β-Myrcene
	0.61
	0.27
	0.40
	0.43

	Limonene
	3.05
	3.06
	3.04
	3.05

	1,8-Cineol
	71.10
	71.13
	71.35
	71.19

	Isoterpinollene
	1.04
	1.05
	1.07
	1.05

	α-Terpinene
	2.88
	3.04
	2.26
	2.73

	Terpinolene
	0.80
	0.91
	0.77
	0.83

	Terpinene-4-ol
	0.75
	0.86
	0.65
	0.75

	α-Terpineol
	10.02
	12.02
	8.88
	10.31

	β-Farnesene
	0.50
	0.58
	0.42
	0.50

	α-Caryophellene
	0.44
	0.49
	0.33
	0.42

	Muurolene
	0.45
	0.53
	0.34
	0.44

	Gurjunene
	0.72
	0.82
	0.46
	0.67

	α-Elemene
	0.42
	0.42
	0.28
	0.37

	Guaiol
	0.61
	0.63
	0.37
	0.54

	β-Eudesmol
	0.71
	0.73
	0.42
	0.62



តារាងទី6: ភាគរយជាមធ្យមនៃសមាសធាតុផ្សំប្រេងប្រចាក់របស់ភូមិថ្លុកព្រីង(បំណិតតាមភូមិ)
	សមាសធាតុ
	ភាគសំណាកទី1
	ភាគសំណាកទី2
	ភាគសំណាកទី3
	ភាគសំណាកទី4
	ភាគសំណាកទី5
	ភាគសំណាកទី6
	ភាគសំណាកទី7
	ភាគសំណាកទី8
	ភាគសំណាកទី9
	ភាគសំណាកទី10
	មធ្យម

	α-Pinene
	1.70
	1.69
	1.69
	1.55
	1.41
	1.70
	1.69
	1.66
	1.79
	1.48
	1.64

	Sabinene
	1.27
	1.27
	1.27
	1.25
	1.27
	1.29
	1.38
	1.24
	1.34
	1.31
	1.29

	β-Pinene
	1.84
	1.83
	1.83
	1.79
	1.82
	1.95
	1.89
	1.77
	1.89
	1.83
	1.84

	β-Myrcene
	0.42
	0.42
	0.43
	0.45
	0.43
	0.39
	0.43
	0.45
	0.43
	0.44
	0.43

	Limonene
	1.57
	1.58
	1.59
	1.57
	1.58
	1.58
	1.58
	1.55
	1.58
	1.57
	1.58

	1,8-Cineol
	63.36
	63.39
	62.40
	62.29
	62.79
	63.15
	63.01
	62.86
	63.54
	59.46
	62.63

	 Isoterpinollene
	1.01
	1.01
	1.00
	1.02
	1.02
	1.02
	1.02
	1.01
	1.03
	1.15
	1.03

	α-Terpinene
	3.21
	3.24
	3.20
	3.28
	3.26
	3.23
	3.21
	3.21
	3.18
	3.28
	3.23

	Terpinolene
	1.01
	1.02
	1.00
	1.02
	1.01
	1.01
	1.01
	1.01
	0.99
	1.02
	1.01

	Terpinene-4-ol
	2.35
	2.37
	2.33
	2.36
	2.36
	2.37
	2.34
	2.35
	2.34
	2.37
	2.35

	α-Terpineol
	12.54
	12.70
	12.42
	12.75
	12.70
	12.66
	12.60
	12.55
	12.30
	12.76
	12.60

	β-Farnesene
	1.43
	1.44
	1.42
	1.44
	1.44
	1.44
	1.42
	1.42
	1.42
	1.44
	1.43

	α-Caryophellene
	1.25
	1.26
	1.24
	1.26
	1.26
	1.26
	1.28
	1.25
	1.22
	1.23
	1.25

	Muurolene
	1.42
	1.43
	1.41
	1.43
	1.43
	1.43
	1.46
	1.42
	1.38
	1.45
	1.43

	Gurjunene
	1.05
	1.06
	1.05
	1.07
	1.10
	1.07
	1.05
	1.12
	1.01
	1.05
	1.06

	α-Elemene
	0.45
	0.46
	0.47
	0.48
	0.47
	0.48
	0.47
	0.47
	0.47
	0.46
	0.47

	Guaiol
	0.63
	0.63
	0.62
	0.65
	0.63
	0.69
	0.63
	0.64
	0.70
	0.63
	0.65

	β-Eudesmol
	0.71
	0.71
	0.70
	0.72
	0.71
	0.77
	0.70
	0.72
	0.73
	0.70
	0.72








តារាងទី7: ភាគរយជាមធ្យមនៃសមាសធាតុផ្សំប្រេងប្រចាក់របស់ភូមិអូតាមោរ
 (បំណិតក្នុងទីពិសោធន៍)
	សមាសធាតុ
	 (លើកទី​1)
	 (លើកទី​2)
	 (លើកទី​3)
	ភាករយមធ្យម

	α-Pinene
	1.66
	2.03
	2.09
	1.92

	Sabinene
	1.50
	1.89
	1.85
	1.75

	β-Pinene
	2.11
	2.55
	2.47
	2.38

	β-Myrcene
	0.33
	0.37
	0.37
	0.35

	Limonene
	2.90
	2.95
	2.93
	2.93

	1,8-Cineol
	70.87
	70.94
	70.98
	70.93

	 Isoterpinollene
	1.03
	1.05
	1.06
	1.05

	α-Terpinene
	3.03
	2.45
	2.45
	2.64

	Terpinolene
	0.96
	0.73
	0.76
	0.82

	Terpinene-4-ol
	0.85
	0.61
	0.79
	0.75

	α-Terpineol
	12.18
	9.46
	9.69
	10.44

	β-Farnesene
	0.57
	0.39
	0.53
	0.50

	α-Caryophellene
	0.48
	0.29
	0.43
	0.40

	Muurolene
	0.53
	0.33
	0.46
	0.44

	Gurjunene
	0.86
	0.60
	0.77
	0.74

	α-Elemene
	0.43
	0.34
	0.42
	0.40

	Guaiol
	0.70
	0.51
	0.64
	0.61

	β-Eudesmol
	0.79
	0.58
	0.72
	0.70



តារាងទី8: ភាគរយជាមធ្យមនៃសមាសធាតុផ្សំប្រេងប្រចាក់របស់ភូមិអូតាមោរ(បំណិតតាមភូមិ)
	សមាសធាតុ
	ភាគសំណាកទី1
	ភាគសំណាកទី2
	ភាគសំណាកទី3
	ភាគសំណាកទី4
	ភាគសំណាកទី5
	ភាគសំណាកទី6
	ភាគសំណាកទី7
	ភាគសំណាកទី8
	ភាគសំណាកទី9
	ភាគសំណាកទី10
	មធ្យម

	α-Pinene
	1.70
	1.66
	1.97
	1.63
	1.70
	1.53
	1.58
	1.55
	1.48
	1.66
	1.65

	Sabinene
	1.27
	1.20
	1.33
	1.24
	1.29
	1.25
	1.22
	1.20
	1.38
	1.21
	1.26

	β-Pinene
	1.84
	1.77
	1.71
	1.80
	1.82
	1.78
	1.78
	1.75
	1.81
	1.71
	1.78

	β-Myrcene
	0.43
	0.43
	0.38
	0.45
	0.44
	0.52
	0.51
	0.52
	0.52
	0.52
	0.47

	Limonene
	1.88
	1.91
	1.89
	1.92
	1.91
	1.90
	1.91
	1.92
	1.89
	1.90
	1.90

	1,8-Cineol
	63.11
	62.82
	58.88
	62.02
	62.84
	56.73
	59.22
	59.16
	58.43
	59.10
	60.23

	 Isoterpinollene
	1.50
	1.58
	1.52
	1.48
	1.53
	1.50
	1.53
	1.48
	1.47
	1.55
	1.51

	α-Terpinene
	3.21
	3.22
	2.98
	3.19
	3.18
	4.59
	4.54
	4.61
	4.62
	4.57
	3.87

	Terpinolene
	1.00
	1.01
	0.91
	1.00
	0.99
	0.90
	0.89
	0.91
	0.91
	0.90
	0.94

	Terpinene-4-ol
	2.35
	2.35
	2.25
	2.32
	2.32
	2.41
	2.42
	2.45
	2.45
	2.43
	2.38

	α-Terpineol
	12.54
	12.57
	11.61
	12.45
	12.40
	10.66
	10.61
	10.77
	10.85
	10.69
	11.52

	β-Farnesene
	1.42
	1.43
	1.37
	1.41
	1.41
	1.70
	1.70
	1.72
	1.73
	1.71
	1.56

	α-Caryophellene
	1.25
	1.26
	1.21
	1.23
	1.23
	1.33
	1.35
	1.38
	1.36
	1.35
	1.30

	Muurolene
	1.42
	1.43
	1.38
	1.40
	1.39
	1.51
	1.54
	1.56
	1.54
	1.54
	1.47

	Gurjunene
	1.45
	1.49
	1.49
	1.41
	1.43
	1.42
	1.44
	1.44
	1.46
	1.43
	1.45

	α-Elemene
	0.46
	0.49
	0.43
	0.46
	0.53
	0.58
	0.57
	0.58
	0.60
	0.57
	0.53

	Guaiol
	0.62
	0.64
	0.59
	0.62
	0.61
	0.83
	0.83
	0.85
	0.85
	0.84
	0.73

	β-Eudesmol
	0.70
	0.72
	0.65
	0.70
	0.68
	0.93
	0.94
	0.95
	0.96
	0.95
	0.82


 ការគណនារកភាពខុសគ្នាជាក់លាក់តាម​ CHITEST
	CHITEST គឺជាវិធីតេស្តមួយប្រភេទសម្រាប់រកភាពខុសគ្នាជាក់លាក់របស់ទិន្នន័យបែប​ចាត់​ថ្នាក់និងបែបប្រៀបធៀបតាមរយៈកម្មវិធី Micosoft Excel ដែលមានរូបមន្តដូចខាងក្រោយ។
[image: Equation]
តារាងទី9: ភាគរយជាមធ្យមនៃសមាសធាតុផ្សំប្រេងប្រចាក់
	ល.រ
	សមាសធាតុ
	បំណិតក្នុងទីពិសោធន៍
	បំណិតតាមភូមិ

	
	
	ភូមិអូតាមោរ
	ភូមិថ្លុកព្រីង
	ភូមិអូតាមោរ
	ភូមិថ្លុកព្រីង

	1
	α-Pinene
	1.92
	1.88
	1.65
	1.64

	2
	Sabinene
	1.75
	1.71
	1.26
	1.29

	3
	β-Pinene
	2.38
	2.29
	1.78
	1.84

	4
	β-Myrcene
	0.35
	0.43
	0.47
	0.43

	5
	Limonene
	2.93
	3.05
	1.90
	2.58

	6
	1,8-Cineol
	70.92
	71.19
	60.23
	62.63

	7
	 Isoterpinollene
	1.05
	1.05
	1.51
	1.03

	8
	α-Terpinene
	2.64
	2.73
	3.87
	3.23

	9
	Terpinolene
	0.82
	0.83
	0.94
	1.01

	10
	Terpinene-4-ol
	0.75
	0.75
	2.38
	2.26

	11
	α-Terpineol
	10.44
	10.31
	11.52
	11.60

	12
	β-Farnesene
	0.50
	0.50
	1.56
	1.43

	13
	α-Caryophellene
	0.40
	0.42
	1.30
	1.25

	14
	Muurolene
	0.44
	0.44
	1.47
	1.43

	15
	Gurjunene
	0.74
	0.67
	1.45
	1.06

	16
	α-Elemene
	0.40
	0.37
	0.53
	0.47

	17
	Guaiol
	0.61
	0.54
	0.73
	0.65

	18
	β-Eudesmol
	0.70
	0.62
	0.82
	0.72


	
ទិន្នន៏យរវាងភូមិថ្លុកព្រីងនិងភូមិអូតាមោរចំពោះបំណិតក្នុងទីពីសោធន៍ χ2​=​1
						​​​     បំណិតតាមភូមិχ2​=​1
ការប្រៀបធៀបទិន្នន័យ​ នៃបំណិតក្នុងទីពីសោធន៍និងបំណិតតាមភូមិ:
ភូមិថ្លុកព្រីងχ2​=​0.99
ភូមិអូតាមោរχ2​=​0.98

តារាងទី10: ភាគរយជាមធ្យមនៃសមាសធាតុផ្សំប្រេងប្រចាក់
	សមាសធាតុ
	ភូមិអូតាមោរ
	ភូមិថ្លុកព្រីង
	មធ្យម

	α-Pinene
	1.92
	1.88
	1.90

	Sabinene
	1.75
	1.71
	1.73

	β-Pinene
	2.38
	2.29
	2.34

	β-Myrcene
	0.35
	0.43
	0.39

	Limonene
	2.93
	3.05
	2.99

	1,8-Cineol
	70.92
	71.19
	71.06

	 Isoterpinollene
	1.05
	1.05
	1.05

	α-Terpinene
	2.64
	2.73
	2.69

	Terpinolene
	0.82
	0.83
	0.83

	Terpinene-4-ol
	0.75
	0.75
	0.75

	α-Terpineol
	10.44
	10.31
	10.38

	β-Farnesene
	0.50
	0.50
	0.50

	α-Caryophellene
	0.40
	0.42
	0.41

	Muurolene
	0.44
	0.44
	0.44

	Gurjunene
	0.74
	0.67
	0.71

	α-Elemene
	0.40
	0.37
	0.39

	Guaiol
	0.61
	0.54
	0.58

	β-Eudesmol
	0.70
	0.62
	0.66



ការធ្វើតេស្តសកម្មភាពប្រឆាំងបាក់តេរីតាមវិធីថាសបន្សាយ (DIsc Diffusion Method)
	ប្រេង
	តំបន់រារាំងដែលមានឥទ្ធិពលលើបាក់តេរី(mm)

	
	Escherichia coli
	Micrococcus luteus
	Staphylicoccus sp.

	
	លើកទី១
	លើកទី២
	លើកទី៣
	លើកទី១
	លើកទី២
	លើកទី៣
	លើកទី១
	លើកទី២
	លើកទី៣

	ប្រចាក់
	12
	12
	12
	20
	19
	19
	14
	14
	14

	Tea tree
	20
	19
	19
	24
	24
	24
	14
	14
	14

	Euacalyptus
	9
	9
	9
	14
	13
	13
	9
	9
	9

	ប្រេងឆា
	0
	0
	0
	0
	0
	0
	0
	0
	0



A (10-3)	0	1	2	3	4	94	121	465	1165	1586	ចំនួនបាក់តេរី	0	1	2	3	4	2	57	124	181	426	A( 10-3)	0	1	2	3	4	24	64	155	290	1254	ចំនួនបាក់តេរី	0	1	2	3	4	3	8	63	177	453	ម៉ោង
A(10-3)	0	1	2	3	4	62	224	355	935	1259	ចំនួនបាក់តេរី	0	1	2	3	4	1	14	46	182	392	ម៉ោង
41

image3.jpeg




image4.jpeg




image5.jpeg




image6.jpeg




image7.jpeg




image8.jpeg




image9.gif
PAPUA
NEW GUINEA

SINGAPORE

NEw
caLEDONIA

New

ZEALAND,




image10.png
CHy

. P




image11.png




image12.png




image13.png




image14.png




image15.png




image16.png




image17.png
oy




image18.png




image19.png




image20.png




image21.png




image22.png




image23.png




image24.png




image25.png




image26.png




image27.png




image28.jpeg




image29.jpeg




image30.emf

image31.emf

image32.jpeg




image33.jpeg




image34.emf

image35.jpeg




image36.emf

image37.jpeg




image38.jpeg




image39.gif
. RATTANAKIRI

SIEM REAP.
ODDAR MEAN CHEY

Angkor

Tomple )
e Sambor A

THOM
MONDULKIRI

Senmonorom

PuRSAT o
S Crang

| Xomrong v/
S CHNNANG /) xompoNG

)
Al

KOMPONG SPEU

Kopong Speu,

Jangkr Boreiof
R " Bhnom s
) TAKEO

“IBOKOT Kaimpot Kompon;
G i,





image40.jpeg




image41.jpeg




image42.jpeg




image43.jpeg




image44.jpeg




image45.jpeg




image46.jpeg




image47.jpeg




image48.jpeg
Air

Properly Filled Syringe

Sample Air Solvent

1

1020





image49.jpeg
o

o

o5

o

0

Tone: 10,1265 Mautes - Argllule: 0061060 \aks.

a-Pinene
Sabinene
p-Pinene
B-Myrcene
Limonene
1,8-cineol
Isoterpinollene





image50.jpeg
Buoua W

9:1.8Cineol
10
1
12
13
14
15

Tsoterpinollene.
Terpinene-4-ol
a-Terpineol
a-Terpinene
Santolinatriene.
Cadinene





image51.jpeg
1

|

18 145





image52.jpeg
1

18
12

1115 16 17





image53.emf

image54.emf

image55.emf

image56.emf

image57.emf

image58.emf

image59.jpeg




image60.jpeg




image61.jpeg




image62.jpeg




image63.gif




